
Монгол Улсын Их Хурлын 2017 оны хаврын ээлжит 

чуулганы Хууль зүйн байнгын хорооны  4 дүгээр

сарын 07-ны өдөр /Баасан гараг/-ийн  
хуралдааны гар тэмдэглэл

Хууль зүйн байнгын хорооны дарга Ш.Раднаасэд ирц, хэлэлцэх асуудлын дарааллыг танилцуулж, хуралдааныг даргалав.

Ирвэл зохих 19 гишүүнээс 15 гишүүн ирж, 78.9 хувийн ирцтэйгээр хуралдаан  09 цаг 25 минутад Төрийн ордны “Их Эзэн Чингис хаан” танхимд эхлэв. 

Чөлөөтэй: Л.Болд, Н.Оюундарь, Л.Энхболд, Д.Цогтбаатар.

Нэг.Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуульд нэмэлт, өөрчлөлт оруулах тухай болон Төрийн албаны тухай хуульд нэмэлт оруулах тухай хуулиудын төсөл /Засгийн газар 2016.10.07-ны өдөр өргөн мэдүүлсэн, анхны хэлэлцүүлэг, үргэлжилнэ/

Хэлэлцэж буй асуудалтай холбогдуулан Авлигатай тэмцэх газрын дарга Х.Энхжаргал, мөн газрын Тамгын хэлтсийн дарга З.Баасанням, Хууль зүй, дотоод хэргийн яамны Хууль зүйн бодлогын газрын дарга П.Сайнзориг, мөн газрын ахлах мэргэжилтэн Б.Гантуяа нар оролцов.


Хуралдаанд Хууль зүйн байнгын хорооны ажлын албаны ахлах зөвлөх Б.Баасандорж,  зөвлөх Б.Хонгорзул нар байлцав.


Төслийг анхны хэлэлцүүлэгт бэлтгэсэн талаар ажлын хэсгээс гаргасан санал, дүгнэлтийг Улсын Их Хурлын гишүүн Х.Нямбаатар танилцуулав.


Хуулийн төсөлтэй холбогдуулан Улсын Их Хурлын гишүүн Т.Аюурсайхан, Ж.Ганбаатар, Б.Энх-Амгалан, Л.Мөнхбаатар, Ц.Мөнх-Оргил, С.Эрдэнэ, Ц.Гарамжав нарын тавьсан асуултад Хууль зүй, дотоод хэргийн сайд С.Бямбацогт, ажлын хэсгийн ахлагч, Улсын Их Хурлын гишүүн Х.Нямбаатар, Авлигатай тэмцэх газрын дарга Х.Энхжаргал нар хариулж, тайлбар хийв.

1.Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуульд нэмэлт, өөрчлөлт оруулах тухай хуулийн төслийн талаархи зарчмын зөрүүтэй саналын томьёоллоор санал хураалт явуулав.

Ш.Раднаасэд: - 1.Улсын Их Хурлын гишүүн Х.Нямбаатар, Н.Оюундарь, Л.Энхболд /цаашид “ажлын хэсэг” гэх/ нарын гаргасан , Нийтийн албанд нийтийн болон хувийн ашиг сонирхлыг зохицуулах ашиг сонирхлын зөрчлөөс урьдчилан сэргийлэх тухай хуульд доор дурдсан агуулгатай 101 дүгээр зүйлийг нэмсүгэй:

“101дүгээр зүйл.Оффшор бүсэд банкны данс эзэмших, хөдлөх, үл 



      хөдлөх хөрөнгө өмчлөх, хуулийн этгээд 




         байгуулахтай холбогдсон хориглолт”


“101.1.Хуульд заасны дагуу хувийн ашиг сонирхлын болон хөрөнгө, орлогын мэдүүлэг гаргадаг албан тушаалтан, түүний хамт амьдарч байгаа гэр бүлийн гишүүн  нь тухайн албан тушаалтны албан үүрэг гүйцэтгэх хугацаанд оффшор бүсэд өөрийн нэр дээр банкны данс нээлгэх, мөнгөн хөрөнгө байршуулах, хөдлөх, үл хөдлөх хөрөнгө өмчлөх, хувь нийлүүлэх замаар хуулийн этгээд үүсгэн байгуулахыг хориглоно.” гэсэн саналыг дэмжье гэсэн санал хураалт явуулъя.

Зөвшөөрсөн:
13

Татгалзсан:

 2


Бүгд:


15

86.7 хувийн саналаар дэмжигдлээ.

2.Ажлын хэсгийн гаргасан, “101.2.Холбогдох хуулиар тогтоосон болзол, шалгуурын дагуу сонгогддог, эсхүл сонгуулийн үр дүнд томилогддог албан тушаалд нэр дэвшигч, түүний хамт амьдарч байгаа гэр бүлийн гишүүн нь нэр  дэвшигчийг тухайн албан тушаалд нэр дэвшихэд оффшор бүсэд өөрийн нэр дээр банкны данс нээлгэсэн, мөнгөн хөрөнгө байршуулсан, хөдлөх, үл хөдлөх хөрөнгө өмчилсөн, хувь нийлүүлэх замаар хуулийн этгээд үүсгэн байгуулсан бол холбогдох байгууллагад урьдчилан мэдүүлэх үүрэгтэй.” гэсэн саналыг дэмжье гэсэн санал хураалт явуулъя.

Зөвшөөрсөн:
12

Татгалзсан:

 3


Бүгд:


15

80.0 хувийн саналаар дэмжигдлээ.         

3.Ажлын хэсгийн гаргасан, “101.3.Оффшор бүсэд хамаарах гадаад улс, түүний нутаг дэвсгэрийг олон улсын эдийн засаг, банк, санхүүгийн байгууллагаас гаргасан жагсаалтыг харгалзан Монголбанк, санхүүгийн асуудал эрхэлсэн төрийн захиргааны төв байгууллагын саналыг үндэслэн Засгийн газар тогтооно.” гэсэн саналыг дэмжье гэсэн санал хураалт явуулъя.

Зөвшөөрсөн:
13

Татгалзсан:

 2


Бүгд:


15

86.7 хувийн саналаар дэмжигдлээ.


Дээрх саналтай холбогдуулан Улсын Их Хурлын гишүүн Л.Мөнхбаатар, Ц.Мөнх-Оргил, Ж.Батзандан нар үг хэлэв.

4.Ажлын хэсгийн гаргасан, “101.4.Энэ хуулийн 101.2 дахь хэсэгт заасан нэр дэвшигч, түүний хамт амьдарч байгаа гэр бүлийн гишүүн нь оффшор бүсэд өөрийн нэр дээр банкны данс нээлгэсэн, мөнгөн хөрөнгө байршуулсан, хөдлөх, үл хөдлөх хөрөнгө өмчилсөн, хувь нийлүүлэх замаар хуулийн этгээд үүсгэн байгуулсан бол энэ тухай урьдчилан мэдүүлэх ба нэр дэвшигчийг томилогдсон, эсхүл сонгогдсон өдрөөс хойш 6 сарын дотор дараахь арга хэмжээг авч, өмчийн байдалд орсон өөрчлөлт, орлогын талаар 30 хоногийн дотор холбогдох байгууллагад мэдүүлнэ:



101.4.1.нээлгэсэн банкны дансаа хаалгах;






101.4.2.банкинд байршуулсан хөрөнгөө татах;



101.4.3.хөдлөх, үл хөдлөх хөрөнгийн өмчлөх эрхийг худалдах, шилжүүлэх;



101.4.4.хувь нийлүүлэх замаар хуулийн этгээд үүсгэн байгуулсан бол үйл ажиллагаагаа зогсоох, эзэмших, ашиглах, захиран зарцуулах эрхээ худалдах, шилжүүлэх, дуусгавар болгох.” гэсэн саналыг дэмжье гэсэн санал хураалт явуулъя.

Зөвшөөрсөн:
11

Татгалзсан:

 4


Бүгд:


15

73.3 хувийн саналаар дэмжигдлээ.


Дээрх саналтай холбогдуулан Улсын Их Хурлын гишүүн Т.Аюурсайхан, Б.Пүрэвдорж, С.Бямбацогт, Ж.Батзандан, Б.Энх-Амгалан нар үг хэлэв.

5.Улсын Их Хурлын гишүүн Ж.Батзандангийн гаргасан, Сонгогдсон буюу томилогдсон өдрөөс хойш “6 сарын дотор” гэдгийг “3 сарын дотор” гэж өөрчилье  гэсэн саналыг дэмжье гэсэн санал хураалт явуулъя.

Зөвшөөрсөн:
14

Татгалзсан:

 1


Бүгд:


15

93.3 хувийн саналаар дэмжигдлээ.
6.Ажлын хэсгийн гаргасан, “101.5.Албан тушаалтан, түүний хамт амьдарч байгаа гэр бүлийн гишүүн нь оффшор бүсэд хамаарах гадаад улс, түүний нутаг дэвсгэрт суралцах, эмнэлгийн тусламж, үйлчилгээ авах, хуулиар хүлээсэн албаны чиг үүргээ хэрэгжүүлэх хугацаанд тухайн улсын банкинд данс нээлгэх, мөнгөн хөрөнгө байршуулах, хөдлөх, үл хөдлөх хөрөнгө өмчлөхөд энэ хуулийн 101.1 дэх хэсэг хамаарахгүй  гэсэн саналыг дэмжье гэсэн санал хураалт явуулъя.

Зөвшөөрсөн:
14

Татгалзсан:

 1


Бүгд:


15
93.3 хувийн саналаар дэмжигдлээ.

Дээрх саналтай холбогдуулан Улсын Их Хурлын гишүүн Т.Аюурсайхан, Ц.Мөнх-Оргил нар үг хэлэв.

Саналыг найруулгатайгаар дэмжлээ.
7.Ажлын хэсгийн гаргасан, “101.6.Энэ хуулийн 101.2, 101.4 дэх хэсэгт заасан үүргээ биелүүлсэн нь ашиг сонирхлын зөрчил үүссэн, эсхүл үүсч болзошгүйд тооцох үндэслэл болохгүй.” гэсэн саналыг дэмжье гэсэн санал хураалт явуулъя.

Зөвшөөрсөн:
 8

Татгалзсан:

 7


Бүгд:


15
53.3 хувийн саналаар дэмжигдлээ.

Дээрх саналтай холбогдуулан Улсын Их Хурлын гишүүн Т.Аюурсайхан, Ц.Мөнх-Оргил нар үг хэлэв.
8.Ажлын хэсгийн гаргасан, “101.7.Энэ хуулийн 101.1, 101.2, 101.4 дахь хэсэгт заасныг зөрчсөн нь албан тушаалтныг эгүүлэн татах үндэслэл болно.” гэсэн саналыг дэмжье гэсэн санал хураалт явуулъя.

Зөвшөөрсөн:
14

Татгалзсан:

 1


Бүгд:


15
93.3 хувийн саналаар дэмжигдлээ.

Дээрх саналтай холбогдуулан Улсын Их Хурлын гишүүн Ц.Мөнх-Оргил, Х.Нямбаатар нар үг хэлэв.
9.Ажлын хэсгийн гаргасан, Төслийн нэрийн “, өөрчлөлт” гэснийг хасаж, 2 дугаар зүйлийг доор дурдсанаар өөрчлөн найруулах:

“2 дугаар зүйл.Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуулийн 29 дүгээр зүйлийн 29.2.4 дэх заалтын “11,” гэсний өмнө “101.1, 101.2, 101.4 дэх хэсэг,”  гэж нэмсүгэй.” гэсэн саналыг дэмжье гэсэн санал хураалт явуулъя.

Зөвшөөрсөн:
13

Татгалзсан:

 2


Бүгд:


15

86.7 хувийн саналаар дэмжигдлээ.

10.Ажлын хэсгийн гаргасан, Төслийн доор дурдсан агуулгатай 3 дугаар зүйлийг хасах: 


“3 дугаар зүйл.Энэ хуулийг ... оны ... дугаар сарын ...-ны өдрөөс эхлэн дагаж мөрдөнө.”  гэсэн саналыг дэмжье гэсэн санал хураалт явуулъя.

Зөвшөөрсөн:
14

Татгалзсан:

 1


Бүгд:


15

93.3 хувийн саналаар дэмжигдлээ.

2.Төрийн албаны тухай хуульд нэмэлт оруулах тухай хуулийн төслийн талаархи зарчмын зөрүүтэй саналын томьёололоор санал хураалт явуулав.

Ш.Раднаасэд: -1.Ажлын хэсгийн гаргасан, Төслийн 1 дүгээр зүйлийг доор дурдсанаар өөрчлөн найруулах:

“1 дүгээр зүйл.Төрийн албаны тухай хуулийн 10 дугаар зүйлд доор дурдсан агуулгатай 10.7 дахь хэсэг нэмсүгэй: 


“10.7.Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуулийн 10.1.1 дэх хэсэгт заасан албан тушаалтан оффшор бүсэд хамаарах гадаад улс, түүний нутаг дэвсгэрт суралцах эмнэлгийн тусламж үйлчилгээ авах хуулиар хүлээсэн албаны чиг үүргийг хэрэгжүүлэхээс бусад үед оффшор бүсэд өөрийн нэр дээр банкны данс нээлгэх, мөнгөн хөрөнгө байршуулах, хөдлөх, үл хөдлөх эд хөрөнгийг өмчлөх, хувь нийлүүлэх замаар хуулийн этгээд үүсгэн байгуулахыг хориглох ба албан тушаалтан нэр дэвшсэн тохиолдолд хуульд заасны дагуу холбогдох байгууллага урьдчилан мэдүүлж сонгогдсон, эсвэл томилогдсон өдрөөс хойш гурван сарын дотор Нийтийн албанд нийтийн хувийн ашиг сонирхлыг зохицуулах ашиг сонирхлыг зөрчлөөс урьдчилан сэргийлэх тухай хуулийн 101.4  дэх хэсэгт заасан арга хэмжээг авч өмчийн байдалд орсон өөрчлөлт орлогын талаар 30 хоногийн дотор холбогдох байгууллагад мэдүүлнэ.” гэсэн саналыг дэмжье гэсэн санал хураалт явуулъя.

Зөвшөөрсөн:
13

Татгалзсан:

 2


Бүгд:


15

86.7 хувийн саналаар дэмжигдлээ.
2.Улсын Их Хурлын гишүүн Х.Нямбаатар, М.Энхболд нарын гаргасан, Төслийн доор дурдсан агуулгатай 2 дугаар зүйлийг хасах: 

“2 дугаар зүйл.Энэ хуулийг ... оны ... дугаар сарын ...-ны өдрөөс эхлэн дагаж мөрдөнө.”  гэсэн саналыг дэмжье гэсэн санал хураалт явуулъя.

Зөвшөөрсөн:
14

Татгалзсан:

 1


Бүгд:


15
93.3 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Х.Нямбаатар Улсын Их Хурлын чуулганы нэгдсэн хуралдаанд танилцуулахаар тогтов. 
 
Хуралдаан 2 цаг 40 минут үргэлжилж 12 цаг 05 минутад өндөрлөв. 

Тэмдэглэлтэй танилцсан: 

ХУУЛЬ ЗҮЙН БАЙНГЫН 


ХОРООНЫ ДАРГА     


           
Ш.РАДНААСЭД

Тэмдэглэл хөтөлсөн: 

ПРОТОКОЛЫН АЛБАНЫ 


ШИНЖЭЭЧ






П.МЯДАГМАА
Монгол Улсын Их Хурлын 2017 оны хаврын ээлжит чуулганы
 Хууль зүйн байнгын хорооны 4 дүгээр сарын 

07-ны өдөр /Баасан гараг/-ийн  хуралдааны 

дэлгэрэнгүй тэмдэглэл

Ш.Раднаасэд: -Гишүүдийн өдрийн амгаланг айлтгая. Ирц бүрдсэн тул хуралдааны эхэлье. 

2017 оны 4 сарын 7-ны өдрийн хуралдаан Байнгын хорооны хуралдаанаар хэлэлцэх ганц асуудал байгаа.

  Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуульд нэмэлт, өөрчлөлт оруулах тухай хуулийн төсөл анхны хэлэлцүүлэг үргэлжилнэ. 

Хэлэлцэх асуудлаар өөр саналтай гишүүн байна уу. Нямдорж гишүүн. 

Ц.Нямдорж: -Би нэг асуудлыг Хууль зүйн байнгын хороо анхаарах ёстой гэж ойлгоод байгаа юм. Хүний эрхийн дэд хороо чинь манайд байдаг тийм ээ. Энэ Зориг агсны ам нас хохироосон хэрэг энэ шалгасан шийдвэрлэсэн байдлыг судалж үзэх тэр хэрэг бүртгэх мөрдөн байцаах, шүүн таслах ажиллагааг ярихгүй байна. Энэ Монголд хүний эрхийн байдал ямар түвшинд хүрч байна гэдгийг Хууль зүйн байнгын хороо анхаарах ёстой гэж бодоод байгаа юм. Нуугаад байх юм байхгүй. Би зарим юмыг нь судалж үзсэн. Тодорхой мэдээлэл олон нийтэд хүргэсэн. Ийм дайны хэргийг захиалагчгүй гэрчгүй хохирогчгүй нэг худал хүлээдэг хүний үгээр хүмүүсийн амьдралыг орвонгоор нь сүйтгэж байна энэ хуулийнхан. Энийг бид нар энд суугаад үзсэн ч үзээгүй юм шиг мэдэрсэн ч мэдрээгүй юм шиг ингэж суугаад байх юм уу. Нөгөө төр хүн хоёр тэнцүү гэдэг Үндсэн хуулийн зарчим хаачсан бэ? 

Хүний эрх эрх чөлөө хаачсан бэ. Шударга шүүх хаачсан бэ. Би 50-иад оноос хойш Монголд гарсан бүх дуулиант хэргүүдийг ерөнхийдөө гадарлана. Ийм балмад юм би үзээгүй. Би Монголын төр бараг 40 жил, хуулийн салбарт 30 жил зүтгэхдээ эд нарын ажиллах амьдрах нөхцөлийг жаахан гайгүй болгох гэж зүтгэхдээ ийм зандалчид төрүүлэх гэж би зүтгээгүй юм. Генералын пагон, прокурорын форум, шүүгчийн хар нөмрөгийн цаад талд нуугдсан зандалчид бий болсон байна Монголын төрд. 

Энэ Монгол чинь улс төрийн гяндан болж хувирлаа. Ийм нөхцөл байдал үүссэн байж байхад бид нар ингээд суугаад байж болохгүй байх гэж бодож байна. Өчигдөр тэгээд тэр Шүүхийн ерөнхий зөвлөл гэдэг юм мэдэгдэл гаргасан байна. Шүүн таслах ажиллагаанд хөндлөнгөөс оролцож байна энэ тэр гээд. Хууль зөрчиж байна энэ тэр гээд. Хараат бус байдалд халдлаа гээд. Би жишээ нь шүүгчтэй яриагүй. Хэрэгтэй нь танилцаагүй. Зүгээр л байгаа үнэнийг л хэлсэн. Иргэдийг гэдэг үг тэрэн дотор нь байх юм. Одоо тэр гомдол гаргаад явж байгаа ар гэрийнхнийг шүүхийн хараат бус байдалд халдлаа гэж айлгаж байна л даа. Прокурорууд айлгасан. Өмгөөлөгч нарыг нь амьгүй болгоод хаясан. Энэ хуульч гэдэг юм чинь гэмтнээ гэсгээж гэмгүй бол хууль байтугай хир халдаахгүй байх …/минут дуусав/.

Ш.Раднаасэд: -Нямдорж гишүүнд 1 минут. 

Ц.Нямдорж: -Хажууд Хууль зүйн сайд сууж байна. Засгийн газар дээр энэ асуудлаа авч үз. Энэ Сталины дэглэмийн үед  л ийм юм болж байсан байх. Ийм балмад юм. Зориуд хүн явуулж зодоон хийлгэж нэгэнд нь хэрэг үүсгүүлээд нөгөөгийнх нь хашаанд хүний хүүр аваачиж хаяж байгаад барьдаг ийм ёс хаанахын ёс вэ. 

Би тийм учраас Хууль зүйн байнгын хороон дээр энэ асуудлыг судлах  ажлын хэсэг байгуулах саналыг оруулж байна. Хэрэг бүртгэх мөрдөн байцаах шүүхийн ажилд оролцохгүй гэдгийг ойлгохын дээдээр ойлгож байна. Мэдэхийн дээдээр мэдэж байна. 

Тэгэхдээ ингээд хараад суугаад байж болохгүй ээ. 

Энэ хүн тамлаж байна. Энэ улс чинь гяндангийн улс болж байна. Улс төрийн хуримтлалтай боллоо. Ингүүлэх гэж эд нарыг тэжээж байх ёстой юм уу. Хуулийнхан ингэж дураараа авирлаж байх ёстой юм уу. 

Ш.Раднаасэд : -Хууль зүйн байнгын хороон дээр ч гэсэн яг энэ асуудлаар маш олон өргөдөл гомдол ирсэн. Бодвол энэ гишүүдэд ирсэн байгаа байх. Хувь гишүүний хувьд ч гэсэн надад ирсэн. Энэ зүгээр шүүхээр эцэслэн шийдвэрлээгүй хэргийн явц байдал уруу бид өнгийж орох нь нөгөө Үндсэн хуульд заасан шүүхийн хараат бус байдалд нь хаана нь явах юм бэ. Аль аль талаас нь сайн тунгааж бодож байж үзвэл энийг бид нар Хүний эрхийн дэд хороо юм уу халдашгүй байдлын дэд хороотой хамтарч орох ёстой юм уу л гэж харсан. Энэ асуудлыг судалж эргэж төрийн байгуулалтын байнгын хороотой ярьж үзвэл энэ талаар хамтарч орох нь зүйтэй болов уу гэж би бодож байгаа. 

Энэ асуудлаа эргэж ярья. Ойлголоо таны санааг. 

Ажлын хэсгийн танилцуулгыг Их Хурлын гишүүн, ажлын хэсгийн ахлагч Нямбаатар танилцуулна. 

Х.Нямбаатар: -Та бүхэндээ энэ өдрийн мэнд хүргэе. Нийтийн албанд нийтийн болон хувийн ашиг сонирхлыг зохицуулах ашиг сонирхлын зөрчлөөс урьдчилан сэргийлэх тухай хуульд нэмэлт, өөрчлөлт оруулах тухай, Төрийн албаны тухай хуульд нэмэлт, өөрчлөлт оруулах тухай хуулийн төслийг өнгөрсөн оны 10 дугаар сараас эхэлж хэлэлцэх эсэхийг нь шийдсэн байгаа. Энэ хооронд хэд хэдэн удаа хуулийн төсөлтэй холбоотой санал, дүгнэлтүүд гарсан. Тэгээд өнөөдөр ажлын хэсгээс та бүхэнд санал, дүгнэлтээ танилцуулах гэж байна. 

Байнгын хорооны дарга, эрхэм гишүүд ээ, 

Монгол Улсын Засгийн газраас 2016 оны 10 дугаар сарын 6-ны өдөр Улсын Их Хуралд өргөн мэдүүлсэн нийтийн албанд, нийтийн болон хувийн ашиг сонирхлыг зохицуулах ашиг сонирхлын зөрчлөөс урьдчилан сэргийлэх тухай хуульд нэмэлт, өөрчлөлт оруулах тухай, Төрийн албаны тухай хуульд нэмэлт оруулах тухай хуулийн төслүүдийн хэлэлцэх эсэх асуудлыг Улсын Их Хурал 2016 оны 11 дүгээр сарын 10-ны өдрийн нэгдсэн хуралдаанаар хэлэлцэж анхны хэлэлцүүлэгт бэлтгүүлэхээр Хууль зүйн байнгын хороонд шилжүүлсэн билээ. 

Хууль зүйн байнгын хорооны 2016 оны 5 дугаар тогтоолоор дээрх хуулийн төслүүдийг Улсын Их Хурлын чуулганы нэгдсэн хуралдаанаар хэлэлцүүлэх бэлтгэл ажлыг хангах санал дүгнэлтийг боловсруулах үүрэг бүхий ажлын хэсгийг байгуулж ажлын хэсгийн ахлагчаар Улсын Их Хурлын гишүүн Нямбаатар бүрэлдэхүүнд Улсын Их Хурлын гишүүн Оюундарь Л.Энхболд нар болон холбогдох албан тушаалтнууд орж ажиллалаа. Улсын Их Хурлын чуулганы 2017 оны 1 дүгээр сарын 26-ны өдрийн нэгдсэн хуралдаанаар дээрх хуулийн төслийн анхны хэлэлцүүлгийг хийх үед гишүүдээс хуулийн төслийг Байнгын хорооны хуралдаанаар хэлэлцэх нь зүйтэй гэсэн саналыг гаргаж байсан бөгөөд уг асуудлаар Монгол ардын намын бүлэг 5 хоногийн завсарлага авсан. Түүнчлэн төслийн талаар зарчмын зөрүүтэй санал гаргасан ажлын хэсэг болон гишүүн саналаа татаж авсан тул ажлын хэсэг дээрх асуудлыг 2017 оны 4 дүгээр сарын 6-ны өдрийн хуралдаанаар хэлэлцэж дараах санал, дүгнэлтийг гаргаж байна. 

Тухайлбал Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуульд заасны дагуу хувийн ашиг сонирхлын болон хөрөнгө орлогын мэдүүлэг гаргах үүрэг бүхий 39 мянга гаруй албан тушаалтан болон тэдгээрийн хамт амьдарч байгаа гэр бүлийн гишүүд тухайн албан тушаалтан албан үүргээ гүйцэтгэх хугацаанд оффшор бүсэд өөрийн нэр дээр банкны данс нээлгэх мөнгөн хөрөнгө байршуулах хөдлөх, үл хөдлөх хөрөнгө өмчлөх хувь нийлүүлэх замаар хуулийн этгээд үүсгэн байгуулахыг хориглох. Дээр дурдсан албан тушаалд сонгогдох болон томилогдох нэр дэвшигч түүний хамт амьдардаг гэр бүлийн гишүүд өмнө нь оффшор бүсэд өөрийн нэр банкны данс нээлгэсэн мөнгөн хөрөнгө байршуулсан хөдлөх, үл хөдлөх хөрөнгө өмчилсөн хувь нийлүүлэх замаар хуулийн этгээд үүсгэн байгуулсан бол томилогдсон эсвэл сонгогдсон өдрөөс хойш 6 сарын дотор банкны дансаа хаалгах, банкинд байршуулсан хөрөнгөө татах, хөдлөх үл хөдлөх хөрөнгө өмчлөх эрхээ худалдах шилжүүлэх татах, хувь нийлүүлэх замаар хуулийн этгээд үүсгэн байгуулсан бол үйл ажиллагаагаа зогсоох эзэмших, ашиглах, захиран зарцуулах эрхээ худалдаж, шилжүүлэх дуусгавар болох арга хэмжээ авах. 

Дээр дурдсан албан тушаалтан түүний хамт амьдардаг гэр бүлийн гишүүн, оффшор бүсэд хамаарах, гадаад улс, түүний нутаг дэвсгэрт суралцах, эмнэлгийн тусламж үйлчилгээ авах, хуулиар хүлээсэн албан чиг үүргээ хэрэгжүүлэх хугацаанд хуулийн төсөлд заасан хориглолд хамаарахгүй байх. Оффшор бүсэд хамаарах гадаад улс түүний нутаг дэвсгэрийг олон улсын эдийн засаг, банк санхүүгийн байгууллагаас гаргасан жагсаалтыг харгалзан Монголбанк, санхүүгийн асуудал эрхэлсэн төрийн захиргааны төв байгууллагын саналыг үндэслэн Засгийн газар тогтоох. Хуульд заасан хориглолтыг зөрчих урьдчилан мэдүүлэх үүргээ биелүүлэхгүй байх нь уг албан тушаалтныг эгүүлэн татах үндэслэл болохоор төсөлд тусгах зэрэг болно. Дээр дурдсан өөрчлөлтүүдтэй холбоотойгоор Төрийн албаны тухай хуульд нэмэлт оруулах тухай хуулийн төсөлд холбогдох өөрчлөлтийг оруулж байгаа болно. Ажлын хэсэг төслийн талаарх зарчмын зөрүүтэй гурав, дагалдах хуулийн төслийн талаарх 1 саналыг тус тус бэлтгэн томьёолж та бүхэнд тараасан болно. 

Байнгын хорооны эрхэм гишүүд ээ, 

дээрх хуулийн төслүүдийг анхны хэлэлцүүлэгт бэлтгэсэн талаарх ажлын хэсгээс гаргасан санал, дүгнэлт, зарчмын зөрүүтэй саналыг хэлэлцэн шийдвэрлэж өгөхийг та бүхнээс хүсье. 

Анхаарал тавьсанд баярлалаа. 

Ш.Раднаасэд: -Ажлын хэсгийг танилцуулъя. Энхжаргал-Авлигатай тэмцэх газрын дарга, Баасанням-Авлигатай тэмцэх газрын хэлтсийн дарга, Сайнзориг-Хууль зүй, дотоод хэргийн яамны газрын дарга, Хашбаатар-Авлигатай тэмцэх газрын хэлтсийн дарга, Гантуяа-Хууль зүй, дотоод хэргийн яам, ахлах мэргэжилтэн ийм хүмүүс байна. 

Асуулт асуух гишүүд байна уу. Эрдэнэ гишүүнээр тасаллаа. Аюурсайхан гишүүн. 

Т.Аюурсайхан: -Энэ оффшорын эсрэг гэж байгаа энэ хууль ороод нэлээд олон сар болж байна л даа. Тэгээд бид ярьж байгаад намын бүлэг дээр хүртэл саналаа нэгтгэсэн байгаа. Тэгээд энэ удсан шалтгаан нь анхнаасаа буруу хууль ороод хүссэн хүсээгүй бас үнэнд гүйцэгдээд л явж байгаа хэрэг л дээ. Тэгээд сая өчигдөр байх аа ажлын хэсэг хуралдаад ерөөсөө хоёрхон гишүүнтэй хуралдсан байгаа. Уг нь ажлын хэсэг дээр орж ирсэн нөгөө санал нь бас арай илүү санал байсан. Юу юм гэх юм бол оффшор бүсэд ерөөсөө данс нээж тэнд мөнгө нуудаг татвараас зугтдаг ийм зөрчил гаргадаг үйлдэл бол тэр бол ерөөсөө хамаарал бүхий этгээдээр дамждаг. Өөрөөр хэлбэл эцэг, эх, төрсөн ах, эгч, дүү, үр хүүхэд гэр бүлийн гишүүдээрээ дамждаг. Энэ нь өнөөдрийн бүх улс орнуудад гарч байгаа зөрчил түүний шалгаж байгаа тогтоож байгаа энэ үйл явдлаас тодорхой болж нотлогдож байгаа. Исланд байна, Их Британи байна, Япон байна, БНХАУ, ОХУ, Пакистан энэ улсуудад дандаа тэр нөлөө бүхий улс төрчид нь дандаа хамаарал бүхий этгээдүүдийнхээ нэр дээр энэ данстай байсныхаа төлөө шүүхээр орж байгаа, шалгагдаж байгаа ийм явдал болж байгаа. 

Энэ хуулийн төсөл дээр мэдүүлэг гаргадаг албан тушаалтан түүний хамаарал бүхий этгээд гэдэг нөгөө төсөл нь орж ирээгүй байгаа юм. Тийм учраас тэр төслийг нь яагаад оруулж ирээгүй юм бэ. Түүний хамт амьдарч байгаа гэр бүлийн гишүүн гэх юм бол. Одоо нөгөө эцээг нь эх нь өрх тусгаарласан гэдэг шалтгаанаар төрсөн ах эгч дүү нь үр хүүхэд нь өрх тусгаарласан гэдэг шалтгаанаар хуулийн хариуцлагаас мултарч байгаа ийм нөхцөл байдал үүсэж байгаа юм. Хамт амьдарч байгаа гэр бүлийн гишүүн гэдэг бол үнэхээр том нугалаа үүсэж байгаа юм. Хуулийн хариуцлага яригдах болохоор энэ өрх тусгаарласан хамт амьдардаггүй гэдэг ийм нөхцөл байдал үүсэж байгаа юм, нэгдүгээрт.

Хоёрдугаар асуудал бол энэ хуулийн төслийн 10.1.5, 10.1.6 дахь заалт бол өмнөх төсөл дээрээ гадаадад данс эзэмшихийг хориглосон хавтгайрсан тэр зохицуулалтад хэт хавтгайруулахгүйн тулд эм эмчилгээ, эмнэлгийн тусламж үйлчилгээ авах энэ чиг үүргээ хэрэгжүүлэхэд данс нээж болохыг зөвшөөрсөн үл хөдлөх хөрөнгө өмчлөхийг зөвшөөрсөн ийм зохицуулалт байсан. Оффшор бүс гэдгээ заачих юм бол энэ заалт чинь шаардлагагүй болчхож байгаа юм биш үү гэдэг асуулт байгаа юм. Яагаад гэвэл тэнд одоо жерси арал ч юм уу Багами ч юм уу, Вержини арал ч юм уу очоод дансаа нээлгэхдээ эмнэлэгт үзүүлээд эмнэлгийн шинжилгээний баримт аваад тэгээд л болчих нь байна л даа. Хуулийн хариуцлагаас мултраад. Тэгээд эмчилгээ эмнэлгийн тусламж авахдаа заавал ч  үгүй үл хөдлөх хөрөнгө өмчлөх гээд байхыг нь зөвшөөрөх ямар учир шалтгаан байна вэ гэдэг ийм шалтгаан байна. 10.1.6 д болохоор мэдүүлсэн бол тэр хүн оффшор данстай байсан ч компанитай байсан ч ашиг сонирхлын зөрчил үүссэнд тооцох үндэслэл болохгүй гэж байгаа юм. 

Гэтэл Монгол Улсад жишээлбэл эрчим хүчний салбарт компанитай байсныхаа төлөө эрчим хүчний сайд нэр дэвшихэд ашиг сонирхлын зөрчил үүсэж байгаа юм. Тэгвэл оффшор бүсэд тэр тусмаа татвар төлөхгүй, тэнд эрчим хүчний чиглэлийн үйл ажиллагаа явуулж байгаа хүн нь яагаад ашиг сонирхлын зөрчил үүсэхгүй гэж үзэж байгаа юм бэ гэдэг ийм гурван асуулт байна. 

Ш.Раднаасэд: -Нямбаатар гишүүн хариулах уу. 

Х.Нямбаатар: -Нэгдүгээрт би Аюурсайхан гишүүнд хэлье. Ажлын хэсгийн бүрэлдэхүүнд Л.Энхболд, Оюундарь гээд гурван гишүүний бүрэлдэхүүнтэй Авлигатай тэмцэх газар, Хууль зүйн яам бусад холбогдох ажлын хэсгийн гишүүд тогтоолоор байгуулагдсан өчигдөр бид хуралдахад Л.Энхболд гишүүн бид хоёр хоёулаа сууж хуралд оролцсон байгаа. Аудио болон видео хальс байгаа. Тийм учраас ажлын хэсгийн ирц бүрдсэн. 50 -иас дээш хувийн бүрэлдэхүүнтэй хуралдсан гэдгийг 1 дүгээрт хэлье. Хамаарал бүхий этгээд гэр бүлийн гишүүд гэдэг энэ хоёр дээр яагаад ийм зарчмын зөрүүтэй байр суурин дээр хүрчхэв гэж асууж байх шиг байна. Тэгэхээр хамаарал бүхий этгээд гэдэг бол жишээлбэл тан дээр жишээ аваад хэлэхэд Аюурсайхан гишүүний ээж аав, ах дүү, төрөл төрөгсөд Аюурсайхан гишүүний өөрийнх нь төрсөн ах дүү нас биед хүрсэн тусдаа хамаарч байгаа бүх хүмүүсийг Аюурсайхан гишүүнтэй хамаарал бүхий этгээд гэдэг ойлголтод хамааруулж ойлгоно. 

Тэгэхээр энэ тохиолдолд 39800 хүний хамаарал бүхий этгээд гэхээр ер нь бол энийг хянахад нэлээд өргөн тоо гарах байх гэж бодож байна. Энэ дээр гишүүд өөрсдөө зарчмын зөрүүтэй саналаа хураалгах эрх нь нээлттэй байгаа байх. Өчигдөр ажлын хэсэг дээр ярьсан. Бид ингээд гэр бүлийн бусад улс орнуудын хуулийн зохицуулалтыг бас нэлээд авсан. Жишээлбэл ОХУ хориглолт тогтоосон хуулиндаа тухайн төрийн өндөр дээд албан тушаалтны гэр бүлийн гишүүн тэр дундаа гэр бүлийн насанд хүрээгүй гишүүн эхнэр нөхөрт энэ хуулийн үйлчлэл хамаарна гэж ийм тодорхойлолтыг оруулж ирсэн байгаа. Тэгэхээр бид бусад улс орнуудын бас энэ эрх зүйн жишгийг нэгдүгээрт эндээ хэрэглэе гэдэг байдлаар оруулж ирсэн байгаа. 

Оффшор бүсэд та арвын хэдийг буруу ойлгосон байна. Оффшор бүсэд эмчлүүлж байх сурч боловсорч байх үедээ энэ өмчлөх хөдлөх үл хөдлөх эд хөрөнгө худалдаж авч болно гэдэг ийм зохицуулалт наана чинь тусгагдаагүй. Гагцхүү оффшор бүсийн улс орнууд хүний амьдрал баян учраас эмчилгээ сувилгаа хийлгэх сурч боловсрох энэ эрх бол хүн бүрд нээлттэй байгаа учраас энэ эрхээ эдлэх явцдаа банкинд түр хугацаагаар одоо оюутны суралцах кредит карт нээлгэх энэ хязгаарлалтуудыг бол одоо нээж өгсөн л ийм зохицуулалт байгаа юм. Түүнээс бусад тохиолдолд бид нар бүр ажлын хэсэг дээр ярьж байгаад авто машин худалдаж авах үнэ цэнтэй эд зүйл худалдаж авах бүх зүйлийг хориглон хязгаарлая гэдэг ийм хориглолтыг оруулж ирсэн. 39800 хүний хувьд бол наад хуулийн тэр зохицуулалтаар ингэж орж ирж байгаа юм. Хувийн ашиг сонирхлын мэдүүлэг гаргадаг бүх албан тушаалтнуудад энэ хориглолт хязгаарлалт үйлчилнэ гэж байгаа юм. 

Дээр нь нэмээд нэг зүйлийг нэмээд хэлэхэд 3 сар гэдэг эхний томьёоллоор явж байсан. АНУ-д яг энэ төрлийн хуулинд 90 хоног гэсэн зохицуулалттай явсан. ОХУ-д бас 90 хоног гэсэн зохицуулалттай явсан. ОХУ-ын хууль тогтоомжийн зохицуулалт дээр бол хөдлөх үл хөдлөх хөрөнгийг хориглоогүй байх жишээтэй. Одоо жишээлбэл хаус авах тэр эрхийг нээлттэй орхисон байх жишээтэй. Бид болохоор энийг шууд хориглоё гэдэг зохицуулалт орж ирсэн. Энэ тохиолдолд бусад хүн өөрсдийнхөө эд хөрөнгө худалдан борлуулахын тухайд тодорхой хугацаа орно. Тийм учраас ялангуяа хувьцаагаа худалдах шилжүүлэхтэй холбоотой хуулийн компани хөлслөхтэй холбоотой ийм хугацаа байх учиртай. Одоо хэрэв энэ 39800 хүн дотор дээр дурдсан оффшор бүсийн орнуудад хөдлөх үл хөдлөх хөрөнгөтэй байгаа тохиолдолд мөн одоо хөрөнгө зуучийн компаниар эд хөрөнгө худалдан борлуулах.../минут дуусав/.

Ш.Раднаасэд: -Аюурсайхан гишүүн. 

Т.Аюурсайхан: -Хамаарал бүхий этгээд гэдгийг нь нийтийн болон хувийн ашиг сонирхлыг зохицуулах ашиг сонирхлын зөрчлөөс урьдчилан сэргийлэх тухай хуульд заасан томьёолол байгаа. Тэрэн дээрээ юу гэж заасан бэ гэх юм бол одоо эхнэр нөхөр эцэг эх төрсөн ах эгч, дүү, үр хүүхэд болон хамтран амьдрагч гэж орж байгаа юм. Түүнээс биш хаа хамаагүй тэр хамаатан садны юм ороогүй байгаа. Тийм учраас хэрвээ яг оффшорын данс нээх нь энэ схемээр явдаг учраас тэрүүгээр нь явуулах боломж байна уу. 

Хоёрдугаарт энэ 10.1.5 дээр хөдлөх үл хөдлөх хөрөнгө өмчлөхөд хамаарахгүй гээд заасан байгаа юм биш үү. Авто машин байшин тэр оффшор бүсэд. Дээрээс нь тэр оффшор бүсэд заавал ч үгүй тэр эмнэлгийн үйлчилгээ үзүүлэх тэр юмыг чинь одоо хориглосноор хуулийн нугалаа болох гээд байгаа юм. Дээрээс нь 10.1.6 -г хэлсэн. Тэнд одоо уул уурхайн компанитай байсан нь ашиг сонирхлын зөрчил үүсэхгүй гэж заагаад байгаа байхгүй юу. 

Ш.Раднаасэд: -Нямбаатар гишүүн. 

Х.Нямбаатар: -10.1.5 дээр бол ингэж байгаа. Хуулиар хүлээсэн албаны чиг үүргээ хэрэгжүүлэх хугацаа нь тухайн улсын банкинд данс нээлгэх мөнгөн хөрөнгө байршуулах хөдлөх үл хөдлөх хөрөнгө өмчлөхөд энэ зүйлийн 10.1.1 дэх хэсэг хамаарахгүй гэж байгаа юм. Энэ бол дипломат төлөөлөгчийн газар ажиллаж байгаа хүмүүс консулын ажилтнуудад хамаарал бүхий ойлголт. Өөрөөр хэлбэл гадаад улсад манайх одоо дэлхийн нэлээд хэдэн орнуудтай дипломат харилаатай байгаа эдгээр орнуудад албаны чиг үүргээ хэрэгжүүлэхээ очихдоо жишээлбэл авто машин худалдаж авч тухайн үедээ хэрэглээнд хэрэглэж болох энэ зохицуулалтыг бол бид нар хязгаарлаж бас болохгүй байх гэж бодож байна. Энэ дээр тийм ойлголт байгаа. Гэр бүлийн хамаарал бүхий этгээд гэдгийг тус хуулин дээр ингэж тодорхойлсон байдаг. Тухайн нийтийн албан тушаалтны эцэг эх төрсөн ах эгч дүү гэр бүлийн гишүүн хамтран амьдрагч …/минут дуусав/.

Ш.Раднаасэд: -Нямбаатар гишүүний микрофоныг өгье. 

Х.Нямбаатар: -Хуулинд хамаарал бүхий этгээд гэж хэнийг тодорхойлж байгааг би бол тухайн нийтийн албан тушаалтны эцэг эх төрсөн ах эгч дүү гэр бүлийн гишүүн хамтран амьдрагч эхнэр, нөхрийн эцэг эх төрсөн ах эгч дүү бусад нэгдмэл сонирхолтой этгээдийг хэлнэ. Нэгдмэл сонирхолтой этгээд гэдэгт тухайн нийтийн албан тушаалтанд  ашгийн төлөө үйл ажиллагаагаар холбогдсон хувь хүн хуулийн этгээдийг хэлнэ гээд ийм өргөн хүрээтэй байгаа. Би түрүүн Аюурсайхан гишүүнд хэлсэн. Та энэ дээр зарчмын зөрүүтэй саналаа хураалгаж болно. Байнгын хороон дээр энэ бол таны эрхийн асуудал гэж байгаа юм.  

Хоёр дахь нь энэ 10.1.2, 10.1.4-т заасан үүргээ биелүүлсэн нь ашиг сонирхлын зөрчил үүссэн эсвэл үүсэж болзошгүйд тооцох үндэслэл болохгүй гэдэг нь энэ төрлийн бизнес эрхэлж байсан хүмүүс ийм хөрөнгө хадгалж байсан хүмүүс тухайн нийтийн албанд нэр дэвшихийн өмнө урьдчилсан мэдүүлгээ гаргаад үүнээс татгалзаж байгаагаа илэрхийлээд авлигатай тэмцэх газар болон бусад тэр сонгуулийн байгууллагад мэдүүлгээ өгөөд үүнээс татгалзсан тохиолдолд нийтийн албанд цаашаа ажиллах эрх нь нээгдэнэ гэсэн энэ агуулгаар орж ирж байгаа юм. Бид нар Аюурсайхан гишүүн нэг зүйлийг бас харах хэрэгтэй. Энэ НҮБ-ын бид нар хэд хэдэн тодорхой хүний эрхийн баримт бичгүүдэд манай улс нэгдэж орсон шүү дээ. 1966 оны иргэний болон улс төрийн эрхийн тухай фактад, эдийн засаг соёлын эрхийн тухай фактад 74 онд Монгол Улс нэгдэж орсон. 2013 онд байхаа хоёрдугаар протоколд нэгдэж орсон. Тэгэхээр эд нарын дүрэмгүй бас тоглолтын тухай байж болохгүй байх гэж бодож байна. Тэр хамаарал бүхий этгээд дээр та өөрөө тусгайлан бие дааж зарчмын зөрүүтэй санал хураалгах боломжтой. 

Ш.Раднаасэд: -Ганбаатар гишүүн. 

Ж.Ганбаатар: -Баярлалаа. Аюурсайхан гишүүний яриад байгаа санаа зовоод байгаа зүйл бас буруу биш ээ. Энэ чинь бас хамаарал бүхий этгээдээрээ дамжуулаад оффшор дээр данс эзэмшээд гэхдээ энэ зүгээр би нэг асуулт байна. Өнөөдрийн хүчин төгөлдөр байгаа хуулиар авлигалын юм уу эсвэл эрүүгийн хуулиудаар энэ татвараас зугтсан гэдэг юм уу хууль бусаас олсон хөрөнгөө гадаад улсад байршуулсан бол хариуцлага хүлээлгэх боломж байгаа биз дээ. Хангалттай байгаа болов уу гэж би бодож байна. Үүнд хариулж өгөөч би хүсэж байна. Түүнээс гадна зүгээр энэ оффшорын хууль батлагдсанаараа энэ гадаад улсуудын чих нь зөөлөн болоод бүх юмаа ил гаргаад өгөх ийм боломж байгаа юм уу. Ийм болох юм уу гэж би асууя. Одоо дансны мэдээллээ хамаа замбараагүй өгдөггүй. Хүний хувийн нууцыг задалдаггүй биз дээ. 

Тэгэхээр оффшорын хууль батлагдсанаараа нөгөө улсууд маань тийм боломжоор хангагдах юм уу. Би бол одоо үгүй болов уу гэж бодож байна л даа. Тэгээд энэ оффшор бүс гээд байгааг хэн энэ ажлын хэсгийнхэн гадаад улсыг хэлээд байгаа юм уу, тодорхой улсуудыг хэлээд байгаа юм уу. Хэдэн улс хэлээд байгаа юм. Оффшор бүс гэж юу яриад байгаагаа хэлэхгүй бол өөрсдийнхөө ойлголтоо эхлээд юмаа үргэлжлүүлээд яриад байхаар эд нар мэдээлэлгүй учраас энэ чинь ойлгохгүй байна шүү. Тэгээд яг оффшор бүс гэж юуг хэлээд байгаа юм. 

Гадаад улс гээд баахан хуулийн төсөл дээр яриад байгаа. Аюурсайхан гишүүн сая болохоор хэдэн улс гээд байх юм. Бид нарт энэ мэдээллээрээ хангаарай. Тэгэхгүй бол оффшор бүс гэж яг юу хэлээд байгааг ойлгохгүй шүү. Зүгээр нэг зүйлийг хэлэхэд одоо хөгжсөн улсууд ганцхан амьсгаагаар энэ хуулийг баталж байна шүү дээ. Яагаад баталдаггүй вэ гэхээр өөрсөд нь ямар ч эдийн засгийн хувьд ашиггүй хоёр гурван зуун жил яагаад батлаагүй вэ гэхээр Казиногийн хууль ч ялгаа байхгүй, оффшор хууль ч ялгаа байхгүй. Болгоомжтой, өөрт Монгол Улсад ямар ашигтай вэ гэдгийг бодож байх ёстой. Өөрсдөө хааж чадахгүй мөртөө хөгжиж байгаа улсуудаа хаалгачихдаг. Тэгээд өөрсдөөс нь одоо хөгжиж байгаа улсуудаас зугтсан мөнгө нь өөрсдөд нь ирдэг ийм л бодлого шүү дээ. Тэгээд тэнд нь тоглоомонд нь ороод оффшор гэхээр хадны мангаа байна, казино гэхээр хамгийн муу зүйл байна гэсэн ийм бодлого тэгээд өөрсдийгөө л хорлож байгаа зүйл шүү дээ. 

Хэрвээ зүгээр хууль бусаар олсон хөрөнгүүдээ гадаадад нуусан хаасан бол шал өөр асуудал шүү дээ. Хооронд нь хольж хутгах нь буруу болов уу гэж бодож байгаа. Ажлын хэсэг энэ дээр тодорхой юм бодсон байлгүй дээ. 

Хариулж өгөөрэй гэж хүсье. Би бас дараа нь тодруулъя. 

Ш.Раднаасэд: -Энхжаргал дарга, татварын асуудал дээрээс нь энэ оффшор бүсэд мэдээлэл авах боломж байгаа юм уу, байхгүй юм уу. Гуравдугаар микрофон. Би бас нэмээд нэг зүйл асууя. Өнөөдөр оффшор бүс ч гэлтгүй наад төрд албан тушаал хашиж байсан төрийн агентлагийн дарга нар чинь тав зургаан настай хүүхдүүдийнх нь дансанд хоёр гурван сая доллар зүгээр хэвтэж байна шүү дээ. Гэр бүлийн гишүүдэд нь 8, 9 данс байна. Зөвхөн Монголын банкуудад. Одоо энэ Нанзаддоржоос эхлээд. Энийг яг Авлигатай тэмцэх газрын хөрөнгө орлогын мэдүүлэг шалгахдаа яаж авч үзсэн юм бэ. Бид нар оффшор, оффшор гээд яваад байна. Дотор талд чинь тэрнээс чинь балиар юмнууд байна шүү дээ. Энэ хүрээндээ бас нэг тодорхой мэдээлэл өгөөч. 

Х.Энхжаргал: -Асуултад хариулъя. Тэгэхээр оффшор бүс гэж бол одоо яг л зүгээр олон улсад хэрэглэгдээд байгаа нэр томьёог л бид ашиглаад байгаа л даа. Хуулийн төсөл дээр юу гээд орсон юм бэ гэхээр энийг Засгийн газар тогтооно гээд заасан байгаа. Түүний дараагаар тэрийг бид нар оффшор бүс гэж үзэх юм байна гэж ойлгож эхэлнэ гэсэн үг. Одоогоор бол гэж ойлгож эхэлнэ гэсэн үг. Одоогоор бол оффшор гэж яригдаад байгааг бид нар олон нийтийн мэдээллийн хэрэгслээр яригдаж байгаа тэр ойлголт дээр л байж байна шүү дээ. Яг оффшор бүс дээр бид нар очоод юмыг нь шалгаад үзээд ингэе гэвэл тэр чинь өөрөө хаалттай бүс байдаг учраас бидэнд мэдээллээ өгөхгүй байгаа. Бид нар олон улсын эрэн сурвалжлах сэтгүүл зүйн гаргаж ирсэн тэр мэдээлэл дээр л өнөөдөр байгаа. 

Бид нар зарим улсуудын жишээлбэл Швейцарын прокурорын газартай ч гэдэг юм уу харилцаа холбоо тогтоогоод ажиллаж л байна л даа. Гэлээ гэхдээ энэ дээрээ бүгд өөрсдөө нөгөө нэг тэр улсуудын хууль тогтоомжууд дээд зэргийн хэмжээнд боловсрогдсон учраас тэд нар бид нарт хуулийнхаа хүрээнд л хариу өгч байгаа юм. Тэгэхээр бид тэрийг бол одоо ингэж байна гэж хэлээд байх үндэсгүй. Тэгэхдээ зүгээр суугаад байх гэж байгаа биш. Үүнийхээ дагуу холбогдох шалгалтуудыг хийж байгаа. Одоогийн 2012 онд Улсын Их Хуралд Хууль зүйн байнгын хороогоор баталсан хасхом бүрдүүлдэг маягтын 3.2.6 дээр байгаа. Гадаад улсад байгаа эзэмшиж байгаа данс картын үлдэгдлийг хөрөнгө орлогын мэдүүлэгтээ мэдүүлэх үүрэгтэй. Мэдүүлээгүй орхисон байвал энэ нь өөрөө 29.2.4 дээр заагдсан хөрөнгө орлогын мэдүүлэг мэдүүлээгүй бол гэдэг хариуцлагыг хүлээх үндэслэл болно. Яг одоогийн үйлчилж байгаа хууль тогтоомжоор бол тийм л юм байгаа. 

Саяын сүүлийн Байнгын хороон даргын асуудаг асуулт дээр бол мэдээж үндсэн хуулиар иргэний өмчлөх эрх бол нээлттэй байгаа. Ямар ч хэмжээнийхээ юмыг хөрөнгө компани мөнгө доллар валют юу байдаг юм бүгдийг нь эзэмшиж болно. Тухайн хөрөнгө хууль ёсных уу, хууль бусынх уу гэдэг шалгалтууд бол шаардлагатай тохиолдолд бас хийгдэж байгаа юмнууд бол бас бий. Би тэрийг нь хийгдэж байна, энийг нь ингэж байна гэдэг бол юмнуудыг бол ингэхгүй байна. Зүгээр энэ талаар хууль бус байна гэсэн мэдээ мэдээллүүдийг бол авлигатай тэмцэх газар бүхий л сувгаар нээлттэй хүлээж авч байгаа. Үүнийхээ шалгалтуудыг бас Хууль зүйн дагуу л хийж байгаа. Бас өмчлөх эрхийг нь хүндэтгэж байгаа. Тэгсэн мөртөө хууль ёсны юу, хууль бус уу гэдэг хоёрыг давхар үзэж байгаа гэж ингэж ойлгож болно. 

Ш.Раднаасэд: -Нямбаатар гишүүн. 

Х.Нямбаатар: -Эхлээд хуулийн төсөл анх Засгийн газраас орж ирэхдээ гадаад улсад гээд их өргөн хүрээтэй орж ирсэн. Тэгээд энэ Байнгын хороон дээр ч ярьж байгаад энэ арай өргөн хүрээтэй хэт хавтгайруулсан ойлголт байна. Бидний гол дайсан бол улс төрчид оффшор тэр бүсэд оффшор банкуудад хөрөнгөө хадгалуулж байгаа учраас тэр оффшор бүс гэдэг ойлголтыг ажлын хэсэг гаргаж ир сайжруул гэдэг ийм даалгавар өгөөд гаргасан биднийг. Бид энэ хуулийн 10.1.3 дээр оффшор бүсэд хамаарах гадаад улс түүний нутаг дэвсгэрийг олон улсын эдийн засаг, банк санхүүгийн байгууллагаас гаргасан жагсаалтыг харгалзан Монголбанк санхүүгийн асуудал эрхэлсэн төрийн захиргааны төв байгууллагын саналыг үндэслэж жил бүр Засгийн газар тогтоож байхаар энэ хуулиндаа тусгаж өгч байгаа юм. Өөрөөр хэлбэл энэ бол жил жилд ингээд хувьсаж өөрчлөгдөж байдаг. Ийм жагсаалт байдаг. 

Одоо дэлхий нийтэд гурав дөрвөн байгууллага энэ жагсаалтыг гаргаж байгаа. Тухайлах юм бол олон улсын валютын сан ОECD буюу олон улсын хамтын ажиллагааны нийгэмлэг ФАТАФ гэсэн ийм байгууллагууд үндсэндээ энэ жагсаалтыг гаргаж байгаа. Энэ байгууллагууд 15 шалгуур үзүүлэлтийг үндэслэж байж жагсаалт гаргаж байгаа. 

Ажлын хэсэг гадаад хэргийн яам Монголбанк ингээд энэ хугацаанд судалж үзээд ойролцоогоор энэ жагсаалт, жагсаалтад 42 улс энэ жагсаалтад урьдчилсан байдлаар багтахаар байгаа. Тэгэхээр бид нар оффшор бүс гэдгийг Ганбаатар гишүүний хэлж байгаа шиг шууд хуулин дээр томьёолох гэхээр маш их хүндрэлтэй байгаа. Хууль, эрх зүйн таатай орчинтой татварын хөнгөлөлт үзүүлдэг эсвэл татвараас чөлөөлдөг гээд бүх шинжүүдийг нь агуулдаг тодорхойлолт бичихээр манайх хүртэл оффшор бүсийн тодорхойлолтын ихэнх шинжүүдийг хадгалж байгаа юм. Жишээлбэл манайх Гадаадын хөрөнгө оруулалтын тухай хуулиараа эрх зүйн таатай орчин бүрдүүлсэн зарим төрлийн татвараас хөнгөлөлт чөлөөлөлт үзүүлсэн гээд ийм маягаар бид нар хууль зүйн шинэ тодорхойлолт гаргах боломжгүй байгаа учраас энэ дээрх байгууллагууд энэ олон улсын байгууллагуудын жагсаалтыг үндэслэж байж оффшор бүсийнхээ тодорхойлолтыг гаргая гэж байгаа. 

Ш.Раднаасэд: -Ганбаатар гишүүн. 

Ж.Ганбаатар: -Оффшор бүс гэдгийг бид нар Засгийн газар батална гэвэл энэ чинь аягүй бүрхэг байна шүү дээ. Тэгээд яг оффшор бүс гэдгийг яг юуг хэлээд байгааг мэдэхгүйгээр энэ Хууль зүйн байнгын хорооны гишүүд юу хийх юм тэгээд. Хэнийг хэлээд байгааг нь мэдэхгүйгээр тэрний талаар тайлбар хийнэ юм батална гэдэг чинь юуг хэлээд байгааг би ойлгохгүй байна шүү дээ. Засгийн газар батлах юм бол Засгийн газар нь батлаад яваг. Их Хурал баталж яах юм бэ. Яг хэнийг хэлээд байгаа юм. АНУ-ыг хэлээд байгаа юм уу тэр Панамаа хэлээ байгаа юм уу. Би мэдэхгүй байна шүү дээ. Хэнийг хэлээд байгаа юм бэ. Хэнийг хэлээд хэний төлөө тэрийг мэдэхгүй байхад чинь би юу ярих юм бэ. Тэгвэл тэр Засгийн газартайгаа л ярь л даа. Бид нарыг энд суулгаад яах гээд байгаа юм бэ. 

Ш.Раднаасэд: -Мөнх-Оргил сайд тайлбарлах уу. Саяын барьдаг гурван байгууллагаас тогтоосон бүс нутаг байдаг юм гэдгийг. Мөнх-Оргил сайдын микрофоныг өгье. 

Ц.Мөнх-Оргил: -Ганбаатар гишүүний асуултад хариулахад ийм байна. Олон улсын валютын сан энэ шударга татварын төлөө холбоо гээд олон улсын төрийн бус байгууллага байдаг юм байна. Тэгээд ОECD гэдэг олон улсын хамтын ажиллагааны байгууллага энэ байгууллага гурван талаас нь судалж байгаад 15 шалгуураар улс орнуудыг жил бүр гаргаж байна. Энэ дотроо банкны нууцлал нь ямар байна. 10 фаундаас бага өртгөөр интернетээр компаниа бүртгүүлж байна уу, компанийн жинхэнэ эзэмшигчийн бүртгэл хийгдэж байна уу. Олон нийтэд эзэмшлийн бүртгэл ил тод байна уу, дансыг мэдээлж байна уу? Санхүүгийн мэдээлэл нь ил тод гарч байна уу, татварын албыг мэдээллээр хангаж байна уу. Татварын систем, татвараас зайлсхийх явдалтай яаж тэмцэж байна, хуулийн цоорхойнууд мөнгө угаахтай хир тэмцэж байна. Мэдээлэл солилцоо олон улсын байгууллагуудтай байна уу. 

Хоёр талын гэрээ хэлэлцээрүүд байна уу, олон улсад мэдээллээ нээлттэй солилцож байна уу. Олон улсын шүүх хууль хяналтын байгууллагуудтай хамтарч байна уу гээд ингээд 15 шалгуур үзүүлэлтээр улс орнуудыг бүгдийг нь 200 гаруй улс орнуудыг бүдгийг нь тулгаад ингээд 2015 онц эцсийн байдлаар мөнгө угаах татвараас зайлсхийх хөрөнгө нууцлах зориулалттай ашиглаж болохоор 42 улс байна гээд жишээ нь жагсаалт гаргаад ирсэн байгаа. Энэ чинь бид нар интернетээр авсан нээлттэй мэдээлэл шүү дээ. Сая ажлын хэсгийнхэнд өгсөн байгаа. Одоо бүгдийг нь хувилаад Байнгын хорооныхонд тарааж байгаа. Энэ дотор жишээ нь бол ингээд явж байгаа байхгүй юу. 
1. Швейцарь

2. Хонгконг

3. Люксенбург 

4. Леван

5. Бахрей

6. Арабын Эмират

7. Макао

8. Панам

9. Маршалын арлууд

10. Жерсийн арлууд

11. Малайз

12. Бритш Виржин Айланд

13. Барбадос

14. Бахамс 

15. Малт

16. Урагвай

17. Але об Ман

18. Бермуда

19. Кипр

20. Лихтенштейн

21. Ирланд

22. Вануату

23. Самоа

24. Аруба

25. Белизе

26. Вотсвана

27. Англиа

28. Сэнт Винсэнт Гренадинес

29. Антигуа барбуда

30. Коста Рика

31. Туркс Сайкос арлууд

32. Сайнт Киттс Небис арлууд

33. Куракао

34. Сейшель

35. Монако

36. Сэйнт Луйс

37. Бруней

38. Гренада

39. Андорра

40. Доминик

41. Куукын арлууд

42. Монцеррат гээд. 


Энэ 42 улс бол мөнгө угаах татвараас зайлсхийх хөрөнгө нуугдуулах зорилгоор хамгийн их ашиглагддаг аюултай бүсүүд байна гээд Олон улсын валютын сан жишээ нь энэ 42 улсыг нэрлэсэн байгаа байхгүй юу. Тэгэхээр бид нар дахиж өөрсдөө судалгаа хийгээд улс орнуудтай яриад хөөцөлдөөд байлгүйгээр манай төрийн албан хаагчид энэ 42 улсад данстай байж болохгүй мөнгө нууж болохгүй үл хөдлөх болон хөдлөх хөрөнгөтэй байж болохгүй гэдэг хуулийн зохицуулалтыг л оруулъя гэж байгаа юм. Энийг хуулинд ингээд 42 улсаа зааж болно. Гэхдээ энэ улсууд чинь бас жаахан хөдөлгөөн гараад байгаа байхгүй юу. Зарим улс нь жишээ нь хууль хяналтаа сайжруулаад Олон улсын валютын сантай хамтарч ажиллаад шаардлагыг нь хангаж байгаа юм. Тэгэхээр олон улсын валютын сан бусад байгууллагууд нь жишээ нь энэ улсыг хөдөлгөж магадгүй байхгүй юу. 

Тэгэхээр ядаж хуулийг тогтвортой байлгахын тулд 2 жилдээ нэг удаа Засгийн газар жагсаалт гаргаж болж байгаа юм. Тэгээд олон нийтэд зарлана. Төрийн албан хаагчтай энэ энэ орнуудад энэ хууль чинь үйлчилж байгаа шүү гээд хэлбэл илүү ойлгомжтой болох гээд байгаа байхгүй юу. 

Ш.Раднаасэд: -Маш тодорхой хариулж өглөө шүү. Улсуудаа мэдээд авсан уу. Б.Энх-Амгалан гишүүн. 

Б.Энх-Амгалан: -Оффшор бүс гэдгийг энэ хилийн гаднах бүс, тэгээд татварын таатай орчинтой хэрэглэгчийн мэдээлэл нь нэлээд аюулгүй байдлын ийм системтэй өндөр нууцлалтай тэгээд нууцлал өндөртэй банктай байх ийм л шаардлагуудыг тавиад сая нэг 42 улс, 44 улс хэллээ л дээ. Гэтэл бид нарын яг хүсээд байгаа зүйл бол эх үүсвэрээ тодорхойлж чадахгүй аваачаад нуусан мөнгийг л илрүүлэх тухай асуудал буюу тэнд аваачаад яагаад их хэмжээний мөнгө тэнд нуув гэдгийг л гаргуулахгүй байх асуудлыг яриад байгаа шүү дээ. Мөн дээр нь татвараас зугтаасан асуудлыг яриад байгаа юм. Ийм л хоёр үндэслэл яриад байгаа юм чинь энэ дээр бол байх ёстой юм. 

Гэтэл энд чинь бас нэг нөгөө талаасаа үзэх юм бол гадаад орнуудаас Монгол Улсад хийгдэж байгаа хөрөнгө оруулалтын 10.8 тэрбум нь оффшор бүсийн орнуудаас хийгдсэн гээд байж байгаа байхгүй юу. Тэгэхээр бид нар оффшорын тухай ийм хууль гаргадаг. Нөгөө хөрөнгө оруулалт хийх гээд байсан нөгөө нөхөр нь оффшор данстай байж байгаад наашаа юм хийх гэсэн болдоггүй ийм юм уруу давхар хаах нөхцөл байдал бас үүсэх вэ дээ. Нэг дэх асуудал нь. 

Хоёр дахь асуудал нь. Энэ 10.4 дэх заалт чинь энэ оффшорчдыг хамгаалсан заалт юм уу хаашаа юм. 6 сарын дотор тухайн албанд томилогдох эсвэл сонгогдсон өдрөөс хойш 6 сарын дотор өмчдөө өөрчлөлт хийж болно. Нээлгэсэн банкны дансаа хаалгаж болно. Хөрөнгөө татаж болно энэ тэр гэсэн. Тэгээд энэ яах юм бэ. Одоо улс төрд орохоосоо өмнө банкныхаа дансыг хаалгаад гараад явахаар очиж нээлгэх юм уу. Ийм юм байж болдог юм уу. Энэ ямар учиртай юм бэ. Би энийг сайн ойлгосонгүй. Энийг надад нэг тайлбарлаж өгөөч. 

Хоёр дахь асуудал би Аюурсайхан гишүүнтэй санал нэг байгаа юм. Тэр гэр бүлийн гишүүн гэдэг бол хамааралтай хүмүүс бүгд байгаа. Тэр ах дүү, төрөл төрөгсөд, хамаатан садан нь биш цусан төрлийн ах дүүс. Зүгээр яах вэ тусдаа гарсан хүүхэд байж болно. Цусан төрлийн ах дүү байж болно. Энийг заавал оруулахгүй бол төрөл төрөгсөд биш юмаа гэхэд ах дүү дээрээ бол хийдэг ийм нөхцөл байж байгаа учраас энийг бол оруулах ёстой гэж ингэж үзэж байгаа. 

10.5 дахь заалт дээр байна. Энэ ямар ч байсан нэг эмнэлгийн үйлчилгээ тусламж авах тийм чиглэл дээр юм шиг байна. Энийг бол бас тодорхой заах уу, эсвэл одоо эмчилгээ хийлгэх гэж байгаа юм гээд сая доллар хийсэн байвал яах вэ. Сая долларын эмчилгээ байх уу. Тэгээд энийг бас нэг хэмжээ заах уу, заахгүй юу. Жишээлбэл бас нэг ийм юм байгаа юм. Энэ хуулийн 10.2.14-т заасан үүргээ биелүүлсэн нь ашиг сонирхлын зөрчил үүссэн эсвэл үүсэж болзошгүйд тооцох үндэслэл болохгүй гэж байгаа юм. Урьдчилан мэдүүлчхээд л тэгээд энэ 10.4-т заасны дагуу 6 сарын дотор хөрөнгөө хөдөлгөсөн дансаа хаалгасан байх юм бол энэ ашиг сонирхлын зөрчил болохгүй юм байна л даа. Энийг би бол хамгаалсан зохицуулалт гэж үзэж байна. Энэ дээр надад нэг тайлбар өгөөч.

Яг зүй нь бол тухайн албан хаагч тухайн албан тушаалтан тэнд оффшор бүсэд байгаа буюу эсвэл гадаадад байгаа тэр дансныхаа эх үүсвэрийг л тодорхойлж өгөх ёстой юм. Би ийм ийм эх үүсвэрээр энд мөнгө хийсэн юм гэж. Тэгж чадахгүй л байгаа бол тэрийг буцаах эрх нь бид нарт байх ёстой. Монгол Улсын улсын сан хөмрөг татан авдаг ч байх юм уу тийм эрх мэдэл нь байх ёстой байхгүй юу. Нэг ч өдөр бизнес эрхлээгүй хүн 70, 80 сая доллартай ж байж байна гээд яригдаад байна шүү дээ. Тэгэхээр яг энийг бид нар гаргуулахгүй байх үүднээс энийг бол зохицуулалтаа зөв хийх ёстой гэдэг зарчим байна. Энэ дээр нэг хариулт өгөөч. 

Ш.Раднаасэд: -Хэн хариулах вэ? Мөнх-Оргил сайд. 

Ц.Мөнх-Оргил: -Энх-Амгалан гишүүний сүүлчийн асуултад хариулахад ийм байгаа юм. Угаасаа энэ оффшор бүсэд тооцогдсон 42 улсад байна уу, энэ 42 улсаас гадуур мөнгө байршуулсан байна уу, яг таны хэлж байгаа хуулийн зохицуулалт чинь үйлчилж байгаа байхгүй юу. Эх үүсвэрээ тодорхойлж чадахгүй, татвараас зайлсхийсэн тийм мөнгө байх юм бол энэ 42-т байна уу. 42-т биш байна уу тэр чинь хуулийн хяналтад ороод хариуцлагаа хүлээгээд тэр мөнгө нь эх үүсвэр тогтоогдохгүй бол Эрүүгийнхээ хуулиар Монгол Улсдаа хураагдаад явна. Тэр бол энэ 42 той, 42-гүй тэр хуулийн заалт чинь үйлчилж байгаа байхгүй юу. Та Жишээ нь ОХУ ч юм уу Солонгосыг ярьж байна шүү дээ. Японд ч юм уу, 42 -т орно. Тэр чинь тэр чигээрээ явж байгаа юм. Энэ 42 чинь тэрнээс гадна юу хэлээд байгаа юм бэ гэхээр ерөөсөө эх үүсвэрийг нь тодорхойлж чадна уу, чадахгүй юу хамаагүй энд данстай байхгүй шүү л гэж хэлж байгаа юм. Үл хөдлөх хөрөнгөтэй байхгүй, данстай байхгүй. Ямар нэгэн байдлаар энд та хөрөнгө байршуулахгүй шүү л гэж байгаа юм 42 улсад. Огт хориглож байгаа байхгүй юу. Нөгөө улсууддаа бол та эх үүсвэрээ тайлбарлаад тэнд данстай байж болно. Эх үүсвэрээ тайлбарлаж чадахгүй бол тэр хөрөнгө чинь улсын өмч болно. 

Хоёрдугаарт энэ 10.4 бол хамгаалж байгаа юм биш. 10.4 бол өмнө албан тушаалд орохоосоо өмнө энэ чинь ингэж байгаа шүү дээ. Нэр дэвшигч гэж байгаа байхгүй юу. Одоо юу гэдэг юм Их Хуралд нэг хүн нэр дэвшлээ шүү дээ. Тэр нэр дэвшихээсээ өмнө саяын 42 орны нэг жишээ нь Хонгконгод данстай байж болно. Тэгэх юм бол би Их Хурлын сонгуульд нэр дэвших юм байна. Тийм учраас би энэ хуулийн 10.4-ийн дагуу дансаа төдний дотор хаалгалаа шүү энэ байна гэдэг шаардлагаа биелүүлж байгаа. Нэр дэвшихээсээ өмнө энэ дансаа 42 улсад дансаа хаалгаагүй байх юм бол тэр хүн нэр дэвшигчээс хасагдаж байгаа юм. Нэр дэвшигчид холбогдсон заалт. Нэр дэвшигдээд сонгогдоод энэ хуулийнхаа дагуу хөрөнгө орлогын мэдүүлэг өгдөг болчих юм бол угаасаа 42 улсдаа ямар ч дансгүй байна гэдэг хуулийн заалт нь хэрэгжээд явна. 

Ш.Раднаасэд: -Энх-Амгалан гишүүн.

Б.Энх-Амгалан: -Энэ Их Хуралд нэр дэвших гэж байна. Тэгээд би хаалгая гээд ингээд хаалгадаг байж. Гэтэл хууль ёсоор олсон мөнгө байх юм бол тэрийг хаалгаж яах юм бэ. Хаалгаж болохгүй шүү дээ. Тэгэхээр энэ чинь хууль бусаар олсон л юм бол тэрийг чинь хаалгах тухай асуудал ярьж байгаа болохоос биш хууль ёсоор олсон гадаадад банкны хадгаламжтай хүний мөнгийг Их Хуралд дэвшсэнийх нь төлөө хааж болохгүй шүү дээ. 

Хоёр дахь асуудал хэрвээ одоо энэ 42 улс орон чинь нэмэгдвэл яах юм бэ. Засгийн газраас баталсан оффшор бүсийн улс орон биш байсан учраас гэдгээр хаах уу. 

Гурав дахь асуудал хэрвээ данс нээсэн бол яах юм бэ. Ямар хариуцлага хүлээлгэх юм бэ. Их л удаж ажлаас нь халах юм уу. Яах вэ тэрэн дээр ямар хариуцлага хүлээх вэ. Тэр хүн данс нээлгэчихсэн. Яагаад гэвэл тэд нар чинь өндөр нууцлалтай шүү дээ. Тэгээд өндөр нууцлалтай тэр газар чинь эргээд тэрийгээ мэдүүлгээ өгөхгүй байж байгаад нөгөө чив чимээгүй байж байгаад энд тэндээс нь ирэн сурвалжлах сэтгүүлч ч юм уу нэг хүн олж гаргаж ирээд тэгээд уучлаарай тэнд мартсан байсан ухааны юм …/минут дуусав/.

Ш.Раднаасэд: -Нямбаатар гишүүн.

Х.Нямбаатар: -Дээрээс нь нэмээд нэг юм асуухад сая асуугаад байна шүү дээ. Эрүүгийн хууль дээр тодорхой хариуцлага яг орсон байгаа юу. 

Х.Нямбаатар: -Би нэмээд хариулъя. Одоо наадах чинь нэг л юм байгаа шүү дээ. Нэгдүгээрт шалгаад одоо нэр бүхий хэдэн хүний нэр яваад байгаа шүү дээ. 8, 9 хүний нэр. Үнэн юм уу худлаа юм уу мэддэггүй. Энийг нэг талд нь үнэн худлыг нь гаргаад өгмөөр юм биш үү. 

Хоёрдугаарт үнэхээр тэр уруу зорьж аваачиж хийж л байгаа бол наадах чинь хулгайн мөнгө. Уг нь хулгайн мөнгийг нь оруулж ирээд хурааж авдаг юм уу яадаг юм энэ хуулийн зохицуулалт яг эрүүгийн хууль бусад хууль яг дээр суусан байгаа юу одоо төсөл дээр. 

Х.Нямбаатар: -Би хариулъя. Энэ Энх-Амгалан гишүүний асуугаад байгаа зүйл энэ хууль хоёр, хоёр өөр тусдаа зохицуулалт байгаа. Өөрөөр хэлбэл хууль бусаар хөрөнгөжсөн орлого олсон энд тэнд нуусан асуудал бол цэвэр эрүүгийн эрх зүйн хариуцлагын асуудал. Манай Эрүүгийн хуулинд одоо байгаа Эрүүгийн хуулинд хууль бусаар хөрөнгөжих, мөнгө угаах татвараас зайлсхийх гээд олон зохицуулалтууд байгаа. Одоо шинээр бид нарын батлуулах гээд шинэчилсэн найруулгаар орж ирж байгаа Эрүүгийн хуулинд ч энэ зохицуулалтууд хэвээрээ хадгалагдаж байгаа. Хууль ёсоор олсон мөнгийг яагаад бид нар оффшор бүсэд байрлуулж хадгалж болохгүй юм бэ гэдэг асуудлыг Энх-Амгалан гишүүн сая яриад байх шиг байна. 

Тэгэхээр энэ оффшор бүсэд яагаад өнөөдөр энэ оффшортой холбоотой эрх зүйн зохицуулалт гарч ирэх болов гэдгээ бид бодох ёстой. Нэр бүхий улс төрчид оффшор бүсэд мөнгөө мартсан санасан гэдэг асуудал 2013 оноос хойш дэгдээд үүнээс хойш ар араасаа нэр бүхий улс төрчдийн асуудал энд холбогдсон. Энэ утгаараа оффшор бүс нь өөрөө хууль бусаар олсон мөнгийг аваачиж нууж хадгалдаг сав юм байна гэдэг ойлголт нийт ард түмэнд төрсөн. Тэр утгаараа оффшор бүсэд улс төрд хамаарал бүхий энэ этгээдүүд бүхэлдээ хөрөнгө мөнгөө хадгалахгүй байя хууль ёсоор олсон ч бай, хууль бусаар олсон ч бай. Хэрэв хууль бусаар олсон байвал тэрэнд нь эрүүгийн хариуцлага хүлээдэг ийм тогтолцоотой болъё. Энхжаргал даргын түрүүчийн хариултыг бол би арай дутуу хариулт өглөө гэж ойлголоо. Өөрөөр хэлбэл бид оффшортой тэмцэх дэлхий нийтийн чиг хандлагатай хөл нийлүүлэх ёстой. 


Дэлхийн бусад улс орнуудын хууль хяналтын байгууллагуудтай эрх зүйн талаар харилцан туслалцах гэрээгээ өргөжүүлж энэ чиглэл уруу гадаад харилцаагаа илүү өргөтгөх чиглэл уруу бид нар тодорхой ажлуудыг ерөөсөө одоо энэ хууль батлагдсанаас эхлээд хийж эхлэх ёстой. Раднаасэд даргын асууж байгаачлан тэр нэр холбогдсон хүмүүсийн асуудлыг хууль хяналтын байгууллага хэн яаж шийдсэн юм бэ прокурорын байгууллагаас эрүүгийн хэрэг үүсэхээс яагаад татгалзсан юм бэ. Эсвэл яллах дүгнэлт үйлдээд шүүхэд шилжүүлсэн юм уу гэдэг энэ талаар нэр ийм дорвитой бодитой мэдээллийг хиймээр байна. 2016 оны Их Хурлын сонгуулийн үеэр маш олон улс төрчдийн нэр ус гарч ирсэн. Эд нарыг яасныг олон улсын эрэн сурвалжлах сэтгүүл зүйн байгууллагаас гаргаж ирсэн тэр судалгаанд байсан хүмүүсийн асуудлуудаар Авлигатай тэмцэх газар тухайлбал нэр бүхий улс төрчдийг дуудаж тайлбар авсан юм уу. Хууль ёсны хөрөнгө чинь мөн юм уу, биш юм уу. Монгол Улсын татварт үүнээс хэдийг нь яаж төлсөн юм бэ. 


Энэ асуудлаар яахгүй бол одоо улс төрчид маань нэг нэгээрээ тайлбарыг хэвлэл мэдээллийн байгууллагаар үнэн худал нь мэдэгдэхгүй тайлбар хийгээд байгаа учраас энэ эргэлзээ тайлж энэ дээр нэг ийм ажил зохион байгуулаач гэдгийг энэ дашрамд хэлэхээр байна. Тэгэхээр Энх-Амгалан гишүүний асуултад маш тодорхой хариуллаа. Энэ бол хоёр өөр зохицуулалт. Эрүүгийн эрх зүйн харилцааны асуудал бол угаасаа зохицуулалт нь хэвээрээ явж байгаа. 


Ер нь цаашдаа та Монгол төрд зүтгэе л гэж байгаа бол татвараас хөнгөлөлттэй тэр орчинд мөнгөө нууж байхаар хууль ёсны мөнгөө эх орондоо мөнгөө байлгаач гэдэг санаа бас давхар энэ хуулийн зохицуулалтаар орж ирж байгаа гэдгийг хэлье. 

Ш.Раднаасэд: -Энхжаргал дарга аа саяын миний асуусан асуултад тайлбар өгөөч. Энэ нэр бүхий явж байгаа тэр хэвлэлээр яваад байгаа 8, 9 хүний юмыг яг асууж шалгасан танайхаас явж байгаа  мэдээлэл байгаа юм уу. 

Хоёрдугаар Эрүүгийн хууль дээр энэ хууль ёсоор баяжих, хууль бусаар хөрөнгөжих энэ оффшор бүс бусад газар хулгайн мөнгөө байршуулсан бол хурааж авч ирж Улсын өмч болгодог зохицуулалт юмыг нь шалгаж тогтоовол энэ эрүүгийн  хариуцлага чинь яг нэмэгдсэн юм явж байна уу. 

Би бол татвар болон мөнгө угаах хоёр дээр тийм заалт байгааг мэдэж байна. Яг энэ оффшор бүсэд тусдаа тийм заалт өнөөдөр яг эрүүгийн хуулийн өргөн барьсан өөрчлөлт дотор байхгүй дээ. 

3 дугаар микрофон. 

Х.Энхжаргал: -Одоогийн хүчин төгөлдөр үйлчилж байгаа Эрүүгийн хуулийн 2701 дээр байгаа. Нөгөө 6 сарын цалинтай тэнцэх хэмжээний хөрөнгөө тэрнээс дээш гарсан хөрөнгөө ямар эх үүсвэрээр олсноо тайлбарлаж чадахгүй бол үндэслэлгүй хөрөнгө  гэж үзнэ гээд ингээд эрүүгийн хариуцлага хүлээлгэхээр байгаа. Энүүгээр бид нар зарим албан тушаалтнуудыг шалгаад шүүхэд шилжүүлээд сая нэг хэрэг буцаж ирээд одоо ажиллагаанд яваад эргээд тодруулах гээд явж байгаа тийм юмнууд бол бий. Байнгын таслаад шийтгээд ирсэн ийм практик бол үндсэндээ ховорхон байхгүй гэсэн үг. Одоо ингээд түрүүчээсээ явж байгаа л гэж ингэж ойлгоход болно. Мөнгө угаах татвараас зайлсхийх энэ тэр бол 166 энэ тэр гээд бүгдээрээ байж байгаа. Эрүүгийн хууль дээр бол энэ зохицуулалт нь байгаа. Гадаад оронтой та нар ингээд харьцаад ингэнэ гэвэл энэ Авлигын эсрэг хуулийн 23.1.3 дээр Авлигатай тэмцэх газрын даргын эрх хэмжээ гэсэн зүйл дээр бол байгаа юм. Эрх тэгш харилцан хүндэтгэх зарчмаар гадаадын тусгай албадтай хамтран ажиллах гээд. 

Тэгээд гадаадын тусгай албатай бие дааж хамтран ажиллах талаар бол хэдийгээр эрх нь байгаад тэр албадуудтай бид бол харьцаж байгаа. Зарим газраас бол мэдээллээ авч болж байгаа. Зарим газраас бол бас яг эрх зүйн зохицуулалтаа саяын Нямбаатар гишүүний хэлдэг шиг нөгөө эрх зүйн туслалцаа үзүүлэх гэрээг нь өөрөө төр байгуулах ёстой. Тэгээд яам энэ чиглэлээрээ энэ улсуудтайгаа өөрсдөө холбогдоод харилцан туслалцах гэрээ байгуулаад өгчихдөг бол нөгөөдүүлээ өгөх гэж байгаа юм. 

Би Швейцарын прокурортой хандаад ингээд харьцаад эхлэнгүүт болж байна тусалъя наадах чинь зөв байна гэхдээ энэ чинь наад асуудлаа та нар Хууль зүйн яаманд тавиарай эрх зүйн туслалцаа үзүүлэх гэрээний дагуу өгнө шүү гэж байгаа юм. Олон улсын хар тамхи зохион байгуулалттай гэмт хэрэгтэй тэмцэх НҮБ-ын хөтөлбөрийн дагуу энэ дээр стар хөтөлбөр гээд манайх нэгэдж ороод хамтарч ажиллаж байгаа газрууд байна. 

Стар хөтөлбөрүүд юу хийдэг вэ гэхээр гадаадад байгаа хөрөнгийг нуугдмал хөрөнгийг эргүүлж буцаач авч ирэхэд олон улсын байгууллагуудад тусалдаг. Бид тэдний бас нэг идэвхтэй харилцдаг гишүүн нь. Дэлхийн банк энэ дээр нэлээд тийм үүрэг рольтой оролцдог. Тэгээд эднийхээ дагуу бид харьцаад одоо жишээлбэл ингэхээр бол өгье. Америк бол Маршалын албатай холбоод өгье. Тэгээд та нар эндээс юмнуудаа тодрууллаа гэхэд эндээс жишээлээд бид нарын харьцаж ажиллаж байгаа юмнууд бол бий. Гэлээ гэхдээ энэ нь яг одоогийн байгаа шигээ тэр улсууд бидний яг хэлж байгаа шиг одоо ингээд та нөхдийн хэлээд байгаа шиг олон түмний шаардаад байгаа шиг тийм мэдээллүүдийг май та нар энийгээ ав танай хүний тухай ийм юм байна гэж энийгээ өгдөггүй. 


Яагаад гэхээр өөрөө татварын таатай нөхцөл нь чиний мэдээллийг бид дээд зэргээр нууцална гэж тийм нөхцөл тавьж байгаад нөгөө хүний мөнгийг авч ирээд хийсэн улс чинь одоо май гээд бид нар шиг нэл хэлчхээд маргааш нь бухдаг тийм улсууд биш байхгүй юу. Тийм учраас тэд нар тийм юм хэлээд байгаа учраас энэ нь бид нартаа хүндрэл болоо байгаа. Саяын заагдсан төрийн бус байгууллагуудаас бидэнд өгсөн мэдээллүүд ч байгаа бид нар өөрсдөө хэвлэл мэдээллээр гарч байгаа эх сурвалжуудыг өөрсдийнхөө санаачилгаар үзэж байгаа шалгаж байгаа юмнууд бол бол бий. Тэгэхээр энэ энэ нарийн зохицуулалтуудыг нэлээд сайн хууль эрх зүйн үндсэн дээр үзэж байж бид сая хүний эрхэнд халдах талынхаа үг үсгийг дуугарна уу гэхээс биш тэр шаардаж байна, энэ үүрэг өгч байна гэдэг байдлаар бид бол хүний тухай хамаагүй дуугарч болохгүй. Бид төрийн, бид хуулийн байгууллага.  Зүгээр суугаад байна уу эсвэл толгойг нь илээд байна уу гээд удаад байхаар хардаад байгаа юмнууд байгаа боловч хуулийн процедур нь өөрөө нуугдмал тэгээд асар өндөр зохион байгуулалтад хийгддэг. Асар өндөр хууль эрх зүйн хамгаалалт дор явагддаг олон улсынхаа хэмжээнд. 

Авлига бол тэртээ тэргүй дэлхий нийтэд голбаль болчихсон олон улсын байгууллагууд хамтарч ажиллаж байгаа шүү дээ. Тэгээд энэ хүрээндээ хүртэл өөрсдөө нийлээд ингээд чадахгүй биднээс хүчирхэг улсууд ч гэсэн чадахгүй зарим мэдээллүүдээ биднээс ч гэсэн өгдөг авдаг янз бүрийн юмнууд байгаа шүү дээ. Тэгэхээр ийм л нөхцөл байдал дотор өнөөдөр явж байгаа. Энэ хуулийн зохицуулалтыг гаргаад ингээд өгвөл …/минут дуусав/. 

Ш.Раднаасэд: -Баярлалаа. Мөнхбаатар гишүүн. 

Л.Мөнхбаатар: -Төрийн албан хаагч оффшор бүсэд банкны данс эзэмших хуулийн этгээд үүсгэн байгуулах мөнгөн хөрөнгө байршуулахыг хориглох энэ асуудлыг бол дэмжиж байгаа. Мэдээж энэ бол чухал ер нь төрийн албан хаагч болно гэдэг маань бол олон нийтийн өмнө хариуцлага хүлээж байгаа тэр үүднээсээ тодорхой эрх ч эдэлдэг. Тодорхой эрхээ бас хязгаарлуулж болдог. Энэ үүднээс энэ зохицуулалтыг бол бий болгох нь зүйтэй. Энэ дээр бас нэг хоёр зүйлийг би бас хэлмээр санагдаж байна. Төслийн 10.1 дүгээр зүйлд бол одоо энэ эрх зүйн ойлголтоор бол нийтлэг хэм хэмжээ тогтоосон ийм зохицуулалт байна. Тэгэхээр энэ заалт болохоороо хууль батлагдсанаас хойш сонгогдох томилогдох албан тушаалтанд хамаарахаар харагдаад байна. Ингэж уншигдаж байна. Тэгэхэд одоо алба хашиж байгаа төрийн албан хаагч буюу, төрийн өндөр албан тушаалтнуудын асуудлыг хэрхэн яаж зохицуулах юм бэ. Энэ хуулиар бол нэр дэвшигч гэж яваад байна шүү дээ. 

Тэгэхээр яг томилогдсон албан тушаалын талаар зохицуулалт нь тодорхойгүй байгаа учраас үүнийг хуулийн хэрэгжилтийг нэг мөр хангуулах үүднээс дагаж мөрдөх журмын тухай хууль гаргах ёстой байх гэж бодож байна. Ингэж байж тодорхой болно. Ер нь эдгээр албан тушаалтнууд маань гадаад улсад одоо ажиллаж байгаа албан тушаалтнуудын хувьд шүү дээ. Гадаад улсад банкны данс эзэмшдэг бол түүнийгээ хаалгах, хуулийн этгээд хувь нийлүүлэх замаар одоо үүсгэн байгуулсан бол түүнийгээ хувьцаагаа зарах шилжүүлэх хэрвээ дансаа хаалгахгүй одоо компаниа шилжүүлэхгүй гэх юм бол албан тушаалаас халагдах чөлөөлөгдөх хүсэлтээ өгөх юм. Хэзээ өгөх юм. Хэнд өгөх юм, хэдний дотор гаргах юм гэдэг ийм зохицуулалт байх ёстой байх. Энэ өөрчлөлт мэдүүлгүүдээ хэрхэн хэзээ мэдүүлэх вэ гэсэн энэ зохицуулалтуудыг шилжилтийн үеийн зохицуулалтыг нэг мөр болгож хийж өгөх зайлшгүй шаардлагатай байна гэж энэ хуулийн төслийг уншихаар харагдаж байна. Ингэхгүй бол нэг талаас хэрэгжихгүй зүгээр дур зоргын хэрэг болж магадгүй. 

Тийм учраас энэ дагаж мөрдөх журмын тухай хуулийг гаргах шаардлагатай байна гэж бодож байна. 

Хоёрдугаарт нь энэ 17 тэрбум доллар оффшор бүсэд байгаа тухай иргэд мэдээлэл хийгээд хэвлэлийн бага хурал хийгээд нэлээд улс төрийн сэдэв болоод яваад байна л даа. 17 тэрбум доллар гэдэг маань бол их хэмжээний мөнгө байгаад байгаа юм. Манай нийт төсвийн нийт 10-аад жилийн төсвийн орлоготой тэнцэх хэмжээний мөнгө шүү дээ. Энэ хир бодитой тоо вэ. Үнэхээр одоо өмнөх засгууд маань засагт одоо ажиллаж байсан одоо албан тушаалтнууд идэж уулаа гэж бодоход нэг ч эмчийн, нэг ч багшийн цалин өгөхгүй идээд байхад 10-аад жил төсвөө эдэлсэн байхаар ийм хэмжээний том дүн байгаад байна л даа. Тэгэхээр энэ хир бодитой юм бэ. 17 тэрбум юм уу, 17 сая юм уу. Энэ чиглэлээр одоо Хууль зүйн яам, хууль хяналтын байгууллагууд тодорхой ажиллаж энд нэг мөр хариулт өгөхгүй бол энэ өөрөө тодорхой улс төрчдийг намнах арга ажиллагаа улс төржих ийм тал уруугаа илүү сүүлийн үед яваад байгаа зүйл ажиглагдаж байна л даа. Тодорхой нам уруу хандаж байгаа ийм хандлага ажиглагдаад байгаа юм. 

Ийм учраас энийг бол хууль хяналтын байгууллага Хууль зүйн яам маш тодорхой шалгаж хариуг нь өгөөд нэг мөр болгох ойлголттой болохгүй бол ийм өндөр дүнтэй тоо л яриад яваад байдаг. Бодит байдал дээр ямар байгааг нь би ч мэдэхгүй, хэн ч мэдэхгүй л ийм байдалтай байна шүү дээ. 

Тийм учраас энийг бол хууль хяналтын байгууллага шалгаж нэг талд нь гаргах ёстой гэсэн зүйлийг хэлье. Энэ зүйлийг тодруулъя. 

Ш.Раднаасэд: -Бямбацогт сайд хариулах уу. Шилжилтийн үеийн зохицуулалт хоёр дахь нь одоо яваад байгаа нөхцөл байдлыг яаж харж байгаа юм бэ. 

С.Бямбацогт: -Мөнхбаатар гишүүний асуултад хариулъя. Ер нь бол бас оффшорын улсууд урд нь бол яах вэ дэлхийн улс орнууд дээр оффшор бүсэд бас хөрөнгө оруулалт хийх энэ талаар бас үйл ажиллагаа явуулах нь харьцангуй нээлттэй байсан. Сүүлийн үед бол бас ялангуяа төрийн болон нийтийн албанд ажиллаж байгаа албан тушаалтнууд хууль бусаар үндэслэлгүй хөрөнгөжсөн олсон орлого, авсан авлигалаа аваачиж хадгалуулдаг иймэрхүү бас жишиг тогтож байна гээд үүнтэй бол тэмцэх талаар нэлээд дэлхийн нийтийн хандлага бол анхаарч ажиллаж байгаа. Манай улс ч гэсэн энэ талд анхаараад өнөөдөр 13-аас хойш яригдсан шүү дээ. Өнгөрсөн онд энэ хуулийг оруулж ирсэн. Хууль маань бас Улсын Их Хурал дээр нэлээд хугацаанд бас хэлэлцүүлэг өрнөж байна. 

Өнөөдрийн төсөл дээр бас харьцангуй боломжийн төсөл гарахаар болж байгааг ойлгож байгаа.  Ямар ч зохицуулалтгүй байгаад байгаа болохоор хариуцлага ярих бололцоо боломж байхгүй байгаад байгаа юм. Энэ хуультай болчих юм бол энэ хуулийг дагаад бид нар энэ хууль эхлээд гаръя. Энэ хуулийн дараа бид нар одоо өргөн барьсан эрүүгийн болон зөрчлийн хуулиуд дээр тодорхой заалтууд орсон байж байгаа. Тэр эрх зүйн харилцан туслалцаа үзүүлэх асуудлыг маш тодорхой оруулсан. Прокурорын байгууллага хариуцна. Олон улсын байгууллагуудтай харилцан эрх зүйн туслалцаа үзүүлэх гэмт хэргийн мэдээлэл солилцох энэ чиглэлээр хамтарч ажиллах чиглэлээр маш тодорхой заалтууд орсон. Мөнгө угаах авлигал авах үүнтэй хууль бусаар хөрөнгөжих энэ гэмт хэргийг урд нь бол эдлүүлж байгаа ял нь харьцангуй бага байсан бол  энийг чангатгасан урд нь зөвхөн хууль бусаар олсон хөрөнгийг нь хураагаад болдог байсан бол цааш нь өөр илүү хариуцлага хүлээлгэхээр заалтууд оруулж өгч байгаа гэх мэтийн зохицуулалтууд бол хийж өгч байгаа. 

Мэдээж хуулийг хэрэгжүүлэхэд бол олон улсын байгууллагуудтай хамтарч ажиллах шаардлагатай. Оффшор бүсийн тодорхойлолт түрүүн Мөнх-Оргил сайд хэлсэн. Олон улсын байгууллагад олон улсын эдийн засаг хамтын ажиллагааны нийгэмлэг дээрээс нь олон улсын валютын сан тэр санхүүгийн арга хэмжээ авах олон улсын байгууллага гээд энэ байгууллагууд байж байгаа. Эд нартай бас хамтарч байгаа. Ерөнхийдөө бас олон улсын байгууллагуудтай хамтарч ажиллаж байж энэ нуусан далдалсан хөрөнгийг илрүүлэх ажиллагаа бол нэлээд явагдах ёстой. Энэ тал дээр анхаарч ажиллах ёстой байгаа. Яг үнэндээ өнөөдөр 17 тэрбум доллар гээд яриад байгаа юм. Бодитой юм уу, бодитой биш юм уу, үнэн юм уу, худлаа юм уу. 

Одоо гарсан тэр Монголын тэр дөчин хэдэн иргэдийн тэр дунд тодорхой нэр бүхий улс төрчдийн мэдээлэл бол олон улсын тэр эрэн сурвалжлах сэтгүүлчдийн байгууллагаас нэг л хуулийн фирмийн мэдээллийг задлаад гарсан илэрсэн мэдээлэл шүү дээ. Өөр одоогоор бол тодорхой мэдээлэл гарсан юм байхгүй байгаа. Тэгтэл хаанаасаа хэн нь 17 тэрбум гэж яриад байгаа юм. Ийм эргэлзээтэй байдлаар ард иргэдийг үймүүлэх самууруулах ийм нөгөө талдаа хууль эрх зүйн зохицуулалт байхгүй болохоор үнэхээр нөгөө нөхдүүд нь үнэхээр улс төрч төрийн өндөр албан тушаалтнууд оффшор данстай юм шиг ойлголттой байгаа. Энэ хууль баталчих юм бол энэ хуулийн дагуу эхний ээлжинд заавал мэдүүлэх ёстой. 

Мэдүүлэхгүй бол хуулийн хариуцлага хүлээнэ. Мэдүүлээд хөрөнгөө оруулж ирэх ёстой. Хөрөнгөө оруулж ирэхгүй бол хуулийн хариуцлага хүлээлгэнэ гэдэг ийм боломж эрх зүйн боломж үүсэх гээд байгаа юм. Ингэж байж энийгээ бид нар ашиглаж байж тодорхой хэмжээнд юу гэдэг юм олон нийтэд үүсээд байгаа энэ үнэн ч юм шиг худлаа ч юм шиг мэдээллийг нэг талд нь гаргах үнэн байдаг бол хариуцлага тооцох худлаа байдаг бол үүний засаж залруулах шаардлагатай гэж үзэж байгаа. Улсын Их Хурлын тогтоол гарна энэ юуг дагаад. Хуулийн төслийг дагаад Улсын Их Хурлын тогтоол гарна. Улсын Их Хурлын тогтоолоор үндсэндээ завсрын шилжилтийн асуудлыг шийдэхээр оруулж ирсэн байгаа бид нар бас хэлэлцэнэ. 

Ш.Раднаасэд: -Мөнх-Оргил сайд. 

Ц.Мөнх-Оргил: -Ажлын хэсгээс нэг асуулт асуумаар байгаа юм. Ер нь бол яг юу хориглох гээд байгаа нь бид нар ингээд ойлгоод тогтоод байгаа юм. Оффшор бүсэд өөрийн нэр дээр банкны данс нээлгэх мөнгөн хөрөнгө байршуулах, хөдлөх үл хөдлөх хөрөнгө өмчлөх, хувь нийлүүлэх замаар хуулийн этгээд үүсгэн байгуулах гээд хориглож байгаа зүйл нь ойлгомжтой. Хаана хаана хориглох гээд байгаа нь саяын жишээ нь жагсаалт 42 улсын жагсаалт уншихаар ерөнхийдөө нэг баримжаа гарах гээд байгаа байхгүй юу. Хавтгайруулахгүй бүх улс орнууд биш яг энэ 42 гэдэг дээр байгаа. Бусад орнууддаа данс мөнгөө хууль намын дагуу мэдүүлж байх ёстой. Мэдүүлээгүй бол хуулийн дагуу хариуцлага хүлээгээд явдаг нь ингээд ойлгомжтой. 

Одоо энэ хориг л хэнд үйлчлэх вэ гэдэг асуудал дээр л нэг юм надад эргэлзээ төрөөд байгаа юм л даа. Одоо ажлын хэсгийн оруулж ирсэн хувилбараар бол хуульд заасны дагуу хувийн ашиг сонирхлын болон хөрөнгө орлогын мэдүүлэг гаргадаг албан тушаалтан түүний хамт амьдарч байгаа гэр бүлийн гишүүн гээд. Хөрөнгө орлогын мэдүүлэг гаргаж байгаа 39800 бараг дөчин мянган хүн. Тэдгээрийн гэр бүлийн гишүүд гэхээр хамт амьдарч байгаа гэр бүлийн гишүүд гэхээр гурван хүнээр тооцохоор бараг 120 гаруй мянган хүн байна.

 Дөрвөөр тооцох юм бол энэ чинь ингээд 160 мянган хүний асуудлыг. Гэтэл бодит амьдрал дээрээ энэ хөрөнгө орлогын мэдүүлэг гаргаж байгаа хамгийн доод шатны албан тушаалтан гэхэд ТЗ-5 юм байна л даа. Яамны түшмэл юм байна. Тэр нөхөр тэгээд тэр нөхрийн эргэн тойрныхны 4, 5 хүмүүсийг ингээд хорих юм уу. Эсвэл ийм хэмжээний мөнгө цуглуулаад энийгээ бодитойгоор гаргах бололцоотой эрх мэдэлтэй энэ хүмүүсээр хязгаарлах юм уу. Жишээ нь энэ хуулийн 20.2-т энэ заалт байгаа байхгүй юу. Монгол Улсын ерөнхийлөгч, Улсын Их Хурлын гишүүн, Монгол Улсын ерөнхий сайд, Засгийн газрын гишүүн, Үндсэн хуулийн цэцийн гишүүн Дээд шүүхийн ерөнхий шүүгч, шүүгч нар, Ерөнхий прокурор, Их Хуралд ажлаа хариуцан тайлагнадаг байгууллагын дарга, аймаг нийслэлийн Засаг дарга, аймаг нийслэлийн иргэдийн төлөөлөгчдийн хурлын тэргүүлэгчдийн дарга, яамны төрийн нарийн бичгийн дарга, Засгийн газрын агентлагийн дарга, Төрийн өмчит компани олон улсын байгууллагын дарга захирлын албан тушаал эрхэлж байгаа гээд ийм хүмүүсээр хязгаарлачих юм бол энэ нь улсын хэмжээнд 300 хүн байгаа. 

Одоо энэ мөнгийг гаргах хамгийн бололцоотой гэх юм уу бэлэн мөнгөтэй эсвэл эрх мэдэлтэй хүмүүсээрээ хязгаарлая гэх юм бол энэ 300-аар хязгаарлаад энэ 300 дотроо харин ар гэрийнхнээс нь гадна саяын тэр Аюурсайхан гишүүний хэлээд байгаа нэгдмэл сонирхолтой ар гэрт нь хамт амьдардаг ах дүү нар нь найз нөхөд нь бүр нэгдмэл сонирхолтойд чинь тэр орж байгаа шүү дээ. Ингээд өргөн хэмжээнд нь аваад үзэх юм бол энэ бол болж байгаа юм. Гурван зуун хүнээр хязгаарлаад тэгээд өргөн авч үзэх юм бол болж байгаа юм. Тэгэхгүй 40 мянган хүнээр тогтоогоод тэрийгээ дахиад өргөнөөр аваад үзэх юм бол наадах чинь хууль хэрэгжүүлэхэд маш хүнд болно. Ийм л хоёр сонголтын дунд байх шиг байх юм. Тэгээд энэ дээр ажлын хэсэг энэ сонголтоо ямар үндэслэлээр авсан юм бэ. Энэ дээр нэг санал бодлоо хэлээч. 

Хэрвээ саяын миний уншдаг энэ 300 албан тушаалтнаар хязгаарлаад тэр 300 албан тушаалтныхаа нэгдмэл сонирхолтой этгээд гэдгээр нь өргөн цар хүрээнд нь аваад үзэх юм бол энэ хуулийг хэрэгжүүлэхэд илүү бололцоотой болох юм биш үү. Энэ дээр та ажлын хэсгийн ахлагчийн хувьд саналаа хэлээч гэж хүсэх гэсэн юм. 

Ш.Раднаасэд: -Нямбаатар гишүүн. 

Х.Нямбаатар: -Энэ 301 хүний албан тушаалыг сая Мөнх-Оргил сайд уншлаа. Заримыг нь та сая дутуу уншлаа л даа. Жишээлбэл Улсын дээд шүүхийн ерөнхий шүүгч Улсын дээд шүүхийн шүүгч нар гээд бусад бүх шатны шүүхийн шүүгч нар энэ хамааралд багтахгүй байгаа. Өөрөөр хэлбэл газар татварын албадын түшмэлүүд ашиг сонирхлын хамгийн их зөрчилтэй гэж үзэгддэг энэ албан тушаалтнууд энэ 301-д хамаарахгүй байгаа гэдэг утгаар нь 38900 гэдэг энэ тоог нэгдүгээрт сонгосон. 

Хоёр гэвэл Аюурсайхан гишүүн ээ, би бас танд хандаж хэлж байгаа юм. 38900 гэдэг бол ерөөсөө энэ ТЗ-5-аас дээших бүх л хүмүүсийг гэр бүлийнх нь хамт л энэ хязгаарлалтад оруулъя гэдэг нэгдүгээрт. 

Хоёр гэвэл гэр бүлийн хамаарал бүхий гишүүдийг бүхэлд нь ингээд хязгаарлалтад орвол энэ хууль батлагдмагцаа үндсэн хуулийн цэц дээр очоод унах магадлал маш өндөр байгаа. Яагаад гэвэл Монгол Улсын үндсэн хуулинд заасан 16 дугаар зүйлд заасан хүний эрхийн маш олон заалтуудтай энэ маань энэ ингээд зөрчилдөж байгаа юм. 

Хоёр гэвэл манайх Монгол Улсын нэгдэн орсон олон улсын гэрээ бол манай улсын хууль эрх зүйн яг адилхан ийм зохицуулалт адил хүрээнд үйлчилдэг. Энэ олон эрх зүйн баримт бичгүүдтэй ингээд зөрчилдөж байгаа тул бид нар 38900 -гаар нийт хүрээг нь тодорхойлоод түүний гэр бүлийн гишүүд гэдэг энэ агуулгаар нь явж байгаа. 

Гуравдугаарт манай хойд хөрш болон бусад энэ оффшортой тэмцэж байгаа улс орнуудын нийт жишиг нь өөрөө шууд гэр бүлийн гишүүд гэдэг энэ хамаарлаар тодорхойлогдож байгаа учраас ингэж оруулж ирсэн юм гэдгийг хэлье. 

Ш.Раднаасэд: -Мөнх-Оргил сайд. 

Ц.Мөнх-Оргил: -Тэгвэл энэ 301 дээрээ Нямбаатар гишүүнээ, тодотгол хийгээд нэмээд таны саяын хэлж байгаа бүх шатны шүүгч нар бүх шатны прокурор тэгээд газрын албаныхан тэгээд татвар гааль гээд одоо авлигалд өртөмтгий байж магадгүй гол хэсгүүдээ нэмээд энийгээ ядаж 40 мянга биш 2000 хүний хэмжээнд бариад тэгээд явчих юм бол хууль чинь хэрэгжихэд арай дөхөмтэй юм биш үү. 40 мянган хүн тэдгээрийн ар гэрийнхэн гээд таны саяын хэлж байгаагаар 4-өөр тооцох юм бол 160 мянган хүний асуудлыг хянана гэдэг чинь авлигатай тэмцэх газар, цагдаа шүүхийн байгууллагуудад чинь бас хүндрэлтэй шүү дээ. 

Ш.Раднаасэд: -Нямбаатар гишүүн 10.1 дээрээ 20.2 гэдгээрээ силк аваад оруулж болох юм уу, үгүй юу. Анх нэг явж байсан шүү дээ. 

Х.Нямбаатар: -Сая Раднаасэд даргаа сая хэллээ шүү дээ. Энэ дээр чинь бүх шатны шүүхийн шүүгч нар ороогүй байгаа. Бүх шатны прокурорууд ороогүй байгаа. Тэгээд газар, татварын албадын нөгөө түшмэлүүд ороогүй байгаа. Тэгээд тодорхой авлигалд өртөмтгий ийм субъектүүд чинь 301 гэдэг чинь бахдаагүй байгаа учраас л бүгдийг нь өргөн хүрээгээр оруулсан юм. Саяын Мөнх-Оргил сайдын хэлж байгаагаа саналыг бол би 100 хувь дэмжиж байна. Хэрэв Мөнх-Оргил сайдын саяын томьёоллоор энэ 301 дээрээ нэмэгдүүлээд авлигалд өртөмтгий гэсэн тодорхой албан тушаалтнуудыг өргөжүүлж оруулж ирээд Аюурсайхан гишүүний хамаарал бүхий этгээдүүд гэдэг томьёоллоор тэгээд явахад бол бас болохгүй гэх зүйлгүй. Хэрвээ ингээд Байнгын хороо ингээд шийдье гэвэл ингээд шийдээд явж болж байна гэж хэлэх гэж  байн. 

Ш.Раднаасэд: -Саналын томьёолол...

Х.Нямбаатар: -Дарга аа ажлын хэсэг дээр 13 удаа бид нар янз янзын байдлаар ярьсан байхгүй юу. 

Ш.Раднаасэд: -Эрдэнэ гишүүн үгээ хэлье. 

С.Эрдэнэ: -Баярлалаа. Ер нь асуудлууд оффшор данстай холбоотой асуудлууд яригдлаа. Гол нь би хоёр зүйлийг л тодруулах гэсэн юм. Нийгэмд үүсээд байгаа бухимдал дээр яригдаад байгаа тодорхой асуудлууд байж байна. Түрүүн Бямбацогт сайд ч хэллээ. Энэ би Авлигалтай тэмцэх газрын нөхдүүдээс асуух гээд байна л даа. Энэ гадуур яригдаад байгаа оффшор данстай гэгдээд байгаа яг хэдэн хүний нэр байна. Тэр нь нотлогдсон юм уу, нотлогдоогүй юм уу. Тэгээд тэр нэг 17 тэрбум ч гэж нэг яриад л янз янзын тоо яриад байгаа. Тэр оффшор бүсэд байршиж байгаа тэр мөнгөний тоо хэмжээн дээр энэ тоо хир бодитой юм бэ. 

Ер нь одоо манай Авлигатай тэмцэх газар холбогдох хуулийн байгууллагууд энэ тал дээр судалгаа хийсэн юм байгаа юу. Ажлын хэсэг ч гэсэн Нямбаатар гишүүнээ би ажлын хэсгээс тодруулаад байна л даа. Ажлын хэсэг энэ хуулийн төслөө боловсруулж орж ирэхдээ яг энэ чиглэлийн судалгаа хир хийсэн юм бэ. Саяын яриад байгаа асуудал дээр. Тэгэхээр одоо оффшор данстай гээд байгаа хэдэн хүн байгаа юм бэ. Яг хэн хэн байгаа юм бэ. Ямар хэмжээний мөнгө тэр оффшор бүсэд байгаа юм бэ. Яах вэ тэр оффшор бүсэд хамаарах газар нутгийн асуудлыг сая Мөнх-Оргил сайд хэллээ л дээ. Олон улсын валютын сангийн нэрлэсэн 42 улс орон байгаа юм байна. Тэр хэмжээнд тэгээд цаашдаа 42 улсаа бид Засгийн газраас энийгээ батлаад явах юм уу яах юм бэ. Ажлын хэсэг юу гэж үзэж байгаа юм бэ. Энийг нэг ажлын хэсгийн явцад хууль боловсруулах явцдаа Авлигатай тэмцэх газар болон холбогдох хуулийн байгууллагуудтай хамтарч энэ тал дээр судалгаа хийсэн юм байна уу гэж нэгдүгээрт асуумаар байна. 

Хоёрдугаарт тэр аливаа хууль гарахдаа 1 номерт тухайн хуульд хамрагдах хүний эрхийн асуудлыг бол онцгой анхаарах ёстой. Тэгэхээр энэ одоо гарч байгаа хуулийн чинь заалтууд хүний эрхийн тодорхой зүйл заалтуудыг зөрчиж байгаа асуудлууд бий юу. Энэ тал дээр судалгаа хийсэн юм байгаа юм. Ер нь судалгаа маш сайн хийж байж энэ хуулийг бол боловсруулж байх ёстой. Хууль боловсруулах тухай хуулийн гол заалт тэр шүү дээ. Судалгаа шинжилгээ хийдэггүй зүгээр сэтгэлийн хөөрлөөр асуудлыг оруулж ирээд хууль болгоод баталчихдаг энэ байдлаас урьдчилан сэргийлэх зорилгоор л гарсан хууль гэж ойлгож байгаа. Тэгэхээр өнөөдөр энэ хуулийн зүйл заалтуудыг боловсруулахдаа хир судалгаа хийсэн юм бэ. Бид хоёр зүйл дээр л тодруулж асуугаад байна л даа. 

Нэгдүгээрт нийгэмд яригдаад байгаа тэр олон хүний нэр усны чинь асуудал хир нотолгоотой юм. Хэдий хэмжээний мөнгө төгрөг тэнд байгаа гэж үзэж байгаа юм бэ. 

Хоёрдугаарт хүний эрхтэй холбоотой асуудал энд хөндөгдөж байгаа юу гэдэг энэ хоёр асуудлыг л би тодруулах гэсэн юм. 

Ш.Раднаасэд: -Энхжаргал дарга 3 дугаар микрофон. Дараа нь Бямбацогт сайд.

Х.Энхжаргал: -Хариулъя. Хайлт хийгээд үзэхээр Монголын нэртэй нэг 49 хүний нэр түүнээс нэг 4 нь Өвөр Монгол гарч ирээд байгаа юм. Бас нэг манай иргэд мөртөө гаднын харьяалалтай бас нэг дөрөв гээд иймэрхүү нэр бол одоо олон улсад ил тод болсон материалаасаа л бидний хайлтыг л шалгаж байгаа юм гэсэн үг шүү дээ. Ийм юм байгаа юм. Зүгээр төрийн бус байгууллагууд хэвлэл мэдээлэл эрэн сурвалжлах сэтгэл зүй ч гэдэг юм уу олон газруудтай бид нар харилцаж байгаа шалгаж нягталж тодруулах гэж байгаа юмнуудын үйл ажиллагааны процесст бол зүгээр идэвхтэй өгөөд байгаа нэг 14, 15 хүний нэр байгаа. Тэр бүрийг шалгаж байгаа би түрүүн хэлсэн. Яагаад гэхээр нийт яриад ингээд янз бүрийн сувгаар манайх ингээд голбальчлагдсан учраас манай төрийн бус байгууллагууд янз бүрийн сувгаар мэдээллүүдээ авч байгаа. Тэгээд тэрийгээ нийтэд цацаад ингээд тэмцээч ээ гээд шаардаад байгаа. Би түрүүн хэлсэн бид бол хууль зүйн нотолгоотой гаргаж тавих ёстой. 

Хууль зүйн нотолгоотой гаргаж тавихын тулд ямар нэгэн мэдээллийн сайтад гарсан мэдээллийг үндэслэл болгоод хүнийг яллах баримт бүрдүүлж өгч болохгүй. Заавал тухайн хууль ёсны албан ёсны эрх зүйн туслалцаатай газраас эрх зүйн туслалцааны шугамаар авсан мэдээ мэдээлэл баримт сэлт маань өөрөө шүүхэд нотлох баримт болдог. 

Тийм учраас тэр хэмжээндээ авсныхаа дараагаар бид дуугарах ёстой. Тийм учраас бид түрүүн хэлсэн чимээгүй юм шиг байгаад байгаа гэдэг нь тэр. 

Саяын тоон дээр гээд хэлэхэд 301 байна гээд тэгж байна. Шүүгч прокурор энэ тэр оруулахаар 17369 гэсэн нэг тоо гарч байгаа. Энэ хуулийн төсөл дээр орсон хөрөнгө орлогын мэдүүлэг бүрдүүлдэг мэдүүлэг гаргадаг хүмүүс гэх юм бол 39800 одоогийн байдлаар 39742 хүн байгаа юм. Энэ хүмүүст хамааруулахаар хийж байгаа. Олон нийтийн зүгээс тавиад байгаа юман дээр юу байна вэ гэхээр жишээлбэл одоо авга ах нь байна. Хүү охидууд нь байна. Төрсөн дүү нар нь байна. Тэд нар нь тусдаа гарсан тусдаа амьдарч байна. Тийм хүмүүсийн нэр дээр ийм данс байна. Тэрийгээ шалгаач ээ гээд ингээд шаардаад байгаа байхгүй юу. Тэгэхээр тэд нарыг оруулахгүй гаргавал адилхан л олон нийтийн зүгээс эсэргүүцэж ирдгээрээ ирнэ. Олон нийт дургүйцнэ. 

Яагаад тэрний тэр гэсэн ийм овогтой байхад та нар ингэсэнгүй гэдэг юм бол гарна. Тэр нь бол мэдээж тэр улс төрийнх нь асуудал энэ дээр Их Хурал өөрөө шийдэх юм. Бидэнд байгаа баримтаас юмнуудаа тодруулж байгаа бол тийм л юманд хэлнэ. Тэр нэг 17 тэрбум гэдэг төгрөгийн тухайд бол бид нар одоогоор албан ёсны тоо юмнууд хэлэх боломжгүй байгаа. 

Ш.Раднаасэд: -41 хүн байгаа юм байна. Миний саяын ойлгодгоор. 49-өөс чинь 4 нь гаднынх.

Х.Энхжаргал: -49-өөс дөрөв хасагдаад 4 гаднын улсын харьяат Монгол хүн гэхээр ороод 45 л балансаа бариад 49 гэж л үзэх юм. 

Ш.Раднаасэд: -45 мэргэжлийн оффшорчин байгаа юм байна гэж үзэж болох уу. 

Х.Энхжаргал: -49 гэж үзэж болно. Энийг бол тэр үүссэн барьсан нөхцөлийг нь нарийн үзэх хэрэгтэй юм билээ л дээ. Одоо ингээд судлаад материал бүрдүүлээд хүмүүсийн шаардлагатай хүмүүсийг бид асууж байна шүү дээ. Хамаагүй дуудаж авч ирээд юм уу манай үйл ажиллагаа чинь аюултай юм нь юу вэ гэхээр нэг хүнийг дуудаад юм тодруулах гээд асуугаад манай хаалгаар орж байгаа харагдах юм бол улс төр бол харагдаад ингээд ажлаа зөв шударгаар хийж болохгүй байгаа байхгүй юу бидэнд. Тэгэхээр бид бол тэрийг зөв байдлаар нь тодруулах гээд янз бүрийн байдлаар ингээд хүмүүстэй уулзаад яриад ч гэдэг юм уу ингээд асуугаад ярихаар ингэхээр нэг юм гарч ирнэ. Тэнд нэг ийм гоё юм байна тэнд оччих юм бол хөрөнгө оруулалт орж ирдэг юм байна гээд сонирхоод явж очоод үүсгээд байгуулаад өнөөхөө ашиглаагүй улсууд ч байж л байгаа юм. Нэг юм гаргачхаад тэгээд хүнд рекламдах нэг хэсэг чинь тийм хийрхэл байсан шүү дээ. Тэгээд нэг хүнд би тийм данстай тийм гэж танилцуулбал том хүн болж харагдах юм байна гээд аргаа бараад амьдрах гэж есөн шидийн арга зам хайж байсан улсуудын нэр ус ч орсон юмнууд байж магадгүй гэсэн анхны юмнуудаар бол юмнууд байгаа. 

Цаашид энэ ингээд нэгэнт олон улсын байгууллага задлаад ингээд ирж байгаа цаашаа.../минут дуусав/.

Ш.Раднаасэд: -Бямбацогт сайд.

С.Бямбацогт: -Эрдэнэ гишүүний асуултад хариулъя. Хүний эрхтэй холбоотой ер нь оффшор бүсэд данс эзэмшигч нарын хүний эрх зөрчиж байгаа асуудал уу үгүй юу гэсэн асуудал хөндөгдөнө л дөө. Ер нь бол яах вэ дээ хууль ёсоор олсон орлогоо оффшор бүсэд данс эзэмшээд хувьцаат компанид хувь эзэмшээд явах бол нээлттэй байж байгаа. Бид нар ганцхан ерөөсөө төрийн албан хаагчдыг төрийн болон нийтийн албанд ажиллаж байгаа албан тушаалтнуудыг энэ эрхээ эдлэх эрх нь хязгаарлагдаж байгаа юм. Өөрөөр хэлэх юм бол төр ард түмнийхээ төлөө хоёргүй сэтгэлээр зүтгэнэ гэсэн бол өөрийнхөө үндсэн эрхүүдээсээ татгалзах ёстой. Энэ хуулийг зөрчих юм бол хариуцлага хүлээлгэнэ. Хууль ёсоор олсон байна уу, хууль бусаар олсон байна уу та хөрөнгөө оффшор бүсэд байршуулах хориотой шүү гэдэг хуулийг бид нар батлах гэж байгаа юм. Ингэж байж энэ асуудлыг цэгцэлнэ. 

Тэгэхгүй бол хууль ёсоор олсон гэсэн нэртэй хууль бус хөрөнгүүдээ ялангуяа хууль бусаар хөрөнгөжсөн үндэслэлгүй хөрөнгө гэдэг юм уу авсан авлига гэдэг юмнуудаа байршуулах асуудал их байна гэж ард иргэд эргэлзэж байгаа учраас ингэж тодорхой хэмжээгээр төрийн албан хаагчдынхаа эрхэд хуулиар хязгаарлалт тавья гэж байгаа юм. 

Оффшортой холбоотой энэ хуулийг батлахдаа хир зэрэг судалгаа хийсэн бэ гэдэг асуулт дээр судалгаа нэлээд хийгдсэн. Ер нь одоо Монгол Улсад 1990 оноос хойш орж ирсэн нийт хөрөнгө оруулалт 14 тэрбум ам доллар байж байгаа. Түүний 75 хувь нь буюу 10.8 тэрбум ам доллар нь оффшор бүсээс тухайлах юм бол одоо Недерландаас 4.2 тэрбум доллар, Люксенбургээс 1.1 тэрбум ам доллар Британи Виржиний арлаас 1.1 тэрбум доллар, Хятадын Хонгконгоос 230 сая доллар гэх мэтээр Монгол Улсад хөрөнгө оруулалт орж ирсэн байгаа. Нийтдээ 110 оны хөрөнгө оруулалт бүхий 13140 компани Монгол Улсад бүртгэлтэй байгаагаас 920 компани буюу 7 хувь нь одоо оффшор бүсийн хөрөнгө оруулагч байж байгаа. Энэ дундаа нөгөө бидний ярьдаг Оюутолгой Энержи Ресурс гэх мэтийн томоохон Монгол Улсад үйл ажиллагаа явуулж байгаа татвар төлч байгаа ажлын байр бий болгож байгаа баялаг бүтээж байгаа компани бол оффшор бүсэд бүртгэлтэй байгаад байгаа юм. 

Тийм болохоор бизнес эрхэлж байгаа улсууд нь тэр хэмжээндээ бизнесээ тэр оффшор бүсээсээ эзэмшээд явж болох юм. Төрийн албан хаагчид нь эрхээ хязгаарлуулаад энд оролцохгүй хориглосон зохицуулалтыг хийх ёстой гэж үзсэн. Ингэхдээ бид нар оффшор бүсийн тухай ойлголт гэдэг юм уу оффшор бүс гэж ямар ойлголт байх юм үүнд компани байгуулах хөрөнгө  оруулах талаар лавлагаа мэдээллүүдийг гаргасан гишүүдэд бас тарааж өгсөн байгаа. Оффшор бүсэд үйл ажиллагаа явуулж байгаа эрх зүйн зохицуулалтуудыг бас тодорхой улс орнуудын туршлага ОХУ, Макао, мөн 2013 онд Батзандан гишүүн, Бакей гишүүн нар бас Улсын Их Хурлын Тамгын газраар судалгаа хийлгүүлсэн. Энэ судалгаануудыг бас ашигласан байгаа. 

Ерөнхийдөө бол харьцангуй боломжийн хэмжээнд дэлхийн улс орнуудын жишиг хандлага бусад нөхцөл байдлыг судалж байж энэ хуулийг Улсын Хурал өнгөрсөн 10 сард өргөн барьсан. Үүнээс хойш бас 6 сар гаруйн хугацаанд Улсын Их Хурал дээр Хууль зүйн байнгын хороонд ажлын хэсэг гарч энийг дагасан олон нийтийн анхаарал татсан сэдэв асуудал учраас одоо энэ асуудлыг хариуцаж байгаа ажлын хэсэг болон иргэд олон нийтийн байгууллагууд энэ асуудал дээр бол олон талаас нь хандаж мэдээллүүд гарч байгаа. Энэ дээр бол нэлээд сайн судалгаа хийгдэж үндсэндээ одоо бол харьцангуй судалгаа сайн хийгдсэн гэж хэлж болно. 

Ш.Раднаасэд: -Гарамжав гишүүн.

Ц.Гарамжав: -Ерөнхийдөө бол энэ оффшор бүсэд байгаа мөнгө маань нөгөө татваргүй хууль бусаар олсон орлогыг л яриад байгаа л даа. Тэгэхээр энэ хууль бусаар олсон орлого одоо ч гэсэн урссаар л байгаа л даа. Тэгэхээр оффшор бүсэд байгаа зөвхөн орлогыг л яриад байх юм. Хууль бусаар орж байгаа энэ бүх орлого маань гадаад дотоодод байсаар л байгаа. Тэгэхээр энэ орлогыг хуульчилж татварчлах, татварт оруулж өгөх энэ оффшорын асуудлыг татварынхаа асуудлыг татварын хуультай уялдуулан зохицуулж өгдөг юм байна л даа гадаад улсуудад. Тэгэхээр энэ дээр л бид нар зөвхөн оффшорыг нь аваад ингээд яриад байгаа юм. Тэгээд би өчигдрийн чуулган дээр хэлж байсан манай улсад үнэхээр татвараа өм цөм хэсэг хэсгээр нь оффшор ч гэх шиг тэр 7 төрлийн татвар нэмье ч гэх шиг ингээд яриад байгаагаа болиод ерөөсөө татварынхаа эдийн засгийнхаа бодлоготой холбоод цогцоор нь энэ татварын эрх зүйн орчныг шинэчлэл хийх шаардлагатай юм шиг харагдаад байгаа юм. 

Тэгээд энэ дээр гадаад дотоод давхар татварын бодлогуудаа яриад гадаад уруу энэ татваргүй гарч байгаа орлогуудын эх үүсвэрийг ганцхан төрийн албан хаагч дээр биш ганц эрх мэдэлтнүүд дээр биш ерөөсөө нийгмийн хэмжээнд орлогоо нуусан асуудлууд манайд энэ далд эдийн засаг манайд сүүлийн үед маш их хөгжиж байгаа юм. Энийг зөвхөн алтан дээр далд эдийн засаг байгаа гэж яриад байгаа юм үгүй шүү дээ. Нийгэм эдийн засгийн бүх харилцаан дээр байна. Худалдаачид дээр байна. Газрын наймаачид дээр байна. Бүх энэ далд эдийн засгаас орж байгаа орлогоо ингэж татваргүйгээр гадагш нь гаргах энэ процесс бол манайд бол тогтсон байгаа юм. Тэгэхээр энийг бид нар ганцхан эсвэл 7 төрлийн татварыг нэмээд ч юм уу, эсвэл ганцхан оффшорт байгаа бүх мөнгийг л олж ирье гэж ингэж яриад байхаар нэг мөсөн гадаад дотоод татваруудаа олон улстай яриа хэлэлцээр хийж байгаад татварын бодлогуудаа зохицож байгаад нээлттэй мэдээлэл авч байх зарчмаа тохирч байгаад ингээд хийвэл уг нь зүйтэй байх байсан болов уу. 

Яг энэ өнөөдрийн яригдаж байгаа оффшорын хууль бол цаг үеийнхээ шаардлагыг дагаад гарах ёстой бол энэ нэмэгдлүүд орох ёстой бол нэг юм асуумаар байна. Энэ төрөл төрөгсөд гэдэг бол арай хэтэрхий хавтгайрах юм шиг байна. Яах вэ зүгээр гэр бүлийн үр хүүхэд хамтран амьдрагч нэг жилээс дээш хамтран амьдарч байгаа гэж бүх хугацаа зааж өгмөөр байна л даа. Тэгэхгүй нэг сар гэрт нь суугаад явдаг оюутнууд зөндөө байгаа шүү дээ. Иймэрхүү хүмүүсийг бас шалгаад хардаад тэд нарыг хамааруулаад байх юм бол бас хэцүү л дээ. Ингээд төрөл төрөгсөд гэдэг үгийг бол энэ хуулинд оруулмааргүй байна. Бүр одоо хаа хамаагүй бүр хамаатнаа ч мэдэхгүй хүмүүс одоо дансанд нь эсрэгээр данс нээгээд хорловол яах вэ харин эсрэгээрээ. Тэгвэл нөгөө төрийн албан хаагч, нэр дэвшигч маань хорлогдох уу жишээлбэл сонгуулийн үеэр дансанд нь мөнгө хийж болох нь байна шүү дээ. 

Танихгүй төрөл төрөгсөд нь явж байгаад нөгөө хүний дансанд нэг мөнгө шилжүүлдэг энийг бас энэ хууль дээр анхаармаар байна. Энэ хуулийг чинь бас эсрэгээр нь ашиглах ийм тал харагдаж байна шүү. 

Дараа нь бидний үр хүүхэд бизнесийг бол энэ 42 орон байна л даа. Олон улсын валютын сан олон улсын санхүүгийн байгууллагаас заасан 42 улсаас бусад улс оронд нөхдүүд жишээлбэл Хятад улсад, ОХУ-д данс нээгээд бизнесээ эхэлбэл энэ хууль дээр чинь одоо ямар эрх зүйн үндэслэл байна. Чөлөөтэй юу. Энэ 42 улсаас бус оронд энэ хүүхдүүд одоо төрөл төрөгсөд бизнесээ хийж болох уу гэдэг асуудал. Түүнээс биш бид нар чинь огт нөгөөдүүл чинь юу ч хийхгүй жижиг дунд үйлдвэрлэлээ бүр тас зогсоогоод ингээд явах юм уу. Ийм сөрөг нөлөөнүүд байна. Аль аль нь бизнес хийж байсан ажил хөдөлмөр хийж байсан том хүмүүс одоо Трампыг хар л даа. Бизнес хийж байгаад л АНУ-ын ерөнхийлөгч боллоо шүү дээ. Тэгээд ийм хүмүүс байж байхад бид нар энэ бизнесийн эрх зүйн орчныг нь оффшорынхоо харилцаан дээр яаж зохицуулж өгөх вэ гэдгийг бодохгүй бол бизнесгүйгээр үйлдвэрлэлгүйгээр энэ эдийн засгийн харилцаагүйгээр тэр төрөл төрөгсөд ах дүү нар яаж амьдрах вэ. Энэ асуудлыг зөв зохицуулж өгмөөр байна. Энэ хуулинд анхаарууштай юм энэ байна шүү. Ийм хэдэн асуулт байна. Энэ талаар ямар зохицуулалт орсон бэ. 

Ш.Раднаасэд: -Нямбаатар гишүүн хамтран амьдрагчийн тухай өөр юу юу асуув. 

Х.Нямбаатар: -Гарамжав гишүүний асуултад хариулъя. Яг одоогийн өргөн барьсан төслөөр бол гэр бүлийн гишүүд нэг гэрт амьдарч байгаа хүмүүсийг л хамааруулж байгаа юм. Түүнээс биш ирээд сууж байгаа гэрт нь түр оюутнуудын асуудал энд яригдахгүй. Зөвхөн гэр бүлийн эхнэр нөхөр түүний нэг гэрт өрхийн бүртгэл дээрээ бүртгэгдсэн үр хүүхдүүдийн тухайд л яригдана. Одоогийн өргөн барьсан төсөл гэвэл. 

Хоёрт гэвэл түрүүчийн тэр Мөнх-Оргил сайдын хэлснээр 301 болгоод тэрэн дээр жаахан нэмэгдүүлээд явъя гэхээр харилцан адилгүй ажлын хэсэг дээр маш их олон удаа яригдсан. Сумдын засаг дарга нарыг хүртэл харилцан адилгүй ашиг сонирхлын зөрчилтэй гэж ялгаж ярьсан. Жишээлбэл хил дагуух сумдын засаг дарга нар хилийн боомттой сумдын дарга нар Оюутолгой болон уул уурхайн томоохон стратегийн ордууд байрладаг сумын дарга нар илүү ашиг сонирхлын зөрчилтэй бусад сумдынх нь дарга нар ашиг сонирхлын зөрчил багатай ч гэдэг юм уу, ингээд албан тушаалаар нь яриад газрын алба, татварын албаны хүмүүсийг ашиг сонирхлын зөрчилд өртөмтгий байж болзошгүй гэдэг ингээд ялгаж ялгаж яриад ерөөсөө л 39800 хүн энэ хөрөнгө орлогын мэдүүлэг гаргадаг энэ хүмүүсийг л бүхэлд нь энэ хуульд хамруулаад явъя. 

Тийм учраас гишүүд энэ тал дээр одоо санал нэгдээд энэ төслийг батлаад өгөөч. 10 сарын 6-аас бид нар маш их цаг хугацаа алдаж байна. Энэ хууль батлагдсанаараа тодорхой хориглолт хязгаарлалтууд хийгдэнэ. Энэ хууль хэрэгжүүлэхтэй холбогдсон Их Хурлын тогтоол гарч ирээд тэрэнтэй холбогдож хүмүүс хөрөнгө мөнгөө татахтай холбогдож тодорхой ажлууд хийгдэнэ. Ард түмэн маань маш их амьдрал хүнд байгаа учраас оффшортой хэт хатуу тэмцье гэдэг хүсэмж их байгаа учраас энийг энэ орж ирсэн төслөөр нь нэн яаралтай баталж өгөөч. 

Жишээлбэл саяын Гарамжав гишүүний асуултад хариулахад төслөөрөө орж ирж байгаа тохиолдолд тэгж энд тэнд очиж хөрөнгө хийх тийм асуудал бол яригдахгүй шүү дээ. Зөвхөн гэр бүлийнх нь гишүүдийн хүрээнд тэгж тийм хорлох эсрэг сөрөг үр дагаврууд гарахгүй ээ. Яг энэ хүрээндээ явна л гэсэн хариултыг өгье. 

Ш.Раднаасэд:-Одоо санал хураая. Саналтай холбогдуулан үг хэлж болно. Санал хураалт ажлын хэсгээс хэдэн санал юм бэ. Ажлын хэсгийн 8, 9 санал байна. Бүхэлдээ л өөрчлөгдөж байна. Сая Мөнх-Оргил гишүүний ярьдаг тэр 305 болгох юм уу 20.2 гэдгээ өргөтгөх байдлаар хийнэ гэвэл саналын томьёоллоо одоо бичиж өгөх хэрэгтэй байна. Үгүй бол одоо энэ ажлын хэсгээр оруулж ирж байгаагаар бол 39700 -н хэд гэдэг чинь ингээд явж байна шүү. 

Төслийн нэгдүгээр зүйлийг дор дурдсанаар өөрчлөн найруулъя гэж ажлын хэсгээс оруулж ирж байгаа юм. Нийтийн албанд нийтийн болон хувийн ашиг сонирхлыг зохицуулах ашиг сонирхлын зөрчлөөс урьдчилан сэргийлэх тухай хуульд доор дурдсан агуулгатай 101 дүгээр зүйлийг нэмсүгэй:

“101дүгээр зүйл.Оффшор бүсэд банкны данс эзэмших, хөдлөх, үл 



      хөдлөх хөрөнгө өмчлөх, хуулийн этгээд 




                    байгуулахтай холбогдсон хориглолт”


“101.1.Хуульд заасны дагуу хувийн ашиг сонирхлын болон хөрөнгө, орлогын мэдүүлэг гаргадаг албан тушаалтан, түүний хамт амьдарч байгаа гэр бүлийн гишүүн  нь тухайн албан тушаалтны албан үүрэг гүйцэтгэх хугацаанд оффшор бүсэд өөрийн нэр дээр банкны данс нээлгэх, мөнгөн хөрөнгө байршуулах, хөдлөх, үл хөдлөх хөрөнгө өмчлөх, хувь нийлүүлэх замаар хуулийн этгээд үүсгэн байгуулахыг хориглоно.” 

“101.2.Холбогдох хуулиар тогтоосон болзол, шалгуурын дагуу сонгогддог, эсхүл сонгуулийн үр дүнд томилогддог албан тушаалд нэр дэвшигч, түүний хамт амьдарч байгаа гэр бүлийн гишүүн нь нэр нэр дэвшигчийг тухайн албан тушаалд нэр дэвшихэд оффшор бүсэд өөрийн нэр дээр банкны данс нээлгэсэн, мөнгөн хөрөнгө байршуулсан, хөдлөх, үл хөдлөх хөрөнгө өмчилсөн, хувь нийлүүлэх замаар хуулийн этгээд үүсгэн байгуулсан бол холбогдох байгууллагад урьдчилан мэдүүлэх үүрэгтэй.”
“101.3.Оффшор бүсэд хамаарах гадаад улс, түүний нутаг дэвсгэрийг олон улсын эдийн засаг, банк, санхүүгийн байгууллагаас гаргасан жагсаалтыг харгалзан Монголбанк, санхүүгийн асуудал эрхэлсэн төрийн захиргааны төв байгууллагын саналыг үндэслэн Засгийн газар тогтооно.”
“101.4.Энэ хуулийн 101.2 дахь хэсэгт заасан нэр дэвшигч, түүний хамт амьдарч байгаа гэр бүлийн гишүүн нь оффшор бүсэд өөрийн нэр дээр банкны данс нээлгэсэн, мөнгөн хөрөнгө байршуулсан, хөдлөх, үл хөдлөх хөрөнгө өмчилсөн, хувь нийлүүлэх замаар хуулийн этгээд үүсгэн байгуулсан бол энэ тухай урьдчилан мэдүүлэх ба нэр дэвшигчийг томилогдсон, эсхүл сонгогдсон өдрөөс хойш 6 сарын дотор дараахь арга хэмжээг авч, өмчийн байдалд орсон өөрчлөлт, орлогын талаар 30 хоногийн дотор холбогдох байгууллагад мэдүүлнэ:



101.4.1.нээлгэсэн банкны дансаа хаалгах;






101.4.2.банкинд байршуулсан хөрөнгөө татах;



101.4.3.хөдлөх, үл хөдлөх хөрөнгийн өмчлөх эрхийг худалдах, шилжүүлэх, татах;



101.4.4.хувь нийлүүлэх замаар хуулийн этгээд үүсгэн байгуулсан бол үйл ажиллагаагаа зогсоох, эзэмших, ашиглах, захиран зарцуулах эрхээ худалдах, шилжүүлэх, дуусгавар болгох.” 
“101.5.Албан тушаалтан, түүний хамт амьдарч байгаа гэр бүлийн гишүүн нь оффшор бүсэд хамаарах гадаад улс, түүний нутаг дэвсгэрт суралцах, эмнэлгийн тусламж, үйлчилгээ авах, хуулиар хүлээсэн албаны чиг үүргээ хэрэгжүүлэх хугацаанд тухайн улсын банкинд данс нээлгэх, мөнгөн хөрөнгө байршуулах, хөдлөх, үл хөдлөх хөрөнгө өмчлөхөд энэ хуулийн 101.1 дэх хэсэг хамаарахгүй. 
“101.6.Энэ хуулийн 101.2, 101.4 дэх хэсэгт заасан үүргээ биелүүлсэн нь ашиг сонирхлын зөрчил үүссэн, эсхүл үүсч болзошгүйд тооцох үндэслэл болохгүй.”
“101.7.Энэ хуулийн 101.1, 101.2, 101.4 дахь хэсэгт заасныг зөрчсөн нь албан тушаалтныг эгүүлэн татах үндэслэл болно.” үг хэлэх саналтай гишүүд байна уу. Саяын 10.1-тэй холбоотой зүйл. Заалт заалтаар нь л хураана гэсэн үг. Би сая зүйлээр нь уншлаа шүү дээ. Энх-Амгалан гишүүн. 
Б.Энх-Амгалан: -Энэ оффшор бүстэй холбоотой асуудлаар бол нэг л зүйл түрүүн ажлын хэсгийн дарга хэллээ л дээ. Энэ нөхөр чинь хэрвээ дансаа нээсэн тухайгаа мэдүүлэхгүй бол яах юм бэ. Хэрвээ данс нээсэн бол ямар хариуцлага хүлээх юм бэ гэдэг ийм асуудал дээр ярихаар хэрвээ энийгээ мэдүүлээгүй бол сүүлд нь эрүүгийн хариуцлага хүлээнэ гэдэг ийм асуудал ярьсан юм. Энэ хулуийн чинь 10.1.2, 10.1.4-т заасан энийгээ мэдүүлээд ийм байгаа. Тэгээд энийг бол ингээд бид нар энэ дансаа бол ингээд хаалгана гээд ингэх юм бол сонирхлын зөрчил үүссэн эсвэл үүсэх болзол тооцох үндэслэл болохгүй гэж байгаа юм. Тэгэхээр энэ чинь өөрөө хоорондоо жаахан зөрчилдсөн заалт болоод байна л даа. Би бол энэ дээр зарчмын зөрүүтэй санал гаргасан. Тэр нь юу юм бэ гэхээр 14-ийг бол хасъя гэж. Яахаараа тэгэхээр оффшор бүсэд данстай байгаа хүн дансаа хаалгаад хөрөнгөө татаад эрхээ шилжүүлээд л тэгээд захиран зарцуулах эрхээ худалдаад л ийм заваан юм байна гэж юу байдаг юм бэ. Тэгээд энэ чинь бол хамгаалсан заалт байна гэж би үзэж байна. 

Тийм учраас би 10.4-ийг бүхэлд нь хасах саналтай байна. Бас нэг асуудал байна. Гадаад харилцааны яам, Хууль зүйн яам бол олон улсын байгууллагуудтай хамтраад энэ одоо тухайн байгууллагадаа эрх зүйн зохицуулалтын гэрээ байгуулах асуудал байх ёстой юм байна. Тэгж байж авлигатай тэмцэх газар бол тэд нартай ажиллах эрх нь үүсэх нь л дээ. Сая бол Авлигатай тэмцэх газрын дарга тэглээ шүү дээ. Хар тамхи хүний наймаа энэ бохир мөнгө хулгайн мөнгө энэ эх үүсвэр нь тодорхойгүй мөнгө татвараас зугтсан энэ мөнгөнүүдийн асуудлаар бол эрх зүйн харилцан гэрээтэй байж байж энэ мэдээллүүдийг нь авч болно. Тэгэхгүй бол бид нар бол өгч чадахгүй гэсэн юм ярьж байгаа учраас энэ дээр нэг ийм заалт нэммээр байна. Тэгээд энэ оффшор бүсэд данстай байж байгаа юм бол энэ хүн улс төрд орж яах юм бэ. 

Урд нь улс төрд байж байгаад тэнд оффшор бүстэй гэдгээ мэдэх юм бол тэрийг хөөн хэлэлцэж тэрийг оффшор бүстэй холбоотой байгаа тэр асуудал дээр нь хариуцлага хүлээлгэх ёстой. Мөн буусан хойноо ч гэсэн буухаасаа өмнө ч гэсэн яг оффшор бүсэд данстай байж байгаа тэр нь ийм нөхцөл байдлаараа ил гарч ирэх юм бол энийг хариуцлага хүлээлгэдэг ийм юм уруугаа оруулах юм уу, оруулахгүй бол хоёр өөр хуулийн зохицуулалттай хамгаалсан юм шиг заалт энэ дээр харагдаад байна гэж харагдаж байна. 
Ш.Раднаасэд: -Батнасан гишүүн. 
О.Батнасан: -Баярлалаа. Энэ оффшорын хуулийг батлаад явуулсан нь зөв байх. Олон нийтийн хүлээлт энэ хуулин дээр их байгаа. Тэгээд гол нь тэр 38 мянгыг 40 мянгыг багасгая л гэж ярьсан юм л даа. Энд бол аймаг нийслэлийн иргэдийн хурлын дарга Засаг дарга дээр нь сумдын дарга нар гээд оруулаад явах юм бол уг нь багасгаад явчих хяналт тавихад ч амар юм уу гэж бодсон тэр нь ч орохгүй юм байна. Ер нь бол энэ Олон улсын Хүний эрхийн конвенц Монгол Улсын Үндсэн хуулийн хуулийг  зөрчиж байгаа асуудал бол энэ дээр нэлээд байгаа. Ажил хөдөлмөр эрхлэхийг зүгээр ингээд аваачаад хориглоод 150, 160 мянган хүнээр хориглодог ийм асуудал байж болохгүй л дээ. 

Жишээ нь Нидерланд хүнтэй гэр бүл болсон одоо улс төрчийн хүүхдүүдийн асуудлыг яах юм бэ. Амьдрал дээр ийм юм гарна шүү дээ. Хоёрдугаарт энэ хуулийн төслийн 101.1 дээр зүгээр нэг найруулгын чанартай асуудал байна. Түүний хамт амьдарч байгаа гэр бүлийн гишүүн нь гэдгийг зүгээр л гэр бүлийн гишүүн нь гээд оруулаад явбал яасан юм бэ. Тэртээ тэргүй гэр бүлийн хуулин дээрээ бол гэр бүлийн гишүүн гэдэг дээр хамт амьдарч байгаа үр хүүхэд үрчилж авсан үр хүүхэд гээд байж байгаа. Ийм найруулгын чанартай ийм асуудлыг хасаад оруулбал зүгээр юм уу. Хуулийг бас ойлгомжтой байх талаас нь гэдэг үүднээс санал хэлж байна. Баярлалаа. 
Ш.Раднаасэд: -Ганболд гишүүн.
Д.Ганболд: -Би хоёр гурван санал хэлье гэж бодоод байгаа юм. Өмнө нь бид нар 10 гаран сарын хугацаан дотор энэ асуудлыг хэлэлцсээр өнөөдрийг хүрч байна л даа. Олон нийтийн бас байр суурь ч гэсэн энэ чиглэл дээр бас нэлээд анхаарал хандуулаад бид нарт ч гэсэн захидал илгээгээд өчнөөн л юм болж байна. Тэгэхээр нийтлэг би бол хэм хэмжээ тогтоосон эрх зүйн акт цоо шинэ бие даасан хуулийн боловсруулж гаргаж оруулбал одоо зөв юм гэж бид өмнө нь оруулаад эргээд Их Хурал дээр унасан л даа. Одоо бол би юу хэлэх гэж байна вэ гэхээр зэрэг сая манай гишүүд энэ тэр бас хэлээд байгаа юм байна. Бид нар улс төрийн албан тушаалтнаас авхуулаад төрийн өндөр албан тушаалтан болон орон нутгийн түвшний гээд тодорхой хэсэг бүлэг улс төр нийгэмд төрийн алба хашиж байгаа хүмүүст хандуулчхаад нийтлэг Монгол Улсын хэмжээнд явах тийм эрх хэмжээг энд бол тогтоож өгөхгүй харагдаад байна л даа. Энийг би юу хэлээд байна вэ гэхээр зэрэг тэгвэл одоо оффшор бүстэй үйл ажиллагаатай данстай ямар нэгэн арга залиар мөнгөжсөн хөрөнгөжсөн нөхдүүд бол улс төрд орж яах юм бэ, төрийн албанд орж яах юм бэ. Тэгээд цаад хэмжээгээрээ нууц далд эдийн засгийн үүр уурхай болоод Монголын баялаг нь цаашаа ямар нэгэн байдлаар хөрөнгөжсөн хэмжээгээрээ тэрийг нь нээлттэй орхиод өгсөнтэй адилхан л юм болох гээд байна шүү дээ. Нийтлэг хэм хэмжээг би тогтоож байж сая Монгол Улсын хэмжээний 3 сая иргэний хэмжээнд очиж үйлчлэх ёстой гэж би ойлгоод байна. 3 саяуланг нь хянана гээд байгаа үг биш шүү дээ. 

Манай Эрүүгийн хуулиас авхуулаад Хууль зүйн яам, ажлын хэсэг хоёр зөрчилдөөд байна шүү дээ. Энийг зохицуулсан юм байгаагүй. Урд нь зохицуулж байсан гээд ажлын хэсэг нь ярих жишээний. Ингээд саяын энэ орж ирж байгаа юм маань өөрөө хоорондоо зөрчилтэй гэх юм уу эсвэл хэлэлцдэг авч хэлэлцэж байсан хянадаг юм байгаагүй ч юм шиг зарим нь яриад ингээд байна. 

Энэ чинь хэн нэг нь хууль бус аргаар хөрөнгөжсөн үйл ажиллагааг хязгаарлах эрх зүйг л зохицуулъя л гэж байгаа санаа шүү дээ. Түүнээс биш одоо Их Хуралд нэр дэвшээд өрсөлдөх гэсэн нөхрийн дансаа чи ил болгох ёстой илэрхийлэх ёстой гэж хэлбэл хэн тэнд орж ирэх юм орж ирэх ч үгүй. Тэр цаад эдийн засгийн агуулгаар хөрөнгөжсөн үйл ажиллагаа нь гадаадад явагдаад байна. Гадаад битгий хэл дотоодод ч гэсэн бид нар энэ хуулиар хэрвээ ингэж зохицуулах юм бол дахиад дутуу алсан могой шиг цоорхой хуулийн орон зай үүсгээд эргээд далд цаашаа гүн орох нөхцөлийг бүрдүүлсэн хуулийн нөхцөлийг бүрдүүлж байна шүү дээ. Тийм учраас би орж ирж байгаа байр суурийг дэмжихгүй байх суурьтай байгаа. Энийг өөр боловсронгуй болгох нь зөв юм. Нийтлэг хэм хэмжээнийх нь хүрээнд нь зохицуулахгүйгээр цаана нь улс төрд боломж олгох нөхцөлийг бүрдүүлээд манайд сая гишүүд юм цухалзуулаад байгаа чинь үнэн шүү дээ. 

Харин одоо байгааг нь өршөөл гэдэг юм уу, нөхцөл бүрдүүлээд Монголдоо эдийн засгийн хямралтай байгаа нөхцөл байдлын хүрээнд оруулж ирээд дотооддоо ажлын байр нэмэгдүүлэх эргээд бизнес эрхлэхийг нь хөхүүлэн дэмжсэн механизмыг харин төр засгийн хүрээнд гаргаж ирээд цаашдаа ийм нөхцөлийг бол хатуу хязгаарласан нөхцөлийн нийтлэг хэм хэмжээгээр тогтоож өгч байж хүчин төгөлдөр үйлчлэх хууль эрх зүйн орчин зөв бүрдэх юм шүү дээ. Түүнээс би дутуу хэм хэмжээ тогтоож орж ирээд байгаа хууль эрх зүйн орчинд бол санал нийлэхгүй байна гэдгээ илэрхийлж байна. 
Ш.Раднаасэд: -Учрал гишүүн.
Н.Учрал: -Энэ бол бас нийгмийн нэлээд анхааралд байна. Хэвлэл мэдээллээр явсан 17 тэрбум гээд. Энэ бүрээс хараад үзэхээр сая бас гишүүд хэлж байна. Олон улсын валютын сан энэ орнуудыг зарласан юм байна. Аюултай бүсүүд гэж сая сайд хэлж байсан. Тэгэхээр өнөөдрийн энэ орж ирээд байгаа хуулин дээр байгаа 10.2, 10.1.4 гэсэн энэ хоёр заалт бол хэрэггүй байгаа юм. Энэ хоёр заалт чинь ороод ирэхээрээ оффшорын эсрэг тэмцэх биш оффшорчдыг хамгаалах ийм заалт байгаа юм. Яагаад вэ гэвэл өнөөдөр өмнөх оффшорчдыгоо орхиод одоо ингээд шинээр эхэлье, одоо ингээд эдийн засгийн ил тод байдлын хууль шиг бүгдээрээ одоо нээлгэсэн банкныхаа дансаа хаалгачих хөрөнгөө татчих ингээд нэр усаа шилжүүлээд нэг гараанаас эхэлье. Тэгээд оффшортойгоо тэмцье гээд нэг ийм юм яриад байгаа юм. Тэр зарлагдсан байгаа оффшорчидтойгоо давхар энэ хууль тэмцэхгүй л юм бол өнөөдөр энэ хууль хэрэггүй шүү дээ. 

Тийм учраас энэ 10.1.2, 10.1.4 гэдэг заалтыг Энх-Амгалан гишүүн бид хоёр бол энийг хасах зарчмын зөрүүтэй санал оруулж байгаа юм. Ерөөсөө өнөөдөр төрийн албанд орж байгаа юм бол тэр өнөөдөр Их Хуралд нэр дэвших гэж байгаа бол эсвэл одоо шүүгч прокуророор ажиллах гэж байгаа бол өнөөдөр ямар ч тохиолдолд тэнд аваачаад оффшор данстай газар аваачаад мөнгөө хадгалуулаад ингээд явж байх ёс зүйд байж болохгүй шүү дээ. Тэгэхээр энэ чинь угаасаа нээлгэсэн банкныхаа дансаа хаалгаад урьдчилан мэдүүлээд болдог байна гэж байж болохгүй шүү дээ. Үүний чинь цаана сүүлдээ төрийн захиргааны төв байгууллагын саналыг үндэслэн Монголбанк тогтооно энэ тэр гээд сүүлдээ энэ чинь бараг Засгийн газар дээр лобби хийх нь байна шүү дээ. Финляндыг наанаасаа хасаач юуг тэр улсыг оруулчих энэ тэр гээд ийм юм уруу явах нь байна шүү дээ. Тэгэхээр өнөөдөр энэ хууль өөрөө 10.1.2, 10.1.4-өө хасахгүй л юм бол энэ бол оффшорчдыг хамгаалсан хууль бараг гарах гээд байна. 

Тийм учраас энэ хүмүүстэй хатуу хариуцлагатай хандах ёстой. Мөнгөний эх үүсвэрийг нь тодорхой болгох ёстой. Төрийн алба хаших гэж байгаа бол тодорхой эрх ашгаа хязгаарлуулах энийг бас дэмжих ёстой байх гэж бодоод байгаа юм. Дээрээс нь үүн дээр одоо өөрөө бол гэр бүлийн гишүүн нь гэж байгаа юм. Нэг ёсондоо бол шууд банкны дансаа хаалгасан нэг зүүгээд дахиад л хамаатан дээрээ төрөл төрөгсөд дээрээ дүү дээрээ аваачиж нөгөө дансаа шилжүүлж өгөөд нөгөө хөрөнгөө татаад энийг ямар хуулиар зохицуулах юм бэ. Тэгэхээр энэ чинь 2-ын хооронд энэ хууль бараг гарсны хэрэггүй юм байна шүү дээ. Тэгээд нөгөө нэг дансаа дүү дээрээ өгчхөөд манай дүү чинь миний гэр бүлийн гишүүн биш шүү дээ гээд ингээд зогсож байх нь байна шүү дээ. Тэгэхээр өнөөдөр энэ одоо эвлэрээд байгаа гээд байгаа тэр мөнгө төгрөгийн эх үүсвэрийг нь тодорхой болгоолд тэр хүмүүст энэ хууль үйлчлэх ёстой. Өнөөдөр хөөн хэлэлцэх хугацаатай байх ёстой. Энийг хэлэлцэх ёстой. Түүнээс биш бүгдээрээ нэг гараанаас гаръя сайхан Эдийн засгийн ил тод байдлын хууль гэдэг шиг нэг гараанаас гаръя одоо ирээдүйд л тэмцэнэ гээд ийм юм яриад ийм хууль оруулж ирэх өнөөдөр шаардлага алга байна шүү дээ. 

Тийм учраас бүгдээрээ ёс зүйтэй хариуцлагатай аливаа асуудал дээр бас хандаад явъя. Тийм учраас 10.1.2, 10.1.4-өө хасах саналыг дэмжиж өгөөч гишүүдээсээ хүсэж байна. 
Ш.Раднаасэд: -Пүрэвдорж гишүүн. 
Б.Пүрэвдорж: -Ер нь бол хоёр төрлийн оффшорчид Монгол Улсад байгаад байгаа. Эхнийх нь бол улс төрийн болон төрийн өндөр албан тушаалтан өнгөрсөн 26 жилийн турш Монгол Улсын баялгийг ард түмнээс хулгайлсан хөрөнгөө хууль бусаар хулгайлсан мөнгөө оффшор бүсэд нуусан хэсэг хүмүүс, хоёр дахь хэсэг хүмүүс нь бол өнгөрсөн хугацаанд Монголын ард түмэн тодорхой хэмжээний бараа бүтээгдэхүүн борлуулах юм уу аль эсвэл ялангуяа ашигт малтмалаас олсон орлогоо татвар төлөхгүй гэж нуусан тэр хэсэг хүмүүс байна. Тэгэхээр энэ хоёр төрлийн хүмүүс бүгдээрээ л эх оронч бус хүмүүс л гэсэн үг л дээ. Тэгэхээр дотор нь ангилаад аваад үзэхээр ер нь бол 40 гаруй оффшорчдоос Ардчилсан намын хоёр оффшорчин байна. Үлдсэн нь бол Монгол ардын намын нөхдүүд байх шиг байгаа юм. 

Ер нь бол зарим нэгэн гишүүд бол ялангуяа Баярцогт гишүүн бол өөрөө энэ оффшорчныхоо асуудлыг хүлээгээд Их Хурлын дэд даргаасаа огцроод тэр ямар орлого яаж байршуулсан талаараа бүгдийг нь тайлбарлаад явсан байгаа. 

Чулуудай бол жишээ нь энэ асуудлаа бол нэлээд олон удаа мэдэгдэл хийгээд энэ тайлбараа хийгээд явж байгаа. Зарим нэгэн гишүүд бол жишээ нь Батболд гишүүн өөрийнхөө энэ оффшортой холбоотой асуудлаа хэд хэдэн удаа тайлбар хийгээд энийгээ ард түмэнд тодорхой болгоод явж байна. Ийм сайн үйлдлүүд байна. Зарим хүмүүс нь бол чимээгүй байгаад байх шиг байна. Тэгэхээр ер нь бол Монгол ардын нам үнэнд гүйцэгдлээ. Яагаад гэвэл өнгөрсөн намрын чуулганаар оффшорын тухай хуулийг батлах гэж оролдсон нь маш их олон оффшорчидтой учраас тэр хүмүүс нь бас нэлээд хаалт хийсэн байх. Тэгээд буцаасан. Аргагүй ард түмний тэмцлийн үр дүнд энэ хуулийн төсөл буцаж орж ирж байна. 

Орж ирэхдээ тэр хүмүүсийн хүсээд байгаа тэр зүйлийг бүрэн хангахгүй байна. Өөрөөр хэлбэл өнгөрсөн хугацаанд 26 жилийн туршид Монгол Улсын төрөөс хулгайлсан Монгол ард иргэдийн карманаас хулгайлсан тэр мөнгөө нууж байгаа тэр этгээдүүдэд хариуцлага тооцох тухай асуудал ерөөсөө энэ дээр алга байна. 

Бид нар хамгийн гол нь өнгөрсөн хугацаанд энэ хууль дүрэмгүй мэт байсан тэр үед энэ Монголын ард түмний өмч хөрөнгийг хулгайлсан тэр хүмүүстэй хариуцлага тооцох тухай л асуудал яриад байгаа шүү дээ. Ард түмний хүсээд байгаа зүйл бол тэр. Гэтэл тэрэн дээр асуудал ерөөсөө тавихгүй дараагийн удаа өөрөөр хэлбэл өнөөдөр оффшорын асуудал бол асар их тийм өндөр авсан шинээр нэг төрийн албан хаагч сумын эмч сумын тэр багш нар оффшорт очоод юм нуух юм бол хариуцлага тооцно гээд яриад байх жишээтэй. Өнгөрсөн хугацааныхаа өнгөрсөн үеийнхээ тэр ихэнх оффшор чинь Монгол ардын намаас байгаа тэр хүмүүстэй хариуцлага тооцох тухай асуудлаа ярь л даа. Энэ дээр ерөөсөө энэ хуулийн заалтыг бүхэлд нь эсэргүүцэж байна. Өөрөөр хэлбэл өнгөрсөн одоогийн ил болсон дээрээс нь одоо Панамаас гарч ирсэн ганцхан л эх сурвалж байгаа. Өчнөөн олон юм байгаа. Миний юм битгий мэдэгдээсэй. Илрээсэй гэсэн одоо шөнө нойр нь хүрэхгүй байгаа зөндөө олон улс төрийн бол төрийн өндөр албан тушаалтнууд байж байгаа шүү дээ. Тэр хүмүүст хариуцлага тооцох тухай асуудал алга байна шүү дээ. 

Тийм учраас энэ хуулийг дахин илүү хариуцлагажуулах олон нийтийн санаа бодолд хүргэх тэр асуудлыг нь шийдэж оруулах ёстой. 
Ш.Раднаасэд: -Батзандан гишүүн. 
Ж.Батзандан: -Тэгэхээр энэ нэг оффшорын асуудал Монгол Улс оффшортой харилцах бодлогоо шинээр томьёолъё гэдэг асуудал 2013 оноос хойш яригдсан юм. 2013 онд ФАТФ-ын хуралд Улсын Их Хурлын хоёр гишүүн Лүндээжанцан гишүүн бид хоёр сууж ирээд G-20 оффшорын эсрэг бодлого гаргаж эхэллээ. Оффшор нь дэлхийн санхүүгийн тэнцвэртэй тогтвортой байдалд хохирол учруулж байна. Тийм учраас улс орнууд бас оффшорт хандах бодлогоо эргэн хараач гэдэг асуудал ФАТФ дээр тавигдаж ингэж хуулийн төсөл өргөн баригдаж байсан боловч батлагдахгүй явсаар байгаад 4 дэх жилийнхээ нүүрийг үзэж байна. 

Хоёр нам ер нь бол батлах их дургүй байдаг юм. Харин сүүлийн саруудад ард түмний жагсаал цуглаан шахалт шаардлагын үр дүнд Их Хурлын дарга ерөнхийлөгчөөсөө эхлээд оффшорын эсрэг бодлогыг гаргая гэж ярьдаг болсонд талархаж байгаагаа илэрхийлье. Бас Хууль зүйн яам Улсын Их Хурлын түвшинд нэг ажлын хэсэг гараад худлаа үнэн ч гэсэн нэг хуулийн төсөл боловсруулаад орж ирж байгаад талархаж байгаагаа илэрхийлье. Тэгэхдээ энэ хуулийн төслөөр оффшор бүс гэдгийг оффшор бүсээс гадна оффшор банк гэж ойлголт байгаа. Оффшор банкны тодорхойлолт энд харагдахгүй байгаа. Оффшор бүсээ яаж тодорхойлох юм бэ гэдэг дээр бас маргаан гарч байх шиг байна. Засгийн газрын тогтоолоор оффшор бүсээ тодруулъя. 

Энэ хир оновчтой юм бэ гэж. Энэ бол бас эргэлзээтэй байгаа. Энийг нэг эргэн харах нь зүйтэй байх. Ер нь авлигатай тэмцэх газар хууль хяналтын байгууллагуудад Монголын төр оффшортой харилцах бодлогоо маш тодорхой гаргаж өгөхгүй бол гартаа барих зэвсэггүй. Авлигатай тэмцэх газар оффшорт мөнгө хадгалсан оффшорт мөнгө нуусан нөхдүүдтэй тэмцэл явуулах ямар ч боломжгүй байгаа гэдэг нь тод харагдаж байгаа юм. Тодорхой санал гаргая. Зөвхөн албан тушаалтан оффшорт мөнгө хадгалах данс нээх хөрөнгө байршуулахыг хориглохоос гадна нэгдмэл сонирхол бүхий этгээдийг хамруулах нь зүйтэй гэдэг анхны хуулийн төслийн санааг энд авч үлдэх нь зүйтэй байх. Нямбаатар гишүүний хэлж байгааг ойлгож байна. Үндсэн хууль зөрчих гээд байна гэдэг асуудал яриад байгааг ойлгож байгаа. Гэхдээ Үндсэн хууль зөрчих эсэхийг Үндсэн хуулийн цэц л шийднэ. Нямбаатар гишүүн ээ. Тийм учраас Улсын Их Хурал бол бодлогоо гаргаад явуулах ёстой. Тэр ах дүү нарынхаа нэр дээр л мөнгөө нуудаг байдал хэрээс хэтэрсэн. Тэд нарыг нь бүгдийг нь оруулах хэрэгтэй. Гэр бүлийн хүмийг нь оруулах хэрэгтэй. Ингээд явах нь зүйтэй байх гэж. 

10.1.3-аа эргэн харъя. Засгийн газар тогтоох нь зүйтэй юу. Улсын Их Хурал жил бүр Авлигатай тэмцэх газрын хөрөнгө орлогын мэдүүлгийн загварыг бид баталдаг шиг жил бүр оффшор бүс, оффшор банкны жагсаалтыг батлаад явахад болохгүй юм байхгүй. Заавал Засгийн газарт энэ эрхийг өгөх шаардлага байхгүй гэж үзэж байна. 

10.1.4 оффшорт мөнгөтэй байсан нөхдүүд мөнгө хадгалсан нөхдүүд энийгээ мэдүүлээд төрийн албанд ажиллаж болно гэдэг зөвшөөрсөн заалтууд оновчтой биш байх. Энийг хасах нь зүйтэй байх гэсэн саналтай байна. Ер нь 26 жил Монголын төрөөс хулгай хийсэн өмч хөрөнгөө оффшорт нуусан гэдгийг хүн бүр мэдэж байгаа. Санжийн Баяр 10 байр Америкт авч хүүхдийнхээ нэр дээр баахан оффшор данс нээчхээд өнөөдөр Англид томилогдоод явж байгаа. Энийг Монголын төр нь дэмжээд явж байгаа. Энэ бодлогыг бид зогсоох гэж л энэ хуулийг баталж байгаа юм. Гэмт хэрэг хулгай. Дубайн гэрээ хийж …/минут дуусав/.
Ш.Раднаасэд: -Дэлгэрсайхан гишүүн. 
Б.Дэлгэрсайхан: -Бид одоо түрүүнд нь энэ хуулийн асуудлыг баахан ярьж байгаад нэг хэсэг одоо хойшлуулсан. Одоо тэгэхээр ажлын хэсгийн оруулж ирж байгаа энэ томьёоллоор нь ямар ч гэсэн хойшлуулалгүй энэ хуулийг зүгээр эхний ээлжинд ингээд батлаад шийдээд гаргавал яасан юм бэ. Цаг алдахгүй. Тэгэхгүй ингээд олон талаас тэр нь ч болохгүй энэ нь ч болохгүй таалагдахгүй байна гээд ингээд манай Пүрэвдорж гишүүнээс эхлээд намчирхаад ингэсээр байтал энэ мөд явахгүй шүү дээ. Тэгсэн дор бол эхний ээлжинд сайн ч муу ч бай ямар шүүмжлэл дагуулдаг бай энэ орж ирсэн томьёоллоороо эхэлж хуулиа гаргах гэж байна. Тэгээд дараа нь энэ болохгүй байна болно гэдэг юмаа шинэчлээд явахад бол болохгүй юм байхгүй шүү дээ. Ингээд маргаад байвал энд тэндээс дааж давахгүй санаа оноо гарна шүү дээ. 

Хоёрт бол энэ 14 дээр бол би Ганболд гишүүний саналыг дэмжиж байгаа юм. Энд хүмүүсийг бас энэ мөнгөө буцааж өөрөө өөрсдөөр нь оруулж ирэх бололцоог нь хангаж өгөх нь зөв байж. Тэгж байж энэ эдийн засаг чинь сайжирна. Том зургаараа бол эдийн засаг чинь сайжрах уу гэхээс биш зүгээ одоо бүгдийг нь ингээд айлгаад энийг ингээд аваад хаячихъя гэвэл энэ мөнгөө оруулж ирдэг хүн угаасаа байхгүй. Тэртээ тэргүй тэр газраа байж л хэвтэж л байна. Одоо энэ ард иргэдийн хардаад байгаа үнэн худал нь мэдэгдэхгүй юмыг ороод ирсэн хойно нь байдаг юм уу хууль хяналтын байгууллага шалгахад бол буруу зөрүү юм байхгүй шүү дээ. Угаасаа эрүүгийн хуулиндаа тийм заалт зүйл ангиуд нь байж л байна. Бололцоо нь байж л байна. Тэгэхээр зэрэг хүмүүсийг нь өөрсдийг нь өөрсдөөр нь мөнгө төгрөгөө ч байдаг юм уу дансаа оруулж ирэх бололцоог нь нээж өгөхгүйгээр ингээд хаачих юм бол энэ чинь цаашаа улам л хаагдаад явна шүү дээ. Айлгаад л явуулаад байна гэсэн үг шүү дээ. 

Тийм учраас энэ дээр бол ийм л хоёр саналтай байна. Ажлын хэсгийн оруулж ирсэн энэ томьёоллоор нь хуулиа ямар ч гэсэн эхний ээлжинд Байнгын хороон дээрээ санал хураалгаад энэ хурдан түргэн оруулаад батлуулъя гэсэн ийм л хүсэлтэй байна. 
Ш.Раднаасэд: -Аюурсайхан гишүүн. 
Т.Аюурсайхан: -Энэ оруулаад ирсэн хуулийн төсөл ерөөсөө нугалаа ихтэй маш их хуулийн цаана цоорхойтой дээрээс нь маш их оффшортой тэмцэж байгаа биш зөвшөөрсөн ийм заалт байгаа юм. Тэгээд манай Хууль зүйн сайд Бямбацогтоос эхлээд л оффшортой хатуу тэмцэнэ мөнгийг оруулж ирнэ, гэсгээнэ дахиж давтахгүй гээд. Тэгээд энэ хуулийг баталснаар нэг их мөнгө ороод ирэх юм шиг. Тийм юм ерөөсөө байхгүй. Энэ чинь улам хамгаалагдана. Цаагуураа хамт амьдраагүй нэг гэрт байхгүй гэр бүлийн гишүүдийн нэр дээр бусад нөхцөл байдлаар мөнгө нуух ийм боломжийг үүсгэж байгаа юм. Тийм учраас би энд ам ажлын нэгдлээ хангаач ээ, Хууль зүйн сайдаа. Хэрвээ тэгж хэлсэн юм бол хэрвээ мөнгө урсгаж оруулах гээд байгаа юм бол хариуцлага тооцох гээд байгаа юм бол хамгийн эхлээд суурь нь хууль ч нь сайн байх ёстой байхгүй юу. Хуулиа маш сайн байх хэрэгтэй тэр оффшор бүсэд өмнө нь нээлттэй байсан бизнес одоо хаагдмал болоод байгаа зүйл биш. Одоо ч нээлттэй байгаа. 

Хамгийн гол нь өмнө нь одоо бол мэдээллийн технологи хөгжөөд мэдээлэл ил гарч ирээд тэр нөхцөл байдал нь ил болоод байгаа ийм нөхцөл байдлууд байгаа. Бизнес болно гэж байгаа юм. Тийм юм байхгүй. Европын холбооны сангийн сайд нарын түвшинд оффшор бүсэд байгаа аж ахуйн нэгжүүд том байна уу, жижиг байна уу. Тухайн үйл ажиллагаа явуулж байгаа улсдаа татвараа төлдөг нөхцөл байдал уруу шилжье гэдэг дээр ойлголцоод эхнээс нь хэрэгжүүлээд явж байна. Одоо энэ бол Азид хэрэгжих ёстой гэж ойлгож байгаа. Тэгээд 10.1.1 дээр хамаарал бүхий этгээд гэдгийг нь эцэг эх төрсөн ах дүү эгч эхнэр, нөхөр хамтран амьдрагч үр хүүхэд энэ гэр дотор байна уу, байхгүй байна уу, бүгдийг нь оруулах хэрэгтэй. Тэгж байж энэ хууль чинь одоо бодитойгоор хэрэгжих нөхцөл нь бүрдэнэ. Үүний зэрэгцээгээр Мөнхбаатар гишүүн маш чухал санал хэлсэн. 

Төрийн албанд орох гэж байгаа хүмүүсийг хамааруулаад төрийн албанд одоо ажиллаж байгаа одоо тодорхой алба хашиж байгаа ийм хүмүүс оффшорт данстай хүмүүст ямар ч зохицуулалт байхгүй болоод байгаа байхгүй юу. Хариуцлагын зохицуулалт байхгүй болоод байгаа юм. Энх-Амгалан гишүүн Учрал гишүүний хэлсэн санал бол бас зөв. Оффшорт данстай байж байгаад хүмүүс сонгогдох юм бол шилжүүлээд хэн нэгний нэр дээр шилжүүлээд юм уу  худалдаад ингээд томилогдож ажиллаад үргэлжлүүлж болох нь л дээ. Ийм бас нугалаа байж болохгүй байхаа. 

Миний түрүүний хэлсэн 10.1.7 бол хэрвээ улс төрч тэнд данстай компанитай байж байгаад тэрийгээ мэдүүлчих юм бол  ашиг сонирхлын зөрчил албан тушаалд томилогдоход нь саад болохгүй гэж байгаа юм. Тэгэхэд Монгол Улсад татвараа төлөөд уул уурхайн компанитай байсныхаа төлөө тэр хүн уул уурхайн дэд сайд, сайдад нэр дэвших юм бол тэр хүн ашиг сонирхлын зөрчилтэй гээд саад болж байгаа биз дээ. Гэтэл татвараас нуугдаад тэнд уул уурхайн компанитай байсныхаа төлөө тэр хүн мэдүүлчих юм бол тэгээд одоо тэр сайддаа, дэд сайддаа ч юм уу өндөр албан тушаалд нэр дэвших нь л дээ. Тэрийг нь хориглоно гээд байгаа юм. Тэр хүн томилогдсоныхоо дараагаар тэр хүн чинь бүр 6 сарын дараа тэрийгээ нааш нь цааш нь зохицуулах тийм заалттай яваад байгаа. Энэ албан тушаалтан оффшор бүсэд бол суралцах нэрийдлээр эмнэлгийн тусламж үйлчилгээ авах албан үүргээ биелүүлэх нэрийдлээр хөдлөх үл хөдлөх хөрөнгө өмчлөхөд энэ хориг хамаарахгүй гэсэн нь маш буруу байхгүй юу. Тэнд очоод тэр хүн эмнэлэгт үзүүлэх нэрийдлээр эмнэлэгт үзүүлнэ шүү дээ тэр хүн дансандаа  мөнгөө байршуулахдаа. 

Тэгээд шинжилгээний бичигтэй би эмчилгээ үзүүлсэн юм уу гэж хэлнэ. Үг хөдлөх хөдлөх хөрөнгө одоо авчихна. Тийм учраас тэрийг нь бол ерөөсөө хориглох ёстой. Дипломат төлөөлөгчдийн газрын төлөөлөгч гээд тусад нь заагаад өгчих хэрэгтэй. Тэгэх юм бол болж байна. Тийм учраас энэ төсөл ерөөсөө бүхэлдээ болохгүй байгаа юм. Энэ дээр зарчмын зөрүүтэй саналуудаа хийгээд цэгцэлбэл цэгцэлье. Болохгүй бол …/минут дуусав/.
Ш.Раднаасэд: -Энэ дагаад нэг 8 санал байгаа юм. Ажлын хэсгийн саналын дараа хураагдана. Учрал гишүүн, Энх-Амгалан гишүүн Аюурсайхан гишүүн, Нямбаатар гишүүн, Энхболд гишүүнээс гаргасан юм байна. 

Тийм учраас тэрэн дээр асуудлууд чинь тодорхой болчих байх гэж бодож байна. Ингээд 10.1 санал хураалт явагдана. 

Дахиж унших шаардлагагүй биз дээ. Би заалт бүрээр нь явуулъя. Үүний дараа бусад гишүүдийн гаргасан зарчмын зөрүүтэй саналыг дахиж хураагдахгүй бол ажлын хэсгийн саналыг би энд шууд засаад оронд нь энийг оруулна гэхгүй шүү дээ. 

Нямбаатар гишүүн. 
Х.Нямбаатар: -Ажлын хэсгийн бүх саналуудыг санал хураалгаж дууссаны дараа дахиад гишүүдээс гаргасан саналуудыг дахиад санал хураагаад явах юм бол энэ хуулийн өөрийнх нь үндсэн дэс дараа эрэмбэ логик зохицуулалт үндсэндээ алга болно. Тэгэхээр би санал гаргасан гишүүдэд хандаад хоёр санал хэлэх гэсэн юм. Батзандан гишүүний хэлж байгаа нэг саналыг хүлээж авахад болохгүй зүйл байхгүй. Өөрөөр хэлбэл жагсаалтыг Их Хурал батлаад явъя. 

Тэр 10.1.4 дээр бүх гишүүд нэг санал хэлээд байна. Өмнө нь тийм данс эзэмшиж байсан эсвэл үл хөдлөх эд хөрөнгө эзэмшиж байсан хүмүүс нийтийн албанд ажиллаж болохгүй гээд. Энэ агуулга нь болохоор сонгох, сонгогдох эрх сурч боловсрох эрх ажил хөдөлмөр эрхлэх энэ үндсэн эрхүүдийг бүхэлд нь агуулж байгаа гэдгийг сайн бодоорой. 

Тийм учраас энэ өмнө нь ямар байсан бэ гэдэг агуулгаар бүх юмыг хязгаарлалт хийж хүн жишээлбэл орон нутгийнхаа иргэд, сумынхаа иргэдийн хуралд нэр дэвших эрхийг ингээд хуульчлан хязгаарлавал бид нарын нөгөө олон хүний эрхийн талаарх тэр төрд ажиллах бүх эрхүүд хязгаарлалт орно. 

Дараагийн дугаарт нь Мөнх-Оргил сайдаас гаргасан Аюурсайхан гишүүнээс гаргасан саналыг хүлээж авъя. Өөрөөр хэлбэл гэр бүлийн хамаарал бүхий этгээд гээд өргөжүүлээд оруулж ирье. Батзандан гишүүн бас гаргасан. Энэ хоёр  саналыг аваад ингээд ажлын хэсгийн оруулж ирсэн саналыг явуулбал энэ хууль хурдан батлагдах гээд байна. Энэ бол ямар нэгэн тийм улс төржилт бие биеэ намчирхаж талцах хэрэггүй. Энэ нийгэмд үүсээд байгаа сөрөг үр дагавартай бид нар эртхэн тэмцье л гэж байгаа юм. Наадах чинь ойлгомжтой. Одоо ингээд санал хураалт явагдана. 
Ш.Раднаасэд: -Сая ажлын хэсэг өөрийнхөө байр суурийг хэллээ шүү дээ. Би одоо энэ саналыг хасаад үүнийг уншина гэж болохгүй шүү дээ. Тэгэхээр сая ажлын хэсгийн гишүүний хувьд Нямбаатар гишүүн санал хэллээ шүү дээ. Энийг хүлээж авъя гээд. Энэ хүрээндээ л та нар өөр өөрсдийнхөө бодлоор саналаа өгөх ёстой юм байна. 

Санал хураалт ам амандаа юм яриад байхгүй. 
“1 дүгээр зүйлийг нэмсүгэй: санал хураалт. Заалт бүрээ уншина гэсэн үг. 66.7 хувийн саналаар санал дэмжигдлээ. 

“101дүгээр зүйл.Оффшор бүсэд банкны данс эзэмших, хөдлөх, үл 
 хөдлөх хөрөнгө өмчлөх, хуулийн этгээд 
байгуулахтай 

холбогдсон хориглолт”

“101.1.Хуульд заасны дагуу хувийн ашиг сонирхлын болон хөрөнгө, орлогын мэдүүлэг гаргадаг албан тушаалтан, түүний хамт амьдарч байгаа гэр бүлийн гишүүн  нь тухайн албан тушаалтны албан үүрэг гүйцэтгэх хугацаанд оффшор бүсэд өөрийн нэр дээр банкны данс нээлгэх, мөнгөн хөрөнгө байршуулах, хөдлөх, үл хөдлөх хөрөнгө өмчлөх, хувь нийлүүлэх замаар хуулийн этгээд үүсгэн байгуулахыг хориглоно.”  хамаарал бүхий этгээд чинь орчхож байна гэсэн үг шүү дээ одоо хоёроор явна. 

“101.2.Холбогдох хуулиар тогтоосон болзол, шалгуурын дагуу сонгогддог, эсхүл сонгуулийн үр дүнд томилогддог албан тушаалд нэр дэвшигч, түүний хамт амьдарч байгаа гэр бүлийн гишүүн нь нэр нэр дэвшигчийг тухайн албан тушаалд нэр дэвшихэд оффшор бүсэд өөрийн нэр дээр банкны данс нээлгэсэн, мөнгөн хөрөнгө байршуулсан, хөдлөх, үл хөдлөх хөрөнгө өмчилсөн, хувь нийлүүлэх замаар хуулийн этгээд үүсгэн байгуулсан бол холбогдох байгууллагад урьдчилан мэдүүлэх үүрэгтэй.”10.2 чинь одоо дүн нь гараагүй байна шүү дээ. 80 хувиар санал дэмжигдлээ.


Одоо гурав дээр Засгийн газар тогтоох уу хэн тогтоох вэ гэдэг дээр. Мөнхбаатар гишүүн. 


Л.Мөнхбаатар: -Энэ 10.3 дээр би ийм саналтай байна. Энэ жагсаалтыг мэдээж баталж байж хэрэгжинэ. Гэхдээ энийг бол Авлигатай тэмцэх газар гаргах нь зүйтэй. Авлигатай тэмцэх газар бол энэ чиглэлийг хариуцсан мэргэжлийн байгууллага бас олон арга хэрэгслээр тэмцдэг. Энэ чиглэлээр эрх зүйн хамтын ажиллагаа үзүүлээд бусад байгууллагуудтайгаа харилцдаг энэ жагсаалт шинэчлэгдэх өөрчлөгдөх энэ асуудлаа гаргаад явах нь зүйтэй. Түүнээс биш Улын Их Хурал тодорхой улсын нэр заагаад одоо Швейцар гэдэг юм уу улс нэр зааж байгаад ингээд тавих юм бол энэ чинь Олон улсын харилцаандаа яаж үзэгдэх юм бэ. 2 улсын хоорондын харилцаан дээр яаж харагдах вэ. Энэ байдлыг нь үзээд хариуцсан мэргэжлийн байгууллага нь энийг хараад явах нь зүйтэй гэсэн ийм  саналтай байна. Авлигатай тэмцэх газар. 


Ш.Раднаасэд: -Мөнх-Оргил гишүүн. 


Ц.Мөнх-Оргил: -Та Их Хурал гэдэг саналаа татаад Мөнхбаатар гишүүний АТГ гэдгээр нь хийвэл яасан юм бэ. Эсвэл Монголбанк, Сангийн яамны саналаар Авлигатай тэмцэх газар жагсаалтыг батална гээд оруулчихъя. 


Ш.Раднаасэд: -Батзандан гишүүн.


Ж.Батзандан: -Энэ дээр энэ оффшор бүс оффшор банкийг тодорхойлох бол өөрөө маш нарийн асуудал байгаа юм. Тухайлбал Англи, Лондонгийн А бүс өөрөө оффшор. Английг тэр чигээр нь оффшор бүс гэж үзэх юм уу. Зөвхөн Лондонгийн А бүсийг оффшор гэж тодорхойлох юм уу. Унгар бол өөрөө өөрсдийгөө оффшор бүс гэж тодорхойлж байгаа юм. Тэгэхдээ бас оффшор банк гэдэг ойлголт бас байгаа. Ингээд энэ их маргаантай. Улсаар нь бүхлээр нь тодорхойлох хэцүү. Тэгэхээр Засгийн газарт бол эрхийг нь өгөөд шууд явуулчих юм бол үзэмжийн асуудал болох магадлал бас их өндөр байгаа. Тэгэхээр магадгүй Засгийн газар энийг тодорхойлж болно. Улсын Их Хурлын Хууль зүйн байнгын хороотой зөвшилцөж гэдэг юм уу тодорхойлохдоо аль эсвэл саналыг нь авч гэдэг юм уу энэ оффшор бүсийг тодорхойлно гэдэг иймэрхүү байдлаар зохицуулалт хийвэл зүгээр байж магадгүй. 


Ер нь бол жил бүр Авлигатай тэмцэх газарт хөрөнгө орлогын мэдүүлгийн загварыг Улсын Их Хурал уруу оруулж ирж батлуулж байгаа шүү дээ. Жилдээ 2 жилдээ нэг удаа. Энэ жагсаалтаа 2 жилдээ ч юм уу нэг удаа батлаад шинэчлээд явах ёстой юм байгаа юм. Тэгэхгүй бол энэ оффшор бүс байнга өөрчлөгдөж байдаг. Зарим улс хасчихдаг. Зарим бүс шинээр тогтож гарч ирдэг. Тэгээд энийг хоёр жилдээ шинэчлэх маягаар бас оруулна гэж ийм саналтай байна. Хэрвээ Засгийн газар өөр дээрээ энэ эрхээ авч үлдье гэж байгаа бол Улсын Их Хуралтай зөвшилцөнө ч гэдэг юм уу. Улсын Их Хурлын мэргэжлийн байнгын хороотой санал солилцсоны үндсэн дээр тогтооно гэдэг ч юм уу. Ийм заалтыг оруулъя. 


Ш.Раднаасэд: -Ажлын хэсгээс оруулж ирснийг Засгийн газар тогтооно гэдгээр санал хураалт явуулъя. Энэ дэмжихгүй бол Авлигатай тэмцэх газар болж хувирна гэсэн үг. 


Ажлын хэсэг чинь байна шүү дээ. Монголбанк, Сангийн яам хоёрын саналыг харгалзаад Засгийн газар тогтооё гэж байгаа шүү дээ. Наадах чинь оптимальный хувилбар надад харагдаад байгаа байхгүй юу. Ажлын хэсгийн саналыг дэмжье гэсэн томьёоллоор санал хураая. 86.7 хувиар санал дэмжигдсэн байна. 
“101.4.Энэ хуулийн 101.2 дахь хэсэгт заасан нэр дэвшигч, түүний хамт амьдарч байгаа гэр бүлийн гишүүн нь оффшор бүсэд өөрийн нэр дээр банкны данс нээлгэсэн, мөнгөн хөрөнгө байршуулсан, хөдлөх, үл хөдлөх хөрөнгө өмчилсөн, хувь нийлүүлэх замаар хуулийн этгээд үүсгэн байгуулсан бол энэ тухай урьдчилан мэдүүлэх ба нэр дэвшигчийг томилогдсон, эсхүл сонгогдсон өдрөөс хойш 6 сарын дотор дараахь арга хэмжээг авч, өмчийн байдалд орсон өөрчлөлт, орлогын талаар 30 хоногийн дотор холбогдох байгууллагад мэдүүлнэ:



101.4.1.нээлгэсэн банкны дансаа хаалгах;






101.4.2.банкинд байршуулсан хөрөнгөө татах;



101.4.3.хөдлөх, үл хөдлөх хөрөнгийн өмчлөх эрхийг худалдах, шилжүүлэх;



101.4.4.хувь нийлүүлэх замаар хуулийн этгээд үүсгэн байгуулсан бол үйл ажиллагаагаа зогсоох, эзэмших, ашиглах, захиран зарцуулах эрхээ худалдах, шилжүүлэх, дуусгавар болгох.” 


Сая бол ажлын хэсгийн санал. Аюурсайхан гишүүн, Учрал гишүүн, Пүрэвдорж гишүүн. 


Аюурсайхан гишүүн. 


Т.Аюурсайхан: -10.1.4 бол Үндсэндээ тэнд мөнгө байршуулахыг зөвшөөрсөн ийм заалт болоод байгаа юм. Гишүүдийн саналтай санал нэг байна л даа. Хэрвээ тэр данстай төрийн албан хаагч юм уу улс төрч байх юм бол нээлгэсэн банкны дансаа хаалгаад банкинд байршуулсан хөрөнгөө татах гэж байгаа юм. Хөдлөх үл хөдлөх хөрөнгийн өмчлөх эрхийг худалдах шилжүүлэх татах гэж байгаа юм. Хэнд худалдах юм. Хэнд шилжүүлэх юм бэ. Тэгээд энэ хувь нийлүүлсэн замаар хуулийн этгээд үүсгэн байгуулсан бол үйл ажиллагааг зогсоох эзэмших ашиглах Захиран зарцуулах эрхээ худалдах шилжүүлэх дуусгавар болгох гэж байгаа юм. Энэ бол үндсэндээ хөрөнгө оруулж ирэх заалт бол биш. Энэ бол хуулийн хамгаалалтад оруулах заалт харагдаад байгаа юм. Энэ хуулиа зөв гаргах юм бол хүчин төгөлдөр үйлчилж байгаа мөнгө угаах авлигын терроризмын эсрэг хууль, Авлигын эсрэг хууль тэр үндэслэлгүй хөрөнгө гэсэн тэр татвараас зугтсан, татварын тухай хууль тогтоомж энэ бүх хууль тогтоомжоороо тэрийг нь хураах шалгах тэр боломж нь угаасаа байгаа юм. 


Тийм учраас би энэ гишүүдийн гаргасан энэ заалтыг хасах саналыг дэмжиж байна. Ажлын хэсгийн энэ саналыг дэмжихгүй байна. 


Ш.Раднаасэд: -Ажлын хэсгийн саналыг дэмжихгүй байна гэсэн үг байна шүү дээ. Учрал гишүүн. Энэ чинь нэр дэвшигчийн тухайд шүү дээ Аюурсайхан гишүүн ээ. Энэ чинь түүнээс яг өнөөдөр байгаа Аюурсайханд хамааралтай биш байхгүй юу. 


Н.Учрал: -Би энэ 10.1.4 дээр бол зарчмын зөрүүтэй санал гаргасан. Хасах санал гаргаж байгаа юм. Энийг бол хасах хэрэгтэй. Яагаад гэвэл энэ чинь сонгогдох гэж байгаа хүн бол үнэхээр тэр нэр дэвших гэж байгаа юм бол тэр оффшор данс мөнгөтэй байх ямар шаардлагатай юм бэ. Өөрөө сонголтоо хий л дээ. Төрийн албанд ороод нэр дэвших гэж байгаа юм бол бас нэг эрх ашгаа хязгаарлуулаад яв л даа л гэсэн ийм санаа шүү дээ. Тэгээд энэ зохицуулалт чинь ороод ирснээрээ энд бол мөнгө төгрөг орж ирээд байх юм  юу ч байхгүй. Наадах чинь одоо хар л даа. Шилжүүлж болж байна. Маш олон боломжууд байна шүү дээ. Бүр боломжийг нь ингээд нээгээд өгч байгаа ийм зохицуулалт орж ирж байна шүү дээ. Өнөөдөр бид нар хоёр мянга, гурван мянга, 20 мянга, 30 мянган хүний талаар яриагүй шүү дээ. Оффшор дансанд мөнгө төгрөгтэй байгаа хүмүүс чинь одоо бас 2, 3 мянгаараа байхгүй байлгүй дээ. Пүрэвдорж гишүүн. 


Б.Пүрэвдорж: -Ер нь бол яах вэ сая Их Хурлын гишүүдийн ярианаас харахад бол дандаа хураана гэсэн үг гараад байна л даа. Тэгэхээр чинь Панама Пиперсийн хүрээнд л 40-өөдхөн оффшорчин мэдэгдсэн байгаа. Бусад хүмүүс бол бусад оффшор бүсэд хөрөнгөө байршуулсан хүмүүст иргэд аж ахуйн нэгжүүд бол одоохондоо мэдэгдээгүй байгаа л даа. Эрүүгийн хуулиар бол татвараас зайлсхийсэн тохиолдолд бол түүний орлогыг нь хураадаг. Тэгэхээр энэ хүмүүст тэр боломжийг нь гаргаж өгөх ёстой байхгүй юу. Ил болгоод оруулаад ирдэг. Гэтэл Эрүүгийн хуулиар нөгөөдөхийг чинь татвараас зайлсхийсэн гээд хөрөнгийг нь хураагаад авна гэх юм бол тэр хүн яаж мэдүүлэх юм бэ. Тийм учраас энэ орлогоо ил тод болгохгүй шүү дээ. 


Тийм учраас ялангуяа би татвараас зайлсхийсэн бизнес эрхэлж байгаа тэр хүмүүсийг орлогоо оруулж ирэх тэр боломжийг нь гаргаж өгөх ёстой байхгүй юу. Тэгж байж энэ хууль чинь илүү зөв үйлчлэлтэй болно. Тэгэхгүй бол улам муудсан хэвээрээ л байх болно. Тэгэхээр Эрүүгийн хуулиар тэр оффшор бүсэд татвараас зайлсхийсэн орлогоо ил болгох гэж байгаа тэр аж ахуйн нэгж хувь иргэнд эрүүгийн хуулиар шийдэх юм уу аль эсвэл орж ирсэн тохиолдолд энэ Эрүүгийн хуулийн энэ заалт хэрэгжихгүй гэдэг юм уу тэрийгээ ил тод нээлттэй болгохгүй бол Эрүүгийн хуулиар хариуцлага тооцох тэр юман дээр орлогоо оруулж ирэх хүн олдохгүй шүү дээ. 


Тийм учраас ялангуяа энэ бизнес эрхэлдэг тэр хүмүүст нь орлогоо ил тод болгоход нь өөрөөр хэлбэл оффшор бүс дэх хөрөнгөө авч ирэхэд нь илүү татварыг нь хурааж аваад ногдох орлогынх нь татварыг хурааж аваад орлогыг нь хураахгүйгээр шийдэх юм бол энэ оффшорт байгаа мөнгөнүүд чинь орж ирнэ гэсэн үг. Тийм учраас энэ заалтыг дэмжихгүй байна. Бямбацогт гишүүн.


С.Бямбацогт: -4 дэх заалт хэрвээ хасаад хаячих юм бол ерөөсөө Монгол Улсад оффшороос мөнгө орж  ирэхгүй. Энэ хуулийн чинь бас нэг гол амин сүнс нь энд яваад байгаа юм. Сая ярьж байгаа тэр нэр дэвшигч болон гэр бүлийн гишүүд өнөөдөр зөвхөн төрж ажиллаж байгаа хөрөнгө орлогын мэдүүлгээ гаргасан энэ хүмүүс л нэр дэвшигддэг, төрийн албанд сонгогддог, томилогддог бусад гадна байгаа иргэд маань төрийн албанд орж сонгогдох томилогдох бололцоо боломж нь хаагдана. Дээрээс нь энэ мөнгө орж ирэхгүй болно. Тийм учраас энэ заалт бол зайлшгүй байх ёстой юм. Ингэж байж энэ заалт байж оруулж ирэх бололцоо боломжийг нь бүрдүүлж мөнгөө оруулж ирнэ. Пүрэвдорж гишүүний саяын ярьж байгаа хэрвээ хууль ёсны мөнгө байх юм бол тэр хүнд хариуцлага хүлээлгэхгүй. 


Хууль бусаар олсон орлого үндэслэлгүй хөрөнгөжсөн байх юм бол тэдэнд хариуцлага хүлээлгэнэ. Ингээд л явна. Тийм болохоор энэ заалт байж мөнгө орж ирэх бололцоо боломж нь бүрдэх юм. Энэ заалт байж бизнес эрхэлж байгаа олон нийтийн байгууллагад ажиллаж байгаа энэ улсууд маань төрдөө бас сонгогдох томилогдох бололцоо боломж нээлттэй болох юм. Хууль маань үндсэндээ энэ эрх зүйн орчинг бий болгож байж бид нар цаашаагаа хариуцлага ярьдаг цааш нь асуудлыг цэгцэлье гэж байгаа шүү дээ. 


Өнөөдөр ямар ч хууль байхгүй учраас өнөөдөр асуудлыг шийдэж болохгүй. Зах замбараагүй тэгээд бөөн л хийрэх45сэн хоосон улс төрчдийн асуудал болоод байгаа байхгүй юу. Тийм болоход зохицуулсан заалттай болж байж бид нар хариуцлага ярих бололцоо боломж бүрдэх юм. 


Ш.Раднаасэд: -Батзандан гишүүн. 


Ж.Батзандан: -10.1.4 бол төрийн албанд нэр дэвшиж сонгогдож томилогдсон тохиолдолд оффшорт байгаа харилцаагаа таслан зогсооно шүү. Оффшорт байгаа хөрөнгө мөнгөө эх орон уруугаа Монгол уруугаа татна шүү гэдэг ийм зорилгоор орсон заалт гэж харагдаж байна л даа. Яах вэ зүгээр 6 сарын дотор энэ арга хэмжээг аваарай гэж байгаа юм. Энэ хугацааг 3 сар болгож болно. Наашлуулах бүрэн боломжтой гэж харж байгаа. 


Хоёрдугаарт Пүрэвдорж гишүүний хэлж байгаа бас үнэ. Нэр дэвшигч маань оффшорт байгаа данс мөнгө, санхүү хөрөнгөө ил тод мэдүүлчихдэг. Ер нь өнөөдрийг хүртэл Монгол Улс оффшортой харилцах харилцаа тодорхойгүй байсан. Ил тодын хуульд мэдүүлээгүй байгаа. Энэ тохиолдолд Эрүүгийн хуулийн хууль бусаар хөнгөжих гэдэг зүйл ангиар ч юм уу эрүүгийн хуулийн хариуцлагаас чөлөөлөгдөх үү. Аль эсвэл Эрүүгийн хуулиараа цаашаа явах уу гэдэг ийм нэг тодорхойгүй юм үлдэх гээд байгаа юм. Энийг тодруулахгүй бол оффшороос мөнгө орж ирэхгүй гэж харагдаж байгаа. Оффшороос мөнгө татах нь оффшорт нуугдаад байгаа хөрөнгийг Монгол уруу авч ирэх нь энэ хуулийн зорилго гэж бид харж байгаа. 


Зарим улс орон бол оффшорт байгаа хөрөнгийнхөө 50 хувийг Улсын төсөвт нуусан хөрөнгөө мэдүүлээгүй хууль бус хөрөнгөө улсдаа буцааж өгөх юм бол 50 хувь дээр нь өршөөлд хамруулж байгаа. Ийм тодорхой заалт байх нь шаардлагатай юм уу гэж харагдаад байгаа юм. Хэрвээ тодорхойгүй орхих юм бол юм тодорхойгүй үлдэнэ. Нуугдсаар л байх болно. Оффшорт байгаа хөрөнгө Монгол уруу эргэж ирэхгүй. Хэвээрээ л байх болно гэж харагдаад байна л даа. Энэ дээр Байнгын хорооны дарга нэг бодлого гаргаач. 


Ш.Раднаасэд: -6 дэмжигдсэн тохиолдолд 6 сар нь 3 сар байх юм уу. Зарчмын томьёоллоо та өөрөө бич гишүүний хувьд. Яг энэ дэмжигдсэн тохиолдолд яах юм гэдэг. Энх-Амгалан гишүүн. 


Б.Энх-Амгалан: -Энэ 10.1.4 дэх энэ заалт дээр энэ нөгөө түүний хамт амьдарч байгаа гэр бүлийн гишүүн гээд орж байгаа юм. Тэгэхээр яг тэр дэвшиж байгаа хүн нөгөө хамаарал бүхий хүн чинь орохгүй байгаа байхгүй юу. Тэрний мөнгө орж ирэхгүй байхгүй юу. Энд хэрвээ хамаарал бүхий хүмүүс одоо нөгөө тэрэнтэй хамаарал бүхий хүмүүсийн яг тэр нөхрийн төрсөн ах дүү төрөл төрөгсөд хамаатан садан үр хүүхдийнх нь мөнгийг оруулж ирэх асуудал ярихгүй юм бол өөрийнхөө нэр дээр хийж байдаг тийм эргүү оффшорчин хаана байх юм бэ нэг дэх асуудал. 


Хоёр дахь асуудал нь энэ чинь яг эхнийх нь заалт нь юм байгаа юм. Хоёр дахь асуудал нь энэ хараа дансаа ингээд хаах тэгээд хөрөнгөө худалдах шилжүүлэх, татах гээд энэ юмнуудыг нь нээж байх шиг байна. Энэ зүгээр яг өөр дээр нь хийх юм бол зүгээр хоосон заалт болно. Хамаарал бүхий этгээд гэдгээрээ орчихвол энэ өөрөө. Тэгвэл энэ дээр бас нэг ийм юм оруулмаар байна. 


Энд хэрвээ ингээд орж ирэх юм бол Эрүүгийн хариуцлага хүлээлгэхгүй. Эх орондоо татаж оруулж ирэх ёстой гэдэг ийм заалтыг бүр тодорхой оруулж өгмөөр байна. Тэгвэл наадах чинь яг оруулж ирэх гэдэг утга нь үүснэ. Мөнгөө л оруулж ирэх гээд байгаа юм байгаа биз дээ. Тэгэх юм бол мөнгөө оруулаад ир чамд тэгвэл хариуцлага хүлээлгэхгүй л гэж хэлнэ биз дээ. Тэгэхгүй бол чамайг хулгайч нар өршөөхгүй чамайг ирэхээр нь эрүүгийн хариуцлага хүлээлгэнэ гэвэл хэн оруулж ирэх юм бэ. Тэгвэл энэ дээрээ тодорхой оруулж ирэх ёстой эх орондоо. Оффшор дахь мөнгө чинь хууль бус шүү дээ. Хууль бус мөнгөний тухай яриад байгаа шүү дээ. Хууль ёсны мөнгийг яахаараа оруулж ирэхийг шаардах юм бэ. 


Ш.Раднаасэд: -Энх-Амгалан гишүүний санааг ойлгож байна. Хамаарал бүхий этгээд бол энэ дээр дагаад явж байгаа шүү. Анхны санал хураалтаар бид нар оруулсан учраас. Санал хураалт. 10.1.4-өөр. Эхлээд энийгээ дэмжчих. Дараа нь дахиад хураая. 73.3 хувиар санал дэмжигдлээ. 


Батзандан гишүүний гаргаснаар тэр сонгогдсон буюу томилогдсон өдрөөс хойш 6 сарын дотор гэдгийг 3 сарын дотор гэж өөрчилье. Санал хураалт. 6-г 3 болгоё гэж байна зөв ч байж магадгүй. 93.3 хувиар санал дэмжигдлээ. 
“101.5.Албан тушаалтан, түүний хамт амьдарч байгаа гэр бүлийн гишүүн нь оффшор бүсэд хамаарах гадаад улс, түүний нутаг дэвсгэрт суралцах, эмнэлгийн тусламж, үйлчилгээ авах, хуулиар хүлээсэн албаны чиг үүргээ хэрэгжүүлэх хугацаанд тухайн улсын банкинд данс нээлгэх, мөнгөн хөрөнгө байршуулах, хөдлөх, үл хөдлөх хөрөнгө өмчлөхөд энэ хуулийн 101.1 дэх хэсэг хамаарахгүй. 

Аюурсайхан гишүүн. Өөр санал хураах гишүүн байна уу. 
Т.Аюурсайхан: -Энэ заалт бол өмнөх анхны нөгөө болохгүй хуулийн төсөл дээр гадаадад гээд хавтгайруулсан байсан учраас аль тохиолдолд болох юм гэдэг тийм бас зөвшөөрсөн ийм заалт ингэж оруулж байсан байхгүй юу одоо болохоор оффшор бүсээ тодорхойлсон. Хамаарал бүхий этгээдээ оруулсан. Тэгээд энэ хүмүүс ямар ч үндэслэлээр тэндээ нээж болохгүй. Нээсэн бол тэрийгээ сая бүр тодорхой хугацаанд мэдүүлж бас зохицуулах тийм боломжийг нь олголоо шүү дээ. Тэгээд бид нар намын бүлэг дээр бас ярихдаа санал нийлэхдээ оффшор бүсэд тэр гэр бүлийн гишүүн ах дүү эцэг эх, үр хүүхэд ямар ч нөхцөлөөр данс эзэмших компани байгуулахаа хориглоё гэж тохирсон шүү дээ. Түүнээс биш энэ бол үнэхээр очих юм бол тэр гадаадад очоод би эмчлүүлсэн гэдэг нэрээр тэнд бас тайлбар тавих тодорхой хуулийн нугалаанд орох ийм боломж нь байна. Тэнд хөдлөх үл хөдлөх хөрөнгө өмчилчхөөд тэрийгээ би албан үүргээ гүйцэтгэж байсан би эмнэлэгт байхдаа орон гэр хэрэгтэй байсан зочид буудал хэрэгтэй байсан. Би тэнд үл хөдлөх эд хөрөнгө худалдаад авсан байсан юм гэдэг үндэслэлээр энэ чинь хуулийн зохицуулалтаас нь гарах гээд байна. 

Тийм учраас энийг хасаж байж энэ хууль чинь бодитой болно. Тийм учраас энэ ажлын хэсгийн энэ саналыг нь бас дэмжихгүй байна. 
Ш.Раднаасэд: -Ярьж байгаа зөв шүү. Мөнх-Оргил сайд. 
Ц.Мөнх-Оргил: -Аюурсайхан гишүүний саналыг дэмжээд би нэг ийм санал хэлмээр байна. Таны саяын хэлж байгааг дэмжиж байгаа юм гэхдээ ингэе тэгэх үү. Жишээ нь энэ одоо 42 улсын жагсаалтад Швейцар, Хонконг гээд орж байна шүү дээ. Дипломатууд тусдаа түүнээс гадна Авлигатай тэмцэх газраас тусгайлан зөвшөөрөл аваад суралцах эмнэлгийн тусламж үйлчилгээ авах хуулиар хүлээсэн энэ нөхцөлд нь данс нээхийг зөвшөөрье яагаад гэвэл энэ дотор чинь эхний 42 жагсаалтаар үзэх юм бол Швейцар, Хонгконг гээд орнууд орлоо шүү дээ. Тэгтэл Хонгконгод сурах шаардлага гарч магадгүй. Жишээ нь Хонгконг орчихвол. Тэгэх юм бол энд одоо энэ 10.1.5-аараа байгаа шиг хамаарахгүй гэдэг утгаараа биш хориотой гэхдээ Авлигатай тэмцэх газар-т үндэслэлээ гаргаад тусгайлан зөвшөөрөл авах юм бол тухайн албан хаагчид юм уу тэр юунуудад нь ар гэрийнхэнд нь сонирхол нэгтэй этгээдүүд нь зөвшөөрч байна. Дипломатуудад бол угаасаа шууд зөвшөөрлийг нь олгоод явж байна. Тийм хувилбараар оруулж болж байна. Тэгвэл хавтгайрахгүй. Тэгэхдээ онцгой тохиолдолд нээх эрх нь нээлттэй. 
Ш.Раднаасэд: -Ажлын хэсэг юм оруулж ирчхээд ярихаараа ингээд зөрөөд байх юм. Хоёр дахь юм нь энэ дотор чинь нэг ийм юм яваад байна шүү дээ. Чиг үүргээ хэрэгжүүлэх хугацаанд эмнэлгийн тусламж авах хугацаанд зөв үү, суралцах хугацаанд гээд энэ хугацаагаар чинь өөрөө энэ зүйл чинь ингээд бариад байна шүү дээ. Энэ чинь яг амьдрал дээр хэрэгжих үү, үгүй юу гэдэг л байгаа байхгүй юу. Энэ хугацаандаа Авлигатай тэмцэх газрын эсвэл зөвшөөрөлтэйгөөр гэдэг үгийг жишээ нь нарийвчилж өгөх гээд байна шүү дээ. Зөв үү. 

Ийм агуулгаар санал хураалт явагдлаа. Ажлын хэсэг бол дэмжиж байгаа тийм үү. 93.3 хувиар санал дэмжигдлээ. Энэ томьёоллоо одоо нэг хараад эцэслэе. Хойш нь тавиад яах вэ. Энэ хуулийн 10.1.6, 10.1.2, 10.1.4-т заасан үүргээ биелүүлсэн нь ашиг сонирхлын зөрчил үүссэн эсвэл үүсэж болзошгүйд тооцох үндэслэл болохгүй ээ. Санал хураалт. Аюурсайхан гишүүн.
Т.Аюурсайхан: -10.1.6 дээр би зарчмын зөрүүтэй санал гаргасан л даа. Тэгээд энэ бол өөрөөр хэлбэл тэр албан тушаалтан оффшорт данстай компанитай байж байгаад тэрийгээ энэ хуулийн дагуу мэдүүлээд мэдүүлчхээд тэр хүн чинь 6 сарын дараа 3 сарын дараа зохицуулах үүрэг хүлээж байгаа шүү дээ. Тэгээд мэдүүлсэн бол ашиг сонирхлын зөрчил үүсэх тийм үндэслэлд тооцохгүй. Тооцох үндэслэл болохгүй гэдэг ийм заалт орсон байгаа байхгүй юу. Тэгэхээр одоогийн хуулийн орчин яаж зохицуулж байна вэ гэх юм бол тэнд уул уурхайн компанитай хүн одоо тодорхой албан тушаалд дэвших юм бол ашиг сонирхлын зөрчил хэрвээ үүсвэл жишээлбэл уул уурхайн сайд, дэд сайд тэгэх юм бол ашиг сонирхлын зөрчил үүсэж байгаа дүгнэлтийг Авлигатай тэмцэх газраас гаргаж байгаа шүү дээ. 

Гэтэл оффшор бүсэд тэр хүн яг ижил компанитай байгаад албан тушаалд нэр дэвшихдээ тэрийгээ мэдүүлээд тэр хүн чинь хаагаагүй байгаа шүү дээ. Яг ижил төрөлд үйл ажиллагаа явуулж байгаа байхгүй юу. Өөрөөр хэлбэл ашиг сонирхлын зөрчил үүсэж байгаа юм. Тэгээд тэрийгээ хаагаагүй гурван сарын дараа шилжүүлнэ. Тэгээд тэр хүнийг ашиг сонирхлын зөрчил үүсэхгүй гэж үзэх нь энэ бол ерөөсөө хуульд давхар стандарт бий болгож байгаа буруу заалт байгаа юм. Ерөөсөө угаасаа тийм илүү заалт явж байна л даа. Бусад бүх заалтаараа ингээд зохицуулсан байхад. 


Тийм учраас 10.1.6-ийн заалтыг хасах тийм зарчмын зөрүүтэй санал гаргасан. Тэгээд ажлын хэсгийн саналыг бас дэмжихгүй байна. Энийг бас хасаж өгөөч. 


Ш.Раднаасэд: -Мөнх-Оргил гишүүн.


Ц.Мөнх-Оргил: -Би энэ 10.1.6-г хасах саналтай байгаа юм бас. Тэгэхдээ арай өөр үндэслэлээр. Аюурсайхан гишүүний хэлээд байгаагаар бол ерөөсөө энэ нөхөр өөрөө ийм данстай байна гэдэг нь ашиг сонирхлын зөрчилтэй гэж үзэх гээд байна шүү дээ та угаасаа. Миний бодлоор бол угаасаа энэ 10.1.2, 10.1.4-ийн заалтаа биелүүлсэн бол хуулийн шаардлагаа биелүүлж байхад энэ нөхөр ашиг сонирхлын зөрчилгүй гэж хэлнэ гэдэг нь утгагүй байхгүй юу. Угаасаа тэр чинь хуулийн заалтаа биелүүлсэн байхгүй юу. Тийм учраас тэр утгаараа бол илүү. 


Харин 10.1.2, 10.1.4-өө бүрэн хэмжээгээр нь биелүүлээд байхад саяын тэр нөгөө эмнэлэгтэй ч юм уу компанитай учраас ашиг сонирхлын зөрчилтэй гээд нэр дэвшиж чадахгүй байгаатай сонгогдож чадахгүй байгаатай адилхан ашиг сонирхлын зөрчилтэй гэж үзэх юм бол энэ харин буруу болоод байгаа юм. 


Тийм учраас 10.1.6-г бол хасахад миний хэлж байгаа үндэслэлээр хасахад бол буруу юм байхгүй гээд би санал хэлж байгаа юм. 


Ш.Раднаасэд: -Мэдүүлсэн тохиолдолд бол зөрчилтэй гэж үзэхгүй. Тэрийг л тодорхойлж өгөөд байгаа юм билээ л дээ. Санал хураалт. 53.3 хувиар санал дэмжигдлээ. Цөөнх болж байгаа учраас Байнгын хорооны дүгнэлтэд орно гэсэн үг.  
“101.7.Энэ хуулийн 101.1, 101.2, 101.4 дахь хэсэгт заасныг зөрчсөн нь албан тушаалтныг эгүүлэн татах үндэслэл болно.” саналтай гишүүн байна уу. Мөнх-Оргил сайд. 
Ц.Мөнх-Оргил:  -Энэ дээр эргүүлэн татах үндэслэл болохоос гадна ингэж хэлж өгмөөр байгаа юм. Зөрчсөн нь Эрүүгийн хуулийн төдийн төдөд заасан тийм тийм хариуцлага хүлээлгэхээс гадна албан тушаалтныг эргүүлэн татах үндэслэл болно гэж тодотгож өгмөөр байгаа юм. Соён гэгээрүүлэх мэдээлэл ойлгуулах үүднээс нь. Тэгэхгүй бол 10.1.7 энэ чигээрээ үлдчих юм бол ямар сэтгэгдэл төрөх вэ гэвэл тэр нөхөр хуулиа зөрчиж зөрччихөөд зөвхөн албан тушаалаасаа огцрох гэж байгаа юм байна. Эргүүгийн хариуцлага хүлээхгүй үлдэх гэж байгаа юм байна гэдэг ойлголт үлдэх гээд байна шүү дээ. Тэгж тодотгож байгаа юм. Миний энэ хэлж байгаа бол яг хууль тогтоох техникийн хувьд бол буруу санал. Олон нийтэд зөв мэдээлэл өгөх зөв сигнал өгөх тэгээд нөгөө төрийн албанд дэвшиж байгаа төрийн албанд ажиллаж байгаа хүмүүстээ зөв ойлгуулахын тулд ингэж тодотгол хийж өгөх нь бас зөв байх гэж бодож байна. 
Ш.Раднаасэд: -Нямбаатар гишүүн. 
Х.Нямбаатар: -Мөнх-Оргил сайдын саналыг бол авах боломжгүй юм. Яагаад гэвэл Эрүүгийн хуулийн тэдийн тэдийн тэдийг ингээд энд заана гэхээр Эрүүгийн хуулийн тусгай ангид оффшорт мөнгө байршуулсан гэсэн ийм тодорхой төрлийн гэмт хэрэг байхгүй. Хууль бусаар хөрөнгөжих тэр татвараас зайлсхийх, хууль бусаар хөрөнгөжих Раднаасэд дарга аа байгаа. Тэгэхээр энэ оффшорт байгаа мөнгө хоёр өөр агуулгатай шүү дээ. Нэг нь хууль ёсны, нөгөөх нь хууль бус мөнгө байж болно. Тэгэхээр энэ хоёрыг хоёуланг нь нэгтгээд эрүүгийн хариуцлага хүлээлгэнэ гэдэг ийм зохицуулалт байх боломжгүй. Тийм учраас эрүүгийн хариуцлага хүлээлгэх манай үндэсний эрх зүйн тогтолцоо бүтэн ажиллаж байгаа. Сая Энхжаргал дарга хэд хэдэн удаа хэллээ. Манайх гэрээгээ өргөжүүлээд ирэх юм бол бид нар тэр татаж шалгаад энэ 42 оронд чинь хөрөнгө мөнгөө нуусан нөхдүүд хөрөнгийнхөө эх үүсвэрийг тайлбарлаж чадахгүй бол Эрүүгийн хариуцлага хүлээлгэнэ гэж байгаа шүү дээ. Тэгэхээр төслөөр нь явуулж өгөөч дэмжиж өгөөч гэж. 
Ш.Раднаасэд: -Нямбаатар гишүүн.
Х.Нямбаатар: -Энэ албан тушаалтнуудын хувьд хоёр юугаар яаж байгаа юм. Нэгдүгээрт нь сонгогддог албан тушаалтнуудын тухайд яригдаж байгаа. Нөгөөх нь томилогддог албан тушаалтнуудын тухайд. Томилогддог албан тушаалтнуудын хувьд бол энэ ашиг сонирхлын тухай хуулиараа шууд нийтийн албанаас хална гээд энэ зохицуулалт орж ирж байгаа юм. Эгүүлэн татах гээд бүх хуулиудад энэ зохицуулалт явж байгаа учраас энийг нь тодотгож өгөөд сонгогддог албан тушаалтнуудын хувьд эгүүлэн татах гэдэг нэр томьёог оруулж ирсэн. 
Ш.Раднаасэд: -Санал хураалт. 93.3 хувиар санал дэмжигдлээ. 
Төслийн нэрийн “, өөрчлөлт” гэснийг хасаж, 2 дугаар зүйлийг доор дурдсанаар өөрчлөн найруулах:

“2 дугаар зүйл.Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуулийн 29 дүгээр зүйлийн 29.2.4 дэх заалтын “11,” гэсний өмнө “101.1, 101.2, 101.4 дэх хэсэг,”  гэж нэмсүгэй.” санал хураалт. 86.7 хувиар санал дэмжигдлээ.

Төслийн доор дурдсан агуулгатай 3 дугаар зүйлийг хасах: 


“3 дугаар зүйл.Энэ хуулийг ... оны ... дугаар сарын ...-ны өдрөөс эхлэн дагаж мөрдөнө.”  энэ зүйлийг хасъя гэж байна. Санал хураалт. 93.3 хувиар санал дэмжигдлээ. 

2.Төрийн Албаны тухай хуульд нэмэлт оруулах тухай хуулийн төслийн талаархи зарчмын зөрүүтэй саналын томьёоллыг ажлын хэсэг гаргасан байна. 
2.ТӨРИЙН АЛБАНЫ ТУХАЙ ХУУЛЬД НЭМЭЛТ ОРУУЛАХ
 ТУХАЙ ХУУЛИЙН ТӨСЛИЙН ТАЛААРХИ ЗАРЧМЫН ЗӨРҮҮТЭЙ
 САНАЛЫН ТОМЬЁОЛОЛ

1.Төслийн 1 дүгээр зүйлийг доор дурдсанаар өөрчлөн найруулах:

Төрийн Албаны тухай хуульд дор дурдсан агуулгатай 10.7 дахь хэсэг нэмсүгэй. Төрийн албаны тухай хуулийн 10 дугаар зүйлд оруулж байна уу. Энэ хэддүгээр зүйлд оруулж байна. 

“1 дүгээр зүйл.Төрийн албаны тухай хуулийн 10 дугаар зүйлд доор дурдсан агуулгатай 10.7 дахь хэсэг нэмсүгэй: 


“10.7.Нийтийн албанд нийтийн болон хувийн ашиг сонирхлыг зохицуулах ашиг сонирхлын зөрчлөөс урьдчилан сэргийлэх тухай хуулийн 10.1.1 дэх хэсэгт заасан албан тушаалтан оффшор бүсэд хамаарах гадаад улс түүний нутаг дэвсгэрт суралцах эмнэлгийн тусламж үйлчилгээ авах хуулиар хүлээсэн албаны чиг үүргийг хэрэгжүүлэхээс бусад үед оффшор бүсэд өөрийн нэр дээр банкны данс нээлгэх мөнгөн хөрөнгө байршуулах хөдлөх үл хөдлөх эд хөрөнгийн өмчлөх хувь нийлүүлэх замаар хуулийн этгээд үүсгэн байгуулахыг хориглох ба албан тушаалтан нэр дэвшсэн тохиолдолд хуульд заасны дагуу холбогдох байгууллага урьдчилан мэдүүлж сонгогдсон эсвэл томилогдсон өдрөөс хойш гурван сарын дотор нийтийн албанд нийтийн хувийн ашиг сонирхлыг зохицуулах ашиг сонирхлыг зөрчлөөс урьдчилан сэргийлэх тухай хуулийн 101.4  дэх хэсэгт заасан арга хэмжээг авч өмчийн байдалд орсон өөрчлөлт орлогын талаар 30 хоногийн дотор холбогдох байгууллагад мэдүүлнэ. Санал хураалт. 10.5-тай уялдуулсан байдлаар томьёолох юм байна шүү. Санал хураалт. 86.7 хувиар санал дэмжигдлээ. 


Ажлын хэсгийн санал хураалт дууссан. Бусад нь болчихлоо шүү дээ. Зарчмын зөрүүтэй саналын томьёолол Энхболд, Нямбаатар нарын гаргасан, Төрийн албаны тухай хуульд нэмэлт, оруулах тухай хуулийн 2 дугаар зүйлийг хасъя гэсэн томьёоллоор санал хураалт явуулъя. Бас л нөгөө 
2.Төслийн доор дурдсан агуулгатай 2 дугаар зүйлийг хасах: 

“2 дугаар зүйл.Энэ хуулийг ... оны ... дугаар сарын ...-ны өдрөөс эхлэн дагаж мөрдөнө.”  гэдгийг хасах. 93.3 хувиар санал дэмжигдлээ. 
Чуулганы нэгдсэн хуралдаанд Байнгын хорооны санал дүгнэлтийг Нямбаатар гишүүн танилцуулна. Хууль зүйн байнгын өнөөдрийн хуралдаан үүгээр дууслаа. 

ДУУНЫ БИЧЛЭГЭЭС 

БУУЛГАСАН                                               П.МЯДАГМАА

